
OPSOMMING

Die Afrikaners is deur die verloop van die Suid-Afrikaanse geskiedenis as “vreemdsoortig”
beskryf. Calvinisme was een van die rigtingwysers vir hulle lewenswyse en ideologie en in
hierdie opsig het hulle hulself as uitverkores van God beskou. Hulle politieke filosofie van aparte
ontwikkeling was bekend as apartheid. Daardeur wou hulle die Suid-Afrikaanse gemeenskap
herskep na aanleiding van ’n sosio-politicke ideaal wat gegrond was op die feit dat mag

veiligheid tot gevolg sou hé.

In hierdie tesis word n oorsigtelike studie van Afrikaners gemaak betreffende hulle herkoms, die
oorsprong van hulle identiteit, tot watter mate hierdie identiteit tydens die bewind van die NP-

regering ontwikkel het, asook hulle identiteit in die post-apartheid Suid-Afrika.

Die politieke aksies van die regse groepe word in hierdie tesis ondersoek, asook hulle wegbreek-
aksies van die Nasionale Party (NP) wat hoofsaaklik daarin gele€ was dat die leiers van die party
afgewyk het van die oorspronklike morele en politieke beleid van hulle voorgangers. Die regse
groepe het die term “nasionalisme” gelykgestel aan “Christenskap” en gevolglik was hulle van
die oortuiging dat hulle nasieskap deur God geseén was. Kultuur was vir regses n inklusiewe
rigtingwyser vir elke aspek van hulle lewens. Die taal, Afrikaans, is beskou as die verbale en

geskrewe vergestalting van hulle nasionale kultuur.

In hierdie studie word die regse groep van Afrikaners se vryheidstrewe, wat vergestalt sou word
deur die stigting van 'n volkstaat, nagevors. In hierdie verband word die stigting van Orania in
die Noord-Kaap ondersoek en of dit 'n opsie vir Afrikaners in die algemeen sou wees om daar te
gaan bly. Die regses is van mening dat die enigste moontlike konstitusionele oplossing vir vrede
in Suid-Afrika in partisie gele€ is. Die oorsprong van die volkstaatgedagte, die vroeé€ beplannings
daarvan en die ontwikkeling van hierdie konsep word tesame met die verskillende modelle en

rolspelers ondersoek.

Die uitsluitlike doel van die tesis is om die moontlikheid van Orania as groeipunt vir 'n volkstaat
vir Afrikaners te ondersoek. In hierdie navorsing word die vroe€ en huidige ontwikkeling van
hierdie dorpie ondersoek, byvoorbeeld die aankoop, die pogings om selfbestuur te verkry,

pogings om hulle konstitusionele posisie te verbeter, pogings om die gemeenskap te ontwikkel

en Orania se beeld na buite. Gedurende 'n besoek aan Orania in 2005 is vraelyste aan inwoners
uitgedeel om 'n sosiale profiel, verblyfstatisticke, sowel as menings oor Afrikaner-identiteit te

bekom.

Die slotsom van hierdie navorsing is dat alhoewel Orania in sekere opsigte suksesvol
funksioneer, sal 'n baie groter poging en ondersteuning van baie meer Afrikaners nodig wees om

dit as n groeipunt vir 'n volkstaat te laat slaag.

SUMMARY

Throughout the history of South Africa, the Afrikaners have been described as a "strange
society". Calvinism was a key to their lifestyle and ideology and they saw themselves as God's
special instruments. Their political philosophy of separate development was to a certain extent,
revolutionary and was known as "apartheid". This was an attempt to remake a society according

to a socio-political ideal which was rooted in the concept of safety in power.

This thesis investigates the Afrikaners with regard to their primal ancestors, the origin of their
identity, their identity during the reign of the NP government and their identity in the post
apartheid South Africa. Discrepancies concerning Afrikaner identity during this time are also

investigated.

In this thesis special emphasis is placed on the right-wing actions of the Afrikaners, their
political development from the time of separation from the NP which arose from the conviction
that the leaders of this party were deviating from the moral and political prescriptions of their
predecessors, their ideals and visions of freedom. The right-wing tends to qualify the term
“nationalism” with the term “Christian” and they therefore believe that their nationhood is
widely ordained. Culture, for the right-wing means an inclusive concept which covers every
aspect of their lives. Language, i.e. Afrikaans, is seen as the verbal and written expression of

their national culture.

This study is directed towards the right wing of Afrikaners' quest for a "volkstaat" (state nation)
and specifically the foundation of Orania in the Northern Cape and investigates whether it is a
viable option for Afrikaners in general to live. The right-wingers believe that the only feasible

constitutional option for peace in South Africa lies in partition

The origin of the volkstaat idea , the early thoughts and the development of this concept are also
investigated as well as the different models and role players.

The main aim of this thesis is to investigate the success of Orania as a possible growing point of
a "volkstaat" for Afrikaners. The early stages in the development of this small town e.g. the
purchase, their efforts in achieving autonomy, their constitutional rights, their efforts in

developing their community as well as their image to the outside world are investigated. During

a visit to Orania in 2005 questionnaires were handed out to residents in order to compose a social

profile and to investigate domicile statistics as well as views on Afrikaner identity.

Ultimately this thesis indicates that although Orania functions successfully in most instances the
possibility of it serving as a growing point of a “volkstaat” needs a much larger effort and larger

support from other Afrikaners.

YOORWOORD

Probleemstelling

Met die openbare bewuswording van multi-kulturalisme, die politiek van kulturele erkenning en
die uitbreiding van etniese nasionale konflikte, het daar 'n groeiende belangstelling in die kwessie
van “identiteit” ontstaan. Dit sou bykans alle vorme van identiteit insluit, naamlik nasionale-,
ras- en volksidentiteite. Die verklaring hiervoor 1é moontlik in die uitwerking wat
identiteitspolitieck op die begrippe van demokrasie, sosiale geregtigheid, herverdeling van
besitregte, asook die sosiale orde, sou hé. Volgens David Howarth is veral die volgende deur
hierdie identiteitsoeke beklemtoon, naamlik die eise van minderheidsgroepe om erkenning, die

erkenning van “andersheid” en ten spyte daarvan 'n onderlinge verdraagsaamheid. '

Die begrip “Afrikaner” het sedert die vroegste gedokumenteerde geskiedenis van Suid-Afrika
kontroversie ontlok. F.A. van Jaarsveld, n eertydse professor in Geskiedenis aan die Universiteit
van Pretoria, beskou 1657 as die geboortejaar van die Afrikaners as volk toe die Nederlandse
Verenigde Oos-Indiese Kompanjie (VOC) aan sommige van sy onderdane, die sogenaamde
“vryburgers”, toestemming verleen het om te gaan boer om voedsel te produseer sowel as om die
Kaap te verdedig teen invalle indien dit nodig sou wees.” Herman Giliomee, n buitengewone
professor in Geskiedenis aan die Universiteit van Stellenbosch, sien die koms van Jan van
Riebeeck na die Kaap, toe n versversingspos daar in 1652 deur die VOC gestig is, ook as die
beginpunt van die Afrikaner-geskiedenis. Die meeste setlaars aan die Kaap was van Wes-
Europese afkoms wat as matrose en soldate in diens van die kompanjie was. Dit was ook lede
van hierdie groepering wat later as “vryburgers” gaan boer het. Hierdie groep mense was van die
eerste koloniste wat al hulle bande met hul onderskeie vaderlande in Europa verbreek het en die
nuwe land hulle eie gemaak het. Die term “Afrikaners” is die eerste keer in die vroe€ agtiende
eeu in verband met wit mense gebruik waartydens dit in hierdie verband teen terme soos
“burger”, “Christen”, “Hollander” en “Boer” moes meeding. Die term “burger” is in die tydperk

1652 tot 1875 gebruik om 'n wit persoon wat Afrikaans of Hollands gepraat het, aan te dui. Dit

D. Howarth: “Ethnic and Racial Identities in a Changing South Africa: The Limits of Social Science
Explanation”, South African Historical Journal, Vol. 46, May 2002, p. 250.

2 F.A. van Jaarsveld: Van Van Riebeeck tot Vorster 1652-1974, p.40.



was egter eers teen die helfte van die agtiende eeu dat hierdie term uitsluitlik op wit

. . 3
Afrikaanssprekende persone van toepassing was.

Hierdie begrip het histories nie altyd net op wittes gedui nie. Teen die begin van die agtiende eeu
is die term “Afrikaner” ook aangewend as daar verwys is na slawe, vryswartes, of Khoi-Khoi
wat in die Kaap gebore is.* In die boek, Afi-ikaner Political Thought meen die skrywers André du
Toit en Herman Giliomee dat dit baie moeilik is om vanuit 'n historiese beskouing te probeer
vasstel wie 'n Afrikaner is, want gedurende die agtiende eeu het die oorspronklike setlaars van
Hollandse, Duitse en Franse atkoms die kern van die vroeé¢ Afrikaner-gemeenskap gevorm.
Hulle was almal persone met n baie diverse agtergrond en gevolglik was die grense wat hierdie
opkomende “Afrikaner-groep” afgebaken het, vaag en wisselend. Die vroeé¢ Afrikaners se
politicke denke is bepaal deur enkelinge wat formele onderrig en opleiding ontvang het en wat
ook meer wéreldwys was, soos byvoorbeeld predikante, onderwysers, joernaliste en
administrateurs en en het beslis nie die denke van die deursnee Afrikaner verteenwoordig nie.
Die slotsom oor Afrikanerskap waartoe hierdie skrywers gekom het, is dat daar sekere uitkenbare
faktore was waarvolgens hulle Afrikaners kon groepeer, naamlik die Afrikaanse taal, wit mense
van hoofsaaklik Nederlandse afkoms en enigiemand (Afrikaans of Engels) wat hulle met die
Afrikaner-belange geidentifiseer het. Die stamvaders van die huidige Afrikaners het na hulleself
as “Christene”, “bewoners”, “emigrante”, “Boere”, “Suid-Afrikaners”, sowel as “Afrikaners”
verwys. Vrae wat op herkoms en familiebande gedui het, kon nie beantwoord word nie, want
genealogiese navorsers het vasgestel dat ander rasse n bydrae van ongeveer 7% tot die kern van
Afrikaner-herkoms uitgemaak het. Gevolglik kon ras nie as 'n onvoorwaardelike maatstaf vir
Afrikaner-identiteit aangewend word nie. Gemeenskaplike en institusionele assosiasie was
dikwels beslissende faktore in identiteitsbepaling, want tydens die agtiende eeu is wittes
geidentifiseer of as gevestigde koloniste of as tydelike kompanjie-amptenare van Europese
afkoms. Politicke en ideologiese definisies van Afrikanerskap het onder andere ingesluit dat
Afrikaner-nasionalistiese beskouinge en norme gerespekteer en nagevolg moes word.” Die vraag
ontstaan dus hoe Afrikaners in die bre¢ hulle identiteit gedefinieer het en hoe regse Afrikaners

teen hierdie agtergrond hulleself geposisioneer het in hulle soeke na 'n eie Afrikaner-volkstaat.

3 H. Giliomee: The Afrikaners a Biography, p. xiv; XiX.

4 H. Giliomee: The Afrikaners a Biography, pp. 20-21.

> A. du Toit en H. Giliomee: Afrikaner Political Thought, pp.XXv-XXVii.

Doel van studie

Die doel van hierdie studie is om teen bogenoemde agtergrond die geskiedenis van die
totstandkoming van Orania as moontlike tuiste vir Afrikaners in n post-apartheid Suid-Afrika te
ondersoek. Ook word die rasionaal agter die bevordering van hierdie volkstaatgedagte ondersoek
en daarom word in hierdie studie op regse, blanke Afrikaners in die besonder en hulle
volkstaatgedagtes gefokus. Daarby word die kwessie of die regses, wat as lede van die
Volksfront-koalisie “Nee” vir 'n nuwe grondwet in 1994 gestem het en tans lede is van die
Volksfront+ Party, die meerderheidsparty in Orania is, steeds dieselfde politieke oogmerke van

absolute skeiding tussen groepe voorstaan, eweneens ondersoek.

Sommige Afrikaanssprekende persone is van mening dat die term “Afrikaner” uitgedien is en dat
daarmee weggedoen behoort te word, terwyl andere van mening is dat die term behoue moet bly
en uitgeleef moet word. Hierdie “skeidingslyn” tussen Afrikaanssprekendes word in die studie
ondersoek deur vlugtig na Afrikaner-identiteit deur die eeue, sowel as die resente menings oor
hierdie identiteit, te verwys. Daar is ook gepoog om vas te stel of daar weliswaar sprake van n
Afrikaner-identiteit in Orania bestaan, of dit aldaar aangemoedig en uitgeleef word en, indien

wel, tot watter mate.

Verder is gepoog om vas te stel of n volkstaat, soos byvoorbeeld Orania, werklik n opsie vir
Afrikaners is om hulle identiteit uit te leef en waarom hierdie opsie, om jouself in 'n volkstaat te
vestig, nie vir alle Afrikaners in Suid-Afrika aanvaarbaar is nie. Die ontstaan en geskiedenis van
Orania, die persone wat in hierdie proses 'n leidende rol gespeel het, asook die persone wat tans
daar woon, hulle oorlewingsmeganismes, verhoudings, projekte, die mate waarin hulle hul
Afrikaner-identiteit uitleef, sal in hierdie studie bespreek word. Daarna word die opsie van n

volkstaat as tuiste vir Afrikaners ge€valueer.

In Hoofstuk 1 word die beginsels van “identiteit” en “Afrikaner-identiteit” oorsigtelik bespreek.
Na die 1948-verkiesing is Afrikaners veral saamgebind deur die invloed wat mag op mense kon
hé. Binne hierdie euforie van “Afrikaners in beheer” sou daar vele, selfs teenstrydige uitvloeisels

wees van onder andere magsbeheptheid en samehangend daarmee, die “kweek” van sogenaamde

“super-Afrikaners”.® n Ander teenstrydigheid was dat ten spyte van hulle eng godsdienstige,

meerendeels Calvinistiese lewenstyl waarin die naasteliefde-belydenis sterk beklemtoon is,
materialisme en die ontwerp van maatreéls en wette om apartheid tot in die fynste besonderhede
te laat slaag, hoog op hulle prioriteitslys was. Hierdie teenstrydighede binne die Afrikaner-

gemeenskap word ook ondersoek.

Hoofstuk 2 handel oor die regse politiek en die volkstaatgedagte, by wie hierdie gedagte eerste
posgevat het, die subjektiewe en objektiewe oorwegings, aanvanklike idees rondom die gedagte,
byvoorbeeld die grondkwessie, die herwinning van grond, die vereistes waaraan dit moes
voldoen, die uitvoerbaarheid, die vroeé beplanning en die ontwikkeling, asook die mees geskikte

area vir 'n volkstaat.

Hoofstuk 3 fokus op die totstandkoming van Orania en sluit die volgende in: die besluit op die
spesificke gebied, die aankoop van die grond, die persone wat n leidende rol hierin gespeel het
en Orania in die 21 ste eeu: die mense wat daar woon, hulle onderlinge verhoudings, tot watter
mate Afrikaner-identiteit daar uitgeleef word, hulle pogings tot gemeenskapselfstandigheid,

asook hulle gemeenskapslewe.
Hoofstuk 4 gee 'n kwantitatiewe bespreking van hoe Oraniérs die verskuiwing na Orania ervaar
het, hoe hulle daar aangepas en oorleef het, asook hoe hulle hul Afrikaner-identitreit daar uitleef.

Die inligting is verkry van vraelyste wat uitgedeel is en onderhoude wat met inwoners gevoer is.

In die Slotbeskouing word die volkstaat as opsie vir Afrikaners geévalueer.

Relevante literatuur

Die literére bronne wat spesifieck oor 'n volkstaat, oor Afrikaners en die volkstaatgedagte
gepubliseer is en wat veral oor Orania handel, is baie beperk. Baie van die inligting wat vir
hierdie navorsing gebruik is en wat spesifiek oor Orania handel, is afkomstig van plaaslike
publikasies in Orania soos byvoorbeeld Die Volkstater, die plaaslike koerant en Voorgrond, die

mondstuk van die Oranje Beweging, asook plaaslike tydskrif- en koerantartikels. Inligting van

6 H. Giliomee: Die Afrikaners ‘n Biografie, p. 533.

toesprake, artikels en referate wat in verband met Orania gelewer is, is verkry van onder andere
die Orania-webtuiste, http://www.orania.co.za. Hierdie leemte betreffende inligting oor Orania as
'n groeipunt vir 'n moontlike volkstaat kon slegs deur 'n besoek aldaar oorbrug word om sodoende
eerstehandse inligting deur middel van onderhoude, asook die invul van vraelyste van die mense

en die werksaamhede daar te bekom om dit sodoende wetenskaplik te kon ondersoek.

Metodologie

Vir die navorsing van hierdie studie is die volgende bronne gebruik: literére bronne, periodieke
publikasies, resente Afrikaanse koerantartikels van koerante soos Die Burger, Rapport, Beeld en
Volksblad, asook briewe van koerantlesers. Mondelinge bronne was onderhoude wat met
inwoners in Orania gevoer is en vraelyste wat beide deel van die proses gevorm het om
biografiese inligting van die inwoners te bekom. Onderhoude is met 32 inwoners tydens n
besoek in Julie 2005 aan Orania gevoer. Die metodologie wat tydens die onderhoude gevolg is,

word onder punt 4.1.1 op pp. 89 in meer besonderhede bespreek.



HOOFSTUK 1 ’n Oorsigtelike bespreking van die begrippe “identiteit” en

“Afrikaner-identiteit” en relevante literatuur.

1.1 ’n Ontleding van die begrip “identiteit”

Die begrip “identiteit” is bykans so wyd soos die Here se genade. Amper net so wyd en groot is
die korpus literatuur wat daaroor geskryf is. n Sinvolle ontleding van hierdie begrip regverdig
beslis n studie op sy eie en gevolglik word dit vir die doeleindes van hierdie studie slegs
oorsigtelik bespreek ten einde meer lig op die kwessie van Afrikaner-identiteit in die besonder te

kan werp.

Die individu vind identiteit in die verhaal van sy verlede en in die beplanning van sy toekoms
vanuit die hede. Groepsidentiteit kan op dieselfde wyse, naamlik vanuit n gedeelde ervaring van
die verlede, asook 'n gedeelde toekomsverwagting ontwikkel. Met ander woorde, die identiteit

raak iets wat afhanklik is van die narratief van die verlede. '

Die taalakademikus, J.C. Steyn, verwys na die volgende oor identiteit, naamlik dat enige volk se
identiteit na aanleiding van die taal, ras, godsdiens, geskiedenis en gebruike, gedragsvorme,
waardes, houdings en lewenswyses wat histories verklaarbaar is, beskryf word. Dit is alles
eienskappe waaroor mense baie sterk voel en wat hulle nie maklik prysgee nie. Vir n persoon
sonder enige verbintenis met n spesifieke groep of volk mag die stryd om sekere kenmerke vir
die behoud van identiteit onbelangrik en selfs nietig voorkom. Enige volk heg egter groot waarde
aan die behoud van identiteit en daar sal 'n hewige stryd ontstaan indien daar enige eienskap of
kenmerk ontwikkel waardeur sodanige identiteit moontlik bedreig word. Soms sal 'n bedreigde
kenmerk so beskerm en oorbeklemtoon word dat hierdie spesifieke kenmerk eintlik die identiteit
word, byvoorbeeld n bepaalde godsdiens of lewenswyse, veral as daar sprake van assimilasie of
fel teenkanting daarteen sou wees. Voorbeelde in hierdie verband is die Tsegge en die Slowake
wat as “dieselfde volk” beskou is omdat hulle taal baie nou verwant is. Die meerderheid Slowake
het hulleself egter as 'n afsonderlike volk beskou omdat daar, alhoewel klein, tog verskille ten
opsigte van taal, kultuur en godsdiens was. Hulle het gevolglik aangedring op die reg om

selfregering vir Slowakye binne 'n federasie, omdat die Tsegge nie alleen hulle taal en hulle

W. Burger: “Die Storie van Identiteit”, Aambeeld, Jaargang 28, Nr. 2, November 2000, pp. 31-33.



kultuur probeer vernietig het nie, maar ook baie krities ten opsigte van hulle

godsdiensbeskouinge was.*

Reeds in 1937 het die Nederlandse historikus, H. Brugmans, verklaar dat afkoms, ras en taal nie
die een en al vir 'n volk is nie, maar dat geestelike kultuur, staatkundige struktuur en historiese
tradisie ook n rol daarin te speel het. A. Meillet, 'n Franse taalkundige, verklaar die volgende:
“Die bewussyn om tot n bepaalde volk te behoort, is nie afthanklik van die een of ander stoflike
steun nie, of selfs van taal nie. Om tot n volk te behoort, is 'n saak van gevoel en wil.” Hy sé
egter verder dat taal “die vernaamste, die duidelikste, die mees afdoende kenmerk is waardeur n
volk homself onderskei.” Ras kan ook 'n rol speel in die bepaling van volksidentiteit, want n
verbod op ondertrouery dui daarop dat die groep wat hierdeur verbied word om te meng, nie aan

n ander groep of volk behoort nie.’

n Polemiek om kulturele erkenning het met die opkoms van multi-kulturalisme en die
uitbreiding van etniese nasionalistiese konflikte ontstaan. Dit raak al hoe moeiliker om te
onderskei tussen die verhoudings van politicke identiteite, objektiewe materiéle belange, klasse-
politiek en politicke subjektiwiteit. Die mobilisering van nasionale-, etniese- en rasidentiteite het
nie alleen 'n voortdurende, diep gesetelde en langdurige effek op volkere gehad nie, maar ook op
die begrip van demokrasie, sosiale geregtigheid, herverdeling, regte en sosiale orde. Dit is in
skerp teenstelling met groeperings wat byvoorbeeld op grond van werkers, geslag en inwoners
gedoen word. Kwessies wat uit hierdie tipe mobilisasie voortspruit, is onder andere die
regmatigheid van minderheidsgroepe, die eise om erkenning van andersheid,
verdraagsaamheidsregte, asook die afgebakende rol van inter-kulturele dialoog en om die dispute

wat daaruit voortspruit, by te 18.*

Noyes verklaar: “Perhaps the only story that can be told about a person and a nation is a story of
leaving a place which was never home in search of an unseen place which is; and the story of
departing and returning home to find everything different and everything the same.”” Hierdeur

word die begrippe “individu” en “volk” met mekaar verbind deur middel van die begrip “home”

2 J.C. Steyn: “Nuwe Bedeling: Identiteitsverandering”, Aambeeld, Jaargang 12, Nr. 2, Junie 1984, p. 19.

3 J.C. Steyn: “Die Storie van Identiteit”, Aambeeld, Jaargang 28, Nr. 2, November 2000, pp. 19-20.

4 D. Howarth: “Ethnic and Racial Identities in a Changing South Africa: The Limits of Social Science

Explanation”, South African Historical Journal, Vol 46, May 2002, p. 250.
K. Cattell: “Tuiskoms en Vertrek: Die socke na Afrikaner-identiteit”, Stilet, XIII:I, Maart 2001, p. 11.



as die geboorteplek, waar die lewe ontstaan het, die afstand daarvan, die behoort tot en die
verlang daarna. Hierdie geografiese ligging van 'n plek waarna 'n groep wil terugkeer, te same
met die feit dat dit n sosiologiese plek van oorsprong van die individue binne die groep is, het
die toepassing dat dit enersyds betrekking het op die identiteit van die individu en andersyds op
die identiteit van die individu as nasionale subjek. In dieselfde verband, naamlik die verbintenis
wat daar tussen identiteit en “tuiste” (plek van oorsprong) is, is dat die identiteit van die individu
as enkeling sowel as die identiteit van die individu binne sy volk (die nasionale identiteit) bepaal
word deur die wedersydse inwerking van die historiese, sosiale, intellektuele en politieke
prosesse wat binne die geografiese ruimte van oorsprong plaasgevind het. Die interaksie wat
voortdurend tussen bogenoemde prosesse plaasvind, toon die neiging om deur verandering die
identiteit van die individu sowel as die nasionale identiteit vloeibaar en onstabiel te maak. Die
identiteit van die individu sal toeneem met die herhaalde vertrek en terugkeer van en na die plek
van oorsprong wat as die “tuiste” beide die vertrekpunt van verkenning van nuwe terreine, sowel
as di¢ van die bestemming sal insluit sodat daar n verstrengeling van die bekende en die
onbekende sal wees. Hierdie onstabiele grens tussen vertrek en tuiskoms gee aanleiding tot die
herdefini€ring van identiteit, naamlik dat daar drie faktore is wat die verband tussen identiteit
van die individu en die nasionale identiteit (die subjektiewe ruimtes) met dié¢ van die tuiste (die
geopolitieke ruimte) onderstreep: die geskiedenis van die volk of maatskaplike groep waartoe die
individu behoort, die taal van die volk (die groep en/of die individu) en die godsdienstige
oortuigings van die volk (die groep en/of die individu). Hierin word al die kenmerke van
identiteit met betrekking tot die individu, die volk en die plek van oorsprong aangedui, naamlik

die “behoort tot”, die assosiasie, die gemeenskap, die verdrywing van vrees en aanvaardin S
2 2

In haar artikel, “Tuiskoms en vertrek. Die soeke na Afrikaner-identiteit”, haal Cattell verder vir
Noyce aan: “National identity requires a historical consciousness and myths of origin that tie
subjectively to territory and link it to the mythical past.” Identiteit is ook n samevoeging van
historiese en sosio-politicke prosesse waarin die volgende eienskappe van die geskiedenis
gereflekteer word, naamlik kontinuiteit, eendersheid en herhaalbaarheid. In teenstelling daarmee
is daar egter ook 'n verskil van “andersheid” teenwoordig, met ander woorde, die faktore van die
anderswees in elke opsig wat die hede en die verlede insluit. Volgens Cattell stem Said saam met

hierdie siening van teenstellings binne identiteitskonstruksies en verwys na die verband tussen

6 K. Cattell: “Tuiskoms en Vertrek: Die soeke na Afrikaner-identiteit”, Stilet, XIII:1, Maart 2001, pp. 11-12.



hierdie innerlike teenstrydigheid en die konstruksie van identiteit gebaseer op die beginsel van

.. . 7
opposisie en die “others”.

Cattell haal ook Ricoeur aan wat individuele en nasionale identiteit as wankelrige konstruksies
beskou en wat die belang van oorvertellings in die ineenskakeling van die hede en die verlede
beklemtoon: “[I]t is by trying to put order on our past, by retelling and recounting what has been,
that we acquire an identity.”® Die vertellings betreffende die geskiedenis van 'n volk, naamlik dit
wat eie aan 'n volk is, sal meestal rondom die dade van helde sentreer en dat hierdie eposse
dikwels die basis van n volk se geskiedenis kan vorm en nasionalisme kan voed. In hierdie
verband verwys Cattell na Van Wyk se mening wat na die epiese materiaal verwys waardeur die
negentiende eeuse geskiedenis van die Afrikaner uitgebeeld word en wat hulle binnelandse
trekke, die milité€re veldslae waaraan hulle deelgeneem het, die helde wat in hierdie verband n
groot rol gespeel het, asook die leiding en intervensie van God insluit. Hierdie epiese materiaal
word versterk deur herhaalde vertellings, beklemtoning en interpretasie, byvoorbeeld deur die
politiek en deur die letterkunde van die Tweede Afrikaanse Taalbeweging. Daarin word die plek
van oorsprong (die verlede) beklemtoon en in die hede word dit verder versterk deur nasionale
simbole met die bou van monumente en die herhaling van rituele soos byvoorbeeld 16 Desember
se Geloftedagviering.” In 1937 het D.F. Malan byvoorbeeld die Afrikanergeskiedenis beskryf as:

“die hoogste kunswerk van die eeue” en ook as “’n wonderwerk”.

Na die mening van Courtney Jung in haar werk, Then I was Black, is identiteite veelvoudig en
vervormbaar en kan beskou word as politieke konstruksies waarvan die karakter betrekking het
op veranderlike historiese inhoude. Sy ondersoek ook die veranderlike aard van etniese en
rasgebaseerde identiteite gedurende die apartheids- en post-apartheidseras in Suid-Afrika.
Volgens haar klassifikasie word die onderskeid tussen ideologiese en klasidentiteite enersyds en
etniese en rasidentiteite andersyds erg verwater. Sy beskou beide hierdie identiteite as
gekonstrueerd en gemobiliseerd vir politieke belang en bevraagteken die aanname van 'n oer-
oorsprong, asook die noodsaaklike belang van etniese en rasidentiteite. Om haar mening te staaf,

behandel Jung die sigbaarwording en weerklank van identiteite as 'n athanklike veranderlike en

7 K. Cattell: “Tuiskoms en Vertrek: Die soeke na Afrikaner-identiteit”, Stilet, XIII:I, Maart 2001, pp. 12-13.
8 Ibid., p. 13.

* Ibid.

10 K. Cattell: “Tuiskoms en Vertrek: Die soeke na Afrikaner-identiteit”, Stilet, XIII:1, Maart 2001, p. 14.



stel dan 'n teoretiese model voor met vyf onathanklike veranderlikes wat identiteit kan beinvloed,
naamlik politieke instellings, mobiliserende diskoerse, materi€le omstandighede, beskikbare
ideologieé, asook organisasie. Sy onderverdeel hierdie onafhanklike veranderlikes verder in
faktore wat bepaal word deur 'n rangorde van belangrikheid van individue binne die bevolking
wat egter manipulerend, asook mobiliserend van aard kan wees en wat gewoonlik vir politieke
doeleindes aangewend word. Hieronder sorteer sy politieke instellings en mobiliserende
diskoerse. Tweedens is daar die bedingingsfaktore waarvolgens die bevolking aanpas om die
basiese gedragspatroon van 'n omgewing na te volg wat byvoorbeeld deur onderwys, opleiding
en voorbeelde wat gestel word, geskied. Hierdie faktore, soos byvoorbeeld die materiéle
omstandighede, die beskikbare ideologieé en organisasie, verskaf aanmoediging vir sosiale aksie
wat die individue van die bevolking deur middel van emosionele opsweping n wilsbesluit laat

1: 11
neem om gemobiliseer te word.

Dit was veral gedurende die laat tagtiger- en die vroeé negentigerjare van die twintigste eeu dat
daar n hernieude belangstelling in identiteit ontstaan het. Volgens prof. Piet Erasmus van die
Universiteit van die Vrystaat, skryf Kuper hierdie belangstellling toe aan die post-modernisme en
gaan van die veronderstelling uit dat daar met verwysing na identiteit geen vaste raamwerke was
nie. Erasmus skryf verder dat Strauss en Martin van mening is dat identiteit nie alleen as
subjektief beskou word nie, maar ook as n vloeibare denkwyse en ’n taalkonstruksie wat
blootgelé word deur vertellings, alhoewel dit geen manifestasie buite die menslike gees en
gemeenskap het nie. Dominguez, Peoples en Bailey, asook Wolf en Martin, ondersteun hierdie
siening in verband met identiteit, maar is verder van mening dat identiteit glad nie athang van
homogeniteit nie en dat dit verseker nooit altyd dieselfde kan wees nie, omdat wisselende
geskiedkundige gebeurtenisse voortdurend die individu sowel as die groep verander. In hierdie
verband kan byvoorbeeld na die invloed wat kolonialisme en kapitalisme op strukture, identiteite
en grense gehad het en die gepaardgaande politicke, ekonomiese en sosiale gevolge daarvan,

12
verwys word.

Narratiewe is een van omvangrykste mediums van uitdrukking, omdat die bronne beide
geskiedenis en fiksie bevat. Alhoewel die persoon as die sentrale karakter van die verhaal nie van

sy of haar lewenservaring geskei kan word nie, word die narratief aangewend om die gebeure

""" C. Jung: Then I was Black: South African Political Identities in Transition, pp. 255-257.

12 P. Erasmus: “White Afrikaners’ search for new identities”, Acta Academia, 34 (2), 2002, p. 90.



van die persoon se lewenservarings te herorganiseer. Die aard van die vertelling sal gevolglik die
identiteit van die karakter bepaal en daarom kan identiteitsverhale as fiktief, sowel as werklik
beskou word en laat dit visie vir variasie in beide die verlede as in die hede. Die individu behoort
egter aan 'n groep en daarom vergestalt die narratief van die individu ook di¢ van die groep.
Identiteit is gevolglik individue se persepsie van wie hulle werklik is en dat hulle hul andersheid
betreffende hulle kulturele en historiese agtergrond daardeur kan beklemtoon. Daarom kan dit
fundamenteel as 'n konstruksie van menslike uitbeeldings beskou word, asook as 'n ideologie wat
deur n groot aantal “stemme” gekarakteriseer word. Alhoewel dit terugvoering gee van hoe
mense hulleself verstaan, bestaan daar egter 'n onsekerheid oor die getal binne die groep wat
hierdie ideologie sal deel. In teenstelling hiermee is Erasmus se siening dat identiteit voortvloei
uit die meer konvensionele beskouing waarin die primére oorsprong as n werktuiglike en
opposisionele benadering gevolg word om dit te verklaar, want daardeur word bestendighede in
kulturele en strukturele beginsels erken waarsonder identiteit onmoontlik en selfs sinneloos sou

WECS. 13

In verdeelde gemeenskappe word identiteite van ras, etnisiteit, taal en godsdiens dikwels as
probleme ondervind wat aangespreek moet word, want hierdie faktore word aangewend om
politieke instellings te skep wat in stryd is met die gemeenskaplike belang van sosiale stabiliteit
en politicke verdraagsaamheid.'* Gevolglik kan een mens verskillende identiteite aanneem en is
dit moontlik dat elkeen van hierdie identiteite verpolitiseer kan raak binne verskillende historiese
kontekste. Verskillende identiteite, soos ras, klas, etnisiteit en ideologie, kan vir politicke

doeleindes gemobiliseer word sonder om noodwendig verskillende uitwerkings te hé."

Volgens die modernistiese siening van identiteit vorm 'n gerigte geskiedenis, dieselfde herkoms,
gedeelde belange, eenheidsbewussyn en n eie grondgebied die veranderlikes binne 'n identiteit
terwyl die onveranderlikes 'n spesificke kultuur en sekere lewenswaardes insluit.'® Ander
standpunte aangaande identiteit verwerp egter die objektiwiteit en die onveranderlikheid van die

kultuur waarop dit gebaseer is weens die veranderinge wat voortdurend in die wéreldgeskiedenis

B P. Erasmus: “White Afrikaners’ search for new identities”, Acta Academia, 34 (2), 2002, p. 90-91.

" D. Howarth: “Ethnic and Racial Identities in a Changing South Africa: The Limits of Social Science

Explanation”, South African Historical Journal, Vol. 46, May 2002, p. 255.
5 Ibid., p. 258.

P. Erasmus: “Taal en die magsdinamika van die Afrikaner: ‘n Antropologiese perspektief”, Acta Academia
Supplementum, 83-103, (2), 2003, p.88.



plaasvind sodat daar uiteindelik nie sprake kan wees van gevestigde kultuurbeginsels binne n
volksverband nie. Sekere identiteitstrukture van 'n volk kan selfs beskou word as subjektiewe
skeppings van denke, asook taalkonstruksies wat byvoorbeeld nie lewensvatbaar in bestaande
samelewings is nie. Gevolglik kan identiteit nooit as bestendig, blywend of selfs konkreet beskou
word nie, maar slegs as 'n skepping van menslike denke, en is die instandhouding daarvan

. . . .17
geensins prakties uitvoerbaar nie.

Vir Johan Degenaar, 'n emeritus professor in Filosofie aan die Universiteit Stellenbosch (US),
beteken identiteit as 'n selfstandige naamwoord, “begrensing”, naamlik 'n vashou aan iets en as
werkwoord beteken dit om te identifiseer met iets. Alhoewel dit beteken dat 'n individu in dié
geval 'n verantwoordelikheid op hom- of haarself neem, kan dit terselftertyd daarop dui dat n

individu hom- of haarself ook daarvan kan losmaak.'®

Volgens Leopold Scholtz, adjunk-redakteur van Die Burger, “... beteken dit wel dat daar niks
mee verkeerd is om jouself te wil wees en daardie identiteit te wil beskerm en bevorder nie.

, . ¢ . .. 1
Groepe kan hulself wees sonder om in rassisme te verval en teen ander te diskrimineer.”"”

Vir die kultuur-historikus, Pieter Grobbelaar, is identiteit “die hart van die volk” en is die soeke
daarna “... n boeiende bedryf en geensins net 'n spel nie, want dis deel van ons menswees om te
moet wéét, en met die wete — hoe indrukwekkend of hoe beperk ook al — verder te gaan.”*® Hy
vergelyk dit ook met 'n kaleidoskoop met kleurryke patrone wat 'n mens se stoflike lewe uitbeeld
van waar jy bly, wat jy aantrek en wat jy eet, te same met die geestelike invloede waaraan die
mens onderworpe is, naamlik verhale, liedere en godsdiens wat gehoor en beoefen word. As die
ordeningsfaktore om mense as n volk saam te voeg, is daar sosiale, ekonomiese, godsdienstige
en politieke faktore, asook die aarde self. Die volgende faktore is na sy mening die belangrikste

vir identiteitskepping: geloof, taal en nasionalisme.”'

P. Erasmus: “Taal en die magsdinamika van die Afrikaner: ‘n Antropologiese perspektief”, Acta Academia
Supplementum, 83-103, (2), 2003, p.88-89.

M. Meiring: “Die kwessie van identiteit”, Insig, Desember 1998, p. 18.

" Die Burger, 18.11.2005, p. 12 (Sake van die dag).

2 Pieter W. Grobbelaar (Red.): Die Afrikaner en sy Kultuur, Deel I Mens en Land, p. 1.
2 Ibid., p. 30.



Tydens n Beyers Naude-gedenklesing in 2004 te Pretoria het dr. Charles Villa Vicencio,
uitvoerende direkteur van die Instituut vir Geregtigheid en Versoening, die volgende mening oor
identiteit uitgespreek, naamlik dat dit juis binne gemeenskappe is dat die meeste konflikte
ontstaan en nie tussen nasionale state nie. Volgens sy mening gebeur dit wanneer gemeenskappe
uitgesluit en vervreemd voel van die groter gemeenskap en nie deel in die materi€le voorspoed
van die groter gemeenskap nie. Vir die stryd wat hulle dan wil voer, beroep hulle hul op n
etniese, kulturele of godsdienstige identiteit. Hy sien godsdienstige en kulturele identiteite as
belangrike begronde identiteite, maar waarsku tog tussen twee uiterstes, naamlik selfkritieklose
stam-nasionalisme enersyds en andersyds die najaag van een enkele kulturele of ideologiese visie
wat ander uitsluit. Gevolglik moet daar ruimte gelaat word vir instansies om uitdrukking aan die
verskillende waardes te gee. Dit sal wissel van universiteite tot plekke van aanbidding, asook
kultuurstigtings, kuns-, musiek- en taalfeeste wat kunsternaars aanmoedig om die betekenis van
hulle eie kulture te verken, om die grense van hulle eie kulture te verskuif, ander kulture te
verken en om die verbande tussen kulture te verken waar hulle bots en mekaar aanvul.
Gedurende hierdie proses moet die dinamiek van kulture egter erken word. Gevolglik gaan
kulture voortdurend verander sodat die Afrikaner-identiteit wat vandag (2004) herken word, nie

dieselfde as 200 jaar, of selfs 10 jaar gelede was nie.*”

Vir David Ben Gurion, 'n gewese Israelse politieke leier, hoef 'n volk nie gedefinieer te word nie,
omdat dit iets is wat mense net weet, al dan nie, en daarom is Jode al 3000 jaar lank Jode sonder

definiéring.*

Volgens Flip Buys, die uitvoerende hoof van die vakbond Solidariteit, is daar een faktor wat
beslis in die definisie van 'n volk buite rekening gelaat moet word, naamlik politieke standpunte.
Na sy mening is daar twee maniere waarop groeplidmaatskap bepaal kan word. Eerstens is daar
n objektiewe of “geslote” manier waar ras, etnisiteit, geloof en kultuur n rol speel. Hierdie
metode kan egter misbruik word omdat dit teen mense op grond van hulle ras kan diskrimineer.
Daarteenoor is die “oop” of subjektiewe metode waar selfdefiniéring sal plaasvind, wat vrywillig
is en beslis nie op grond van taal gedoen moet word nie, omdat dit dan 'n gedwonge element sal

insluit.>*

2 Die Burger, 03.09.2004, p. 19 (Meer Afrikaners “vereenselwig” hulle met Oom Bey).

2 Rapport, 20.02.2005, p.16 (Sé vir my wat is ‘n Afrikaner).
# Ibid.



Pierre de Vos, 'n professor in die Regte aan die Universiteit Wes-Kaapland, sien identiteit as
kompleks en vloeibaar, omdat dit deur 'n groot verskeidenheid van veranderlikes bepaal word.
Hy sien homself as iemand met “duisende karaktertrekke”, maar met 'n eie unieke identiteit,
omdat hy Afrikaanssprekend, gay, manlik, nie-godsdienstig, en “wie weet wat nog”, is. Hy
beklemtoon sekere aspekte van sy identiteit om sy ‘“samehorigheid en solidariteit met ander te
bevestig” en wys daarop dat politicke mag op dieselfde wyse uitgeoefen kan word. Identiteit kan
ook kunsmatig geskep word wanneer n persoon gedwing word om “een of twee aspekte van jou
identiteit as allesoorheersend te ervaar en te leef — asof dit die essensi€le en suiwer waarheid van
jou bestaan akkuraat vasvang.” So n geskepte identiteit kan “magshebbers help om hulle
onderdane gedienstig te hou — soms met verdoemende gevolge”, soos byvoorbeeld die Duitsers
wat tydens die Tweede Wéreldoorlog wysgemaak is dat hulle ras en taal hulle uniek en verhewe

bo ander gemaak het.”

Identiteit kan gevolglik beskou word as 'n eienskap wat deur 'n individu self bepaal sal word
omdat sodanige persoon self sal weet wat sy of haar identiteit is. Dit moet gevolglik deur self-
definiéring van die individu plaasvind, andersins kan dit aangewend word om “ander” uit te sluit
soos wel die geval met Afrikaner-identiteit tydens die apartheidsjare was. Van die belangrikste
merkers vir identiteit word taal, kultuur en godsdiens genoem, maar ander faktore wat ook in die
bepaling daarvan 'n belangrike rol, veral in Suid-Afrika, gespeel het, was ras en geskiedenis. In
Suid-Afrika, en veral gedurende die apartheidsjare, het Afrikaner-nasionalisme, wat hoofsaaklik
'n politieke konstruksie was, identiteit so geassimileer dat dit nie meer van mekaar onderskei kon
word nie en gevolglik is Afrikaners deur die bank met apartheid geassosieer en is slegs
“blankheid” in verband met Afrikaner-identiteit gebring. Die beklemtoning van ’n taal as n
identiteitskepper kan ook 'n gedwonge element van identiteit word, want in die nuwe Suid-Afrika
word Afrikaans dikwels met “die verdrukkers”, of te wel die Nasionale Party, geassosieer.
Identiteit word ook deur baie historici, filosowe en sosiolo€ as 'n skepping van menslike denke
beskou en dat dit veranderlik is omdat dit nie konkreet of blywend en ook nie lewensvatbaar in
bestaande gemeenskappe is nie. Deur die geskiedenis het identiteite ontstaan daar waar mense
bedreigd, afgeskeep of uitgesluit van die groter gemeenskap gevoel het soos in die geval van
minderheidsgroepe waar materiéle omstandighede, polities-mobiliserende gesprekke en
taalkonstruksies bydraende faktore tot identiteitskepping was. Hierdie identiteite het dikwels

politieke ondertone gehad en was veral gevoed deur vertellings of narratiewe wat geskiedenis

¥ Die Burger, 26.04.2005, p. 20 (Afrikaners is nie a-polities nie).

sowel as fiksie ingesluit het van helde en heldevererende eposse wat die basis van die

geskiedenis van die volk sou vorm en ook nasionalisme sou voed.

In die volgende afdeling sal aandag gegee word aan die ontwikkeling van n identiteit onder

Afrikaners, asook aan die faktore wat daartoe aanleiding gegee het.

1.2  Beskouinge oor Afrikaner-identiteit

Ten einde die rasionaal en strewe vir die vergestalting van 'n volkstaat onder sommige Afrikaners
beter te verstaan, moet verskillende beskouinge oor Afrikaner-identiteit eers bespreek word.
Daar bestaan 'n magdom literatuur oor Afrikaner-identiteit wat daarby nog uiters uiteenlopend
van aard is. Die doel van hierdie studie is dus om nie om n allesomvattende sintese oor
Afrikaner-identiteit te skryf nie, maar eerder om die problematiek rondom die begrip met 'n

aantal voorbeelde te belig.

Die feit dat Afrikaners as 'n minderheidsgroep nie met die inheemse volke van Suid-Afrika
vermeng het nie, maar wel blank gebly het, was volgens die historikus, F.A. van Jaarsveld,
hoofsaaklik toe te skryf aan hulle Protestants-Calvinistiese godsdiens wat Christene (blankes)
verbied het om met nie-Christene (gekleurdes) te meng. Later is daar 'n ander faktor bygesleep,
naamlik die beskawingspeil waar blankes of ‘“christene” as beskaafd en die gekleurdes as
“heidene” of onbeskaafdes beskou is. In 1682 is bloedvermenging aan die Kaap verbied, omdat
daar 'n voortdurende vrees was dat die blanke beskawingspeil daardeur sou verval. Aan die Kaap
is reeds in 1676 aparte skole vir blankes en gekleurdes in gebruik geneem nadat hulle aanvanklik
in dieselfde skole was. Hierdie skeidingslyne tussen rasgroepe was eers sedelik-godsdienstige

aksies, maar dit het mettertyd in sedelik-politicke aksies verander.*®

Die agtiende eeuse Afrikaner is in 1990 deur Allister Sparks beskryf as “surely the simplest and
most backward fragment of Western Civilisation in modern times”. Daarteenoor het George
Thompson in 1827 tussen Afrikaners as individue onderskei en sommige as barbaars,

beginselloos en lui beskou terwyl hy andere gerespekteer het. Thomas Pringle het ook Afrikaners

% F.A.van Jaarsveld: Van Van Riebeeck tot Vorster 1652 — 1974, p. 45.

enersyds as “ongekultiveerd” en andersyds as ‘“beskaafd, opgeruimd en mense met n goeie

sakevernuf” beskryf.*’

President Thabo Mbeki het in sy toespraak “The Historical Injustice” (1978) die Afrikaners van
die agtiende eeu beskryf as Boere wat alles wat dinamies was laat vaar het “and lapsed into a
state that was feudalistic, primitive, stultified and reactionary.” Hy het verder n geskiedenis van
350 jaar as een van menseslagting, verslawing en uitbuiting waartydens die oordrag van siektes
plaasgevind het, beskryf. Alhoewel die swart mense volgens hom gedurende hierdie tyd die
“producers of wealth” was, het hulle geen voordeel daaruit getrek nie, omdat dit slegs vir die

“appropiation by the white population” was.**

“Mar daar is drie soorte Afrikaanders. Dit moet ons in oog hou. Daar is Afrikaanders met
Engelse harte. En daar is Afrikaanders met Hollandse harte. En dan is daar Afrikaanders met

» ® Dit is hoe die Genootskap van

Afrikaanse harte. Die laste noem ons regte Afrikaanders ...
Regte Afrikaners, wat op 'n vergadering op 14 Augustus 1875 gestig is met die doel “om te staan

vir ons Taal, ons Nasie en ons Land”, die begrip Afrikaners gedefinieer het.*

Herman Giliomee, het in Die Burger geskryf dat die term Afrikaner in die negentiende en
twintigste eeue ontwikkel het in reaksie teen Britse imperialisme en beslis nie as n rasseterm om
bruin en wit Afrikaanssprekendes te skei nie. In 1930 is dit gedefinieer as “enigiemand wat in die
land woon en ’n bestaan daaruit maak.” In 1883 is na Afrikaners verwys as “enigiemand van
watter afkoms ookal, wat die welvaart van Suid-Afrika beoog.” Vanaf 1910 tot 1945 is
Afrikaners deur middel van twee definisies beskryf, naamlik enersyds as wit, Afrikaanssprekend

(veral vanaf 1930) en Calvinisties en andersyds as patrioties. '

Eers teen die begin van die negentiende eeu het Hollandssprekendes (wat hulleself as 'n aparte

volk beskou het) na hulleself as Afrikaners verwys. In 1829 het 'n boek verskyn waarin dit op

* H. Giliomee: Die Afrikaners ‘n Biografie, p. Xiv.

# Ibid., pp. xii — xiv.

¥ Die Manifes van die Genootskap van Regte Afrikaners, 1876.

30 J.C. Steyn: Tuiste in eie taal. Die behoud en bestaan van Afrikaans, p.138.

3 Die Burger, 29.05.2005, p.22 (Dis g’n rassenasionalisme).

skrif gestel is dat die “Hollands”-sprekendes aan die Kaap na hulself as “Afrikaners” verwys

het.*?

In Afrikaner Political Thought, het André du Toit en Herman Giliomee geskryf dat volgens hulle
navorsing ‘n Afrikaner van die agtiende en negentiende eeue aan die volgende kriteria uitgeken
kon word, naamlik die gebruik van Afrikaans as huistaal, in Suid-Afrika gebore en wit. Volgens
hulle mening was “ras” nie 'n kriteria nie omdat rassevermenging ook in Afrikaner-geledere

plaasgevind het.”

In n artikel, “Afrikanerskap”, wat in Aambeeld/Anvil verskyn het, het W.J. Botha oor Afrikaner-
identiteit gewonder toe hy die vraag gestel het: “Wie is ons: Afrikaner, Afrikaanse, Afrikaan of
Suid-Afrikaan?” Na sy mening het die ontwaking van Afrikaner-bewussyn teen 1877 met die
anneksasie van Transvaal plaasgevind. Hy het 'n aanhaling uit De Express van 1898 weergegee:
“Voor de oprichting van de Afrikanerbond (1879) bestond er in Zuid-Afrika heel weinig of geen
nasionaal gevoel ... Toen kwam de onrechtvaardige annexatie door Groot Brittanje. Het besef
van geleden onrecht broeide jaren lang en kwam in 1881 tot rypheid.” Die term “Afrikaner” is
afwisselend met die term “Boer” gebruik om te verwys na die “Hollansch sprekende kolonist van
Zuid-Afrika, in zonderheid die van de Transvaal en de Oranje Vrijstaat.” Sedert 1915 het die
woord “Afrikaner” wel in die standaardwoordeboek van die Nederlandse taal (WNT) voorgekom

13

en is daar gedefinieer as: “ ...in Zuid-Afrika gebore blanken van Europeeschen oorsprong.”
Botha het verder twee konsepte verklaar wat uit die term, “Afrikaner” voortgespruit het, naamlik
“Afrikanerdom” en “Afrikanerskap”. “Afrikanerdom” is verklaar na aanleiding van die
agtervoegsel “dom” as “gesamentlikheid of groep”. In die Oxford Talking Dictionary is na
hierdie term verwys as “the Afrikaner people, the beliefs of the Afrikaner, Afrikaners
collectively”. “Afrikanerskap” het gedui op n toestand of hoedanigheid soos byvoorbeeld in die
term, “broederskap” wat verwys na “mense van gelyke oortuiging, geloof- of ampsgenote”.
Botha het tot die gevolgtrekking gekom dat die term ‘“Afrikaner” gevolglik 'n omvattende
betekenis omsluit het waarin die nuanses van “Afrikanerdom en Afrikanerskap” vervat is.

13

Volgens Langacker was n Afrikaner: “... an abstract characterization that is fully compatible

with all the members of the category it defines (so membership is matter of degree); it is an

32 J.C. Steyn: “Nuwe Bedeling: Identiteitsverandering”, Aambeeld, Jaargang 12, Nr. 2, 2 Junie 1984, p. 20.

3 André du Toit en Herman Giliomee: Afrikaner Political Thought Analysis and documents Volume I; 1780-

1850, pp. XxXV-XXVii.

integrated structure that embodies the commonality of its members”. In die Patriot-woordeboek

(1902) is na 'n Afrikaner verwys as “White man born in Africa”.*

'n Kaapse Afrikaner wat later 'n minister sou word, Meiring Beck, wat na homself as 'n “Boer”
verwys het, het in 1905 die term “Afrikanderisme” voorgestel om na al die inwoners van Suid-
Afrika te verwys. Die swart mense het hy “Africanders” genoem en dit as volg gemotiveer: ...
they are the oldest Africanders in the land ...”. Vanaf 1910 sou hierdie term slegs na blankes
verwys, want leiers van die Nasionale Party soos dr. D.F. Malan en genl. J.B.M. Hertzog het die
term in hierdie verband gebruik. Soms is dit aangewend om blankes wie se lojaliteit aan Suid-
Afrika vir hulle 'n prioriteit was aan te dui en ander kere het dit na alle blankes wat beide

Hollands- of Afrikaanssprekend was, verwys.™

Dr. D.F. Malan was vir H.B. Thom ’n uitmuntende voorbeeld van 'n ware Afrikaner en hy het
hom as volg beskryf: “Al behoort die meeste Afrikaners aan die politiecke party waaraan dr.
Malan behoort het, en al behoort die meeste Afrikaners aan die kerk waaraan hy behoort het, is
dit denkbaar dat daar mense kan wees wat nie aan daardie party en daardie kerk behoort nie, en
nogtans Afrikaners kan wees. Maar as 'n man nie vir sy volk, vir sy taal, sy nasionale verlede en
sy nasionale simbole omgee nie, kan hy nie Afrikaner, Afrikanermens wees nie. Dr. Malan het
aan die Kerk en aan die Party van die meeste Afrikaners behoort en het bowendien op

. . .. . 36
uitmuntende wyse voldoen aan die gewone norme wat vir die Afrikanermens geld.”

In 1949 het Jan Smuts, die destydse leier van die Verenigde Party en voormalige Eerste Minister,
die volgende in verband met die Afrikaner-geskiedenis gesé: “Watter jong volk kan op 'n meer
romantiese geskiedenis roem, een van meer ingrypende belang? Kleur, insident, tragedie en
komedie, nederlaag en oorwinning. Vreugde en smart...Ons voorgeskiedenis is van die
aangrypendste menslike belang. Had ons tog maar die pen van die Grieke, wat 'n literatiese (sic)
sou ons nie maak tot ons toekomstige skatte! Daar is goud nie alleen in ons aarde nie, maar nog

meer in ons geskiedenis. Daar is so min tekens van 'n deurdagte plan, so veel van 'n misterie
s 37

** W.J. Botha: “Afrikanerskap”, Adambeeld/Anvil, Jaargang 28, Nr. 2, November 2000, pp.35-37.
3 H. Giliomee: Die Afrikaners ‘n Biografie, p. 310.

3¢ H.B. Thom: D.F. Malan, p. 56.

3T Ibid., p. 57.

Daar was voortdurend meningsverskille oor wie almal tot n volk kon behoort en hoe die
identiteit van 'n volk gesien moes word. Die gebruik van die term “Afrikaner” het tot baie
meningsverskille aanleiding gegee en in 'n artikel oor hierdie onderwerp het J.C. Steyn na J. du
P. Scholtz se beskouing daarvan verwys, naamlik: “Die nasiebewustheid van die Afrikaner,
waarvan sy taalbewustheid een van die belangrikste is, het in die afgelope eeu n onberekenbare
groot rol in die Suid-Afrikaanse geskiedenis gespeel. Maar tot vandag toe sal dit uiters moeilik
wees om n bevredigende inklusiewe en eksklusiewe definisie te gee van ‘Afrikaner’ as
spesifiecke volksnaam.” Steyn was egter van mening dat Abel Coetzee se definisie van n
“Afrikaner” die mees aanvaarbare een was: “’n Blanke Afrikaanssprekende inwoner van Suid-
Afrika”. N4 1960 was daar pogings om die benaming “Afrikaner” op n groter groep mense van
toepassing te maak, soos byvoorbeeld dat alle persone wat Afrikaans praat, ook die gekleurde
Afrikaanssprekendes, “Afrikaners” sou wees. Hierdie pogings het egter misluk, want as daar
byvoorbeeld kritiek in die pers teenoor Afrikaners uitgespreek is, het dit slegs na blankes verwys.
Die meeste Afrikaners het die Afrikaanse taal en blankheid as die twee uitstaande kenmerke van
hulle identiteit beskou. Daar was egter mense wat alhoewel hulle goed Afrikaans kon praat
hulleself nie as Afrikaners beskou het nie, byvoorbeeld bruin en Engelse mense. Al het mense
dieselfde taal gepraat, sou hulle steeds vanweé hulle verskillende geskiedenisse waarop sekere
invloede van waardes, gebruike en selfs kerkverbande ingewerk het, as verskillende volke
beskou word.*™® Die assistant-redakteur van Rapport, Heindrich Wyngaard, het oor die
samewerking tussen wit en bruin Afrikaanstaliges die volgende mening uitgespreek: dat die
gebruik van die term “Afrikaners” in plaas van “Afrikaanstaliges” tot groot verwarring
aanleiding gegee het. Jare gelede al het die bruin digter, Adam Small voorgestel dat die begrip
“Afrikaanses” as n versamelnaam vir alle Afrikaanssprekendes in Suid-Afrika gebruik moes

39
word.

Die Afrikaanse skrywer, Jan Rabie, het in 1955 na 'n lang afwesigheid met sy terugkeer uit
Europa na Suid-Afrika die kwesbaarheid van die Afrikaners aangespreek in sy roman Ons, die
Afgod wat in 1958 verskyn het. Hierin sé die hoofkarakter: “Ons Afrikaners, wat godslasterlik
neerkniel voor ons uitsluitlike verlede, sal nie eens die troos van tragedie gegun word nie. Ons
sal net nog n platgetrapte molshopie onder die onpersoonlike hemel wees, nog 'n mislukking.”

Ook D.J. Opperman het hom in hierdie verband by Rabie aangesluit toe hy in 1960 tydens die

¥ J.C. Steyn: Nuwe Bedeling: Identiteitsverandering, Aambeeld, Jaargang 12, Nr. 2, Junie 1984, p. 20.

3 Rapport, 30.01.2005, p. 14 (Sit groepsnaam boaan sakelys vir Afrikaanses).

halfeeuviering van die Unie van Suid-Afrika in Die Burger geskryf het: “Die Afrikaner het
gebou aan sy eie wéreld, het hom sterk gemaak en in die proses die Engelsman, Kleurling en

Bantoe van hom vervreem.”*°

W.J. Botha het 'n artikel in 4ambeeld vermeld dat ene Muller in 1968 daarop gewys het dat die
“verkrampte” Afrikaners die vrees gehad het dat elemente soos andersdenkendes, anderstaliges

en anderskleuriges Afrikanerskap sodanig sou “besoedel” dat dit verlore sou gaan.*'

Piet Erasmus het in n artikel in Acta Academia, “ Taal en magsdinamika van die Afrikaner: n
Antropologiese perspektief”, verklaar dat Afrikaanse akademici soos Coertze, Giliomee, Thom,
Schoeman en Strydom, die belangrikheid van sekere kultuurwaardes te same met taal as
skeppende faktore vir n Afrikaner-identiteit beskou het. Daarby was skrywers soos Dalcanton,
Rhoodie en Tatz van mening dat n politicke faktor, naamlik Britse imperialisme, as n

skeppingsfaktor vir hierdie identiteit gedien het.*

Piet Meyer, n voormalige voorsitter van die Afrikaner-Broederbond (1958-1972), het die
volgende definisie van n Afrikaner gegee: “To Afrikanerdom belong only those who by virtue of
blood, soil, culture, tradition, belief, calling from an organic unitary society. This nation (volk) is
by nature an organic wearer of authority (gesagskleding)with a patriarchal leader as chief bearer
of authority of the nation, and with the members of the nation as active and cooperative workers.
The national Afrikaner state of the future is therefore the political embodiment and ordering of
the whole of the Afrikanerdom as an organic articulation of authority, and is in this sense also a
medium of Afrikanerdom to protect and promote its own fulfillment of calling

(roepingsvervulling).”®

(134

In 1973 het Phil Weber, voorsitter van Nasionale Pers, gesé: “’n Afrikaner was vir die meeste
van ons iemand met Afrikaans as huistaal. Godsdiens en politicke gesindheid was nie bepalende

faktore nie.” Na sy mening was dit gedurende die 1960’s en die 1970’s dat Afrikaner-leiers die

0 H. Giliomee: Die Afrikaners ‘n Biografie, p. 469.

4 W.J. Botha: “Afrikanerskap”, Ambeeld/Anvil, Jaargang 28, Nr. 2, November 2000, p.38.
# P.Erasmus: “Taal en die magsdinamika van die Afrikaner: ‘n Antropologiese perspektief”’, Acta Academia
Supplementum, 2003 (2), pp. 85-86.

B W.A. de Klerk: The Puritans in Africa: A Story of Afrikanerdom, p. 214.

term Afrikaner aan Afrikaner-nasionalisme en rassenasionalisme probeer koppel het en wat later

. . 44
deur die regses oorgeneem is.

Jan Rabie het hom by 'n Afrikaanse Skrywersgildeberaad, wat in 1975 te Broederstroom gehou
is, weer as volg oor die Afrikaners uitgelaat: “Afrikaners, bruines of wittes, het geen styl, geen
vorm nie, pas so gou aan, krimp so maklik in, eet Amerikaanse steaks of Snoek a la Orly by n
Franse lughawe sonder om op eie kosse te roem, speel gholf om by gegoede immigrante in die
tel te wees, aap alles van oorsee na — modes, liedjies — versmaai selfs hulle eie taal. Ons het min
styl.”* By n ander Skrywersgildeberaad wat in 1976 plaasgevind het, het Jakes Gerwel,
voormalige rektor van die Universiteit van Wes-Kaapland, hom as volg oor Afrikaners uitgelaat:
“Die vraag is of die Afrikaner, die dominante Afrikaanse groep, homself gaan vrymaak van die
ongure supremasistiese heerserstaak en of hy gaan wag dat hy deur antagonistiese magte daarvan
onthef word; of hy gaan reageer op die ou wysheid dat hy wat alles wil behou, alles verloor (en
in die geval nog baie mense en dinge sal saamsleep na die mishoop).” By dieselfde geleentheid
het hy ook gesé: “Afrikaans het die definiérende eienskap geword vir 'n nasionalisme wat die

grootste gedeelte van die bevolking ken veral weens sy arrogansie en wreedheid.”*

Die kultuur-historikus, P.W. Grobbelaar het die Afrikaner as n besondere onderwerp vir
kultuurstudie beskou en het verklaar: “... die Afrikaner het 'n besondere berugtheid (maar ook n
soort roem) oor die ganse aarde verwerf. Hy is al die ‘muishond van die wéreld’, maar ook die
‘hoop van Suider-Afrika’ genoem. Waar tussen hierdie uiterstes sou die waarheid 1€? Of, beter

gestel, waartoe is die Afrikaner die uitnemendste geskik: tot heldedom of hiéna wees?”*’

Volgens P.H. Kapp, emeritus professor in Geskiedenis aan die Universiteit Stellenbosch, was
daar sekere faktore binne n groep wat samebindend sou meewerk om aan die ideale waarom ’n
nasionale bewussyn wentel, gestalte te kon gee. Een van hierdie faktore was ™n
toekomsverwagting, want die hede in 'n volk se bestaan sou die pad na die toekoms bepaal. Die
verlede en tradisies het ook n rol gespeel, want dit was afkomstig van die oorgeérfde,

onuitwisbare geskiedenis. In der waarheid is die hele geskiedenis van die Afrikaner in

*  Die Burger, 29.05.2005, p. 22 (Dis g’n Rassenasionalisme).

# P. Muller, et al: Die Groot Afrikaanse Aanhalingsboek, p. 15.
® Ibid., p. 11.

4 P.W. Grobbelaar: Die Afrikaner en sy kultuur, Deel I Mens en Land, p. 1.



17

werklikheid 'n uitdaging waarop antwoorde gevind moes word. Die verhouding tussen ideaal, as
die visie of strewe wat sekere waardes en beginsels moes beskerm en ideologie as die
denksisteem wat baseer word op grondbegrippe, waarvolgens die werklikhede verklaar word,
was baie sterk. Hoe losser en buigsamer hierdie verhouding tussen ideaal en ideologie was, hoe
meer geleenthede sou daar vir ideale wees om positief op uitdagings te reageer. Hoe enger
hierdie verhouding egter was, hoe meer beperkend sou die ideaal raak. Verder het die volk se
kultuur, die probleme daaraan verbonde en die volk se persepsie van die wéreld waarin hy leef
ook 'n belangrike rol gespeel. Die rol van “leiding”, nie van “leiers” nie, was baie belangrik vir n
volk, want leiding sou geneem word deur n groep mense van oor 'n wye spektrum wat deur hulle
denke, belewenisse en ervarings die toon sou aangee. Hulle was ook op die volk se behoeftes

. .. . 48
ingestel en sou die ideale van die volk verwoord.

Die Afrikaner se ideale het volgens Kapp 'n baie nou verbintenis met die volk se voortbestaan
gehad. Daar was egter steeds uiteenlopende menings oor die oorsprong en die fisiese
bewuswording van Afrikaners as identiteitsgroep en presies wanneer dit aangewend is om sekere
ideale te verwesenlik. Sommige mense is van mening dat daar reeds vanaf Jan van Riebeeck se
koms na die Kaap n identiteitstrewe by die burgers teenwoordig was, terwyl ander die oorsprong
daarvan eers teen die einde van die neéntiende eeu gesien het, toe die Genootskap van Regte
Afrikaners gestig is na die afloop van die twee oorlo€ teen Brittanje. 'n Derde groep het die Groot
Trek as die reéle oorsprong van Afrikaners se identiteitstrewes beskou, omdat hulle
vryheidsdrang daardeur verteenwoordig sou wees. n Ander groep was egter van mening dat
Afrikaner-nasionalisme eers na die eerste Britse anneksasie van Transvaal en die eerste oorlog
teen Brittanje waarlik opgevlam het, terwyl daar ook sienings was dat die ontstaan daarvan te

wyte was aan politieke en finansiéle belange tydens die twintigste eeu.*’

Afrikaner-nasionalisme het egter die betekenis van die begrip Afrikanerdom sentraal binne die
term Afrikaner geplaas met die beklemtoning van 'n konfigurasie van ’n kultuur-baseerde,
gekonvensionaliseerde kennis. Hieruit sou verskeie konsepsies ontwikkel soos byvoorbeeld die
eienskappe van 'n “ware, goeie” Afrikaner waarvolgens individue bevoordeel sou word. Dit was

die geval in die Afrikaner Broederbond, n geheime organisasie waaraan slegs ‘“‘sekere”

*#  P.H. Kapp: Afrikaner — Toekomsideale tot 1961 en daarna tot in die hede, Handhaaf, Desember 1985, pp. 7-

8.
¥ Ibid., p. 9.

Afrikaners kon behoort, naamlik slegs wit mans wat gekeur is op grond van “egte

Afrikanerskap”. Hierdie “egte Afrikanerskap” is deur Afrikaners self geévalueer.>

Die ANC-politikus, Jacob Zuma, het die volgende in verband met Afrikaners gesé toe hy nog die
Adjunk-president van Suid-Afrika was: “Dis nie korrek om te sé Afrikaners word
gemarginaliseer nie. Miskien dink Afrikaners so, omdat hulle dink ons wil wraak neem oor die

geskiedenis, maar dis beslis nie so nie.””'

Die verdeeldheid onder Afrikaners oor hulle identiteit kan toegeskryf word aan pogings tydens
die bewind van die NP-regering om Afrikaner-nasionalisme nie alleen gevestig te kry nie, maar
ook om dit op te skerp. In hierdie proses het Afrikaner-nasionalisme Afrikaner-identiteit vir eie
doeleindes gekaap, omdat die Nasionale regering die “simbool van Afrikaner-eenheid en —
identiteit” geword het.>* Vir die meeste mense in Suid-Afrika het hierdie identiteit sinoniem met
apartheid geword en is Afrikaners in die algemeen daarmee geassosieer. Afrikaner-nasionalisme
het ongeveer vanaf 1970 begin verbrokkel en hierdie proses het deur die opeenvolgende dekade
versnel totdat dit teen 1992 met die referendum oor die nuwe grondwetonderhandelinge van die
NP met die ANC bykans beeindig is. Giliomee beskou die oorsake van hierdie verbrokkeling as
kompleks en volgens sy mening kan dit toegeskryf word aan die vinnige toename in die swart
bevolking wat “die idee van Suid-Afrika as 'n Afrikanerland of 'n wit land al hoe meer vergesog
laat lyk het”. Daarby het die nuwe Suid-Afrikaanse historiografie die “meeste nasionalistiese
mites” verwerp en het die “idee van 'n organiese volk wat deur God geroepe is”, 'n anachronisme
geword. Skuldgevoelens het by baie Afrikaners die ou minderwaardigheidsgevoel laat terugkeer.
Sommige sakeleiers het skaam geword om hulleself Afrikaners te noem of Afrikaans in hul

ondernemings te gebruik.”

In 'n artikel in /nsig wat in Desember 1998 verskyn het, het Martie Meiring, 'n joernalis, in n
artikel, “Die kwessie van identiteit”, geskryf dat daar vir haar verskillende ‘“hoekies” van
Afrikaner-identiteit na 1990 was, naamlik dié¢ van “bevryding, 'n woedende-staanvas, n Oraniese

vesting, 'n kop-in-die-sand, n kameelperd-visie en inklim-en-werkmaak.” Sy het ook die mening

% W.J. Botha: “Afrikanerskap”, Adambeeld/Anvil, Jaargang 28, Nommer 2, November 2000, p.38.
L Rapport, 29.05.2005, p. 22 (Woordeliks).

2 H. Giliomee: Die Afrikaners, ‘n Biografie, p. 480.

3 Ibid., pp. 626, 633-634.

uitgespreek dat Afrikaner-jongmense nie n “identiteits-kombers” om hulle wou hé nie. In
dieselfde artikel het verskeie persone hulle menings oor Afrikaner-identiteit uitgespreek soos
byvoorbeeld 'n politicke analis, Theo Venter, wat gewonder het of die Afrikaner werklik kon
losraak van die ou rasgebaseerde denkraam en of n Afrikaner n Afrikaner kon bly indien so 'n
persoon nie “wit” was nie. Verder het hy gewonder hoe diep Afrikaner-nasionalisme nog in die
Afrikaner-psige geloop het, want steeds is daar in Afrikaner-kringe van “ons en hulle” gepraat

. . . . . . . 54
waarvan die gaping deur die Waarheids-en-versoeningskommissie beklemtoon is.

In die post-apartheid Suid-Afrika was daar baie menings oor hierdie onderwerp uitgespreek en
wel deur Afrikaners en Afrikaanssprekendes oor mede-Afrikaners vanuit alle vlakke van die
samelewing. In 'n brief aan Willem de Klerk, n voormalige redakteur van Beeld, het Chris Louw,
n joernalis die sogenaamde “Boetman-brief” geskryf, waarin hy die woede van sy geslag,
naamlik mans tussen die ouderdomme van dertig en vyftig jaar, verwoord het. Ten spyte van die
feit dat hulle in die bosoorlog teen terroriste moes veg, was dit hulle wat in die nuwe Suid-Afrika
aan die verkeerde kant van regstellende aksie, transformasie en bemagtiging gestaan het.
Volgens Louw was daar sekere kenmerke van Afrikanerskap wat op individue gelé is, naamlik
“om gesien en nie gehoor te word nie, om emosies te beteuel, om opdragte sonder te€spraak uit
te voer, om respek vir ouers te toon en om bereid te wees om jou lewe vir ons land en vir die

Groter Saak op te offer”.”

Willem de Klerk het in Rapport van 12 Maart 2000 geskryf dat hy voorstel dat die term
Afrikanerskap vervang moes word deur die term Afrikaanssprekende gemeenskap, omdat die

term Afrikaner besmet was met apartheid.™

In ’n artikel, “The Negotiation of Afrikaner Identities in Post-Apartheid South Africa”, het Mads
Vestergaard, n navorser van Kopenhagen, geskryf dat hy in 2001 tydens onderhoude wat hy met
jong Afrikaners gevoer het die volgende terugvoering van 'n jong kunstenaar gekry het: “I am an
Afrikaner, though I hate Afrikaners!” Die opmerking beteken na Vestergaard se mening dat

hierdie persoon erken het dat hy aan 'n sekere groep met n spesificke geskiedenis, velkleur en

% M. Meiring: “Die kwessie van identiteit”, Insig, Desember 1998, pp. 17-18.

> Beeld, 09.05.2000, p. 10 (Boetman is die Bliksem in).
¢ W.J. Botha: “Afrikanerskap”, Aambeeld/Anvil, Jaargang 28, Nommer 2, November 2000, p. 38.

taal behoort het, maar dat hy nie met Afrikaners as n kollektiewe identiteit geassosieer wou word

nie, maar eerder homself as n individualis binne hierdie identiteit beskou het.>’

Die redakteur van Rapport, Tim du Plessis, het berig dat pres. Thabo Mbeki tydens 'n toespraak
sekere konfliklyne in Suid-Afrika aangestip het. Een van hierdie konfliklyne het oor Afrikaners
gehandel, naamlik dat daar n aanname onder hierdie groep was dat die demokratiese orde
“Afrikaner-mense” hul identiteit en legitieme regte wou ontneem. Volgens die president moes
hierdie konflik direk aangespreek word voordat dit populére steun sou kry en stabiliteit in die
land bedreig het. Een van hierdie konflikte vir Afrikaners was byvoorbeeld die Pretoria-

. . . . o 58
naamkwessie wat as n fokuspunt gedien het vir Afrikaners om te mobiliseer.

In akademiese kringe byvoorbeeld, het n besonder lewendige polemiese debat oor die kwessie
vir die bestaansreg van 'n Afrikaner-identiteit in post-apartheid Suid-Afrika ontstaan. In hierdie
debat het Johan Rossouw, redakteur van Die Vrye Afrikaan, verskil van Anton van Niekerk,
professor in Filosofie aan die US, se reaksie op 'n artikel wat in Rapport verskyn het. Na Van
Niekerk se mening het dit tyd geraak dat “...ons ophou om met eindelose selfbeheptheid ons
sorge te maak oor ons identiteit en ons Afrikanerskap...”. Rossouw het homself as 'n “nuwe
Afrikaner” beskou, maar terselftertyd was hy ook n “Vrye Afrikaan” en het hy die volgende
eienskappe van die “nuwe Afrikaner” genoem. Die nuwe Afrikaner het die ekologie nie as
agendapunt beskou nie, maar het homself as deel van die ekologie en die ekologie as n
voorwaarde van die ekonomie beskou. Die nuwe Afrikaner het nie na rykdom gestreef nie, maar
eerder na selfstandigheid. Die nuwe Afrikaner het nie die individu, die staat of die korporasie as
sentraal beskou nie, maar wel die gemeenskap. Die nuwe Afrikaner het begryp dat die individu
en die groep as voorwaardes van mekaar in 'n gemeenskap wat ndg geslote nég oop was, bestaan
het. Die nuwe Afrikaner het globalisering voorgestaan waar gemeenskappe, en nie die state of
korporasies nie, sentraal was. Van Niekerk het erken dat die gemeenskap 'n belangrike rol
gespeel het, maar het van Rossouw verskil omdat hy die gemeenskap verhef het tot 'n sosiaal-
politieke of kulturele groep soos die “Afrikaners”. Hy het verder gesé dat hy deel van verskeie
gemeenskappe uitgemaak het soos byvoorbeeld sy gesin, die kerk, sy vriende en sy werk, maar

dat die tye wat hy homself as 'n deel van 'n kulturele en sosiaal-politicke groepering soos die

>’ M: Vestergaard: Who’s Got the Map? The Negotiation of Afrikaner Identities in Post Apartheid South

Africa”, Daedalus, Winter 2001, p. 35.

¥ Rapport, 29.05.2005, p. 22 (Om die status van foutlyn te hé).

Afrikaners gevoel het, “few and far between” was en dat hy beslis nie deel van een gemeenskap
wou wees nie. Hy wou sy identiteit in “ruimer” kontekste vind en daardeur laat skaaf eerder “...
as die muwwe argaisme van Afrikaners wat in hul afgekampte kraaltjies op die maat van

konsertina plesierig probeer wees.”’

Vir Pierre de Vos, 'n professor in die Regte aan die UWK, is Afrikaner-identiteit in die vorige
eeu deur wit Afrikaanssprekendes geskep om voorsiening vir hulle politieke planne, naamlik dié
van apartheid te maak en dat die gevolg daarvan n eksklusiewe rassenasionalisme was. Daarom
het hy die mening gehuldig dat “Afrikaners” 'n skepping vir politiecke doeleindes was en om tans
n kampvegter vir Afrikaner-identiteit te wees, het beteken dat daar steeds 'n hunkering was na
die mag wat destyds daarmee saamgegaan het. Hy het gevolglik Afrikaner-identiteit as 'n
“verouderde politieke konsep wat saam met Verwoerd, Vorster en Botha op die ashoop van die

geskiedenis gelaat te word”, beskou.

Die regse groepering se siening oor “Afrikanerskap” was dat hulle daartoe verbind is om te stry
vir die vryheid van die Afrikaner-volk in 'n eie volkstaat met 'n eie regering, asook om te stry vir
die beskerming en uitbouing van alle Afrikaners se regte.’’ Hulle wou ook die ontbinding van
die Afrikaner-volk voorkom deur die stigting van 'n volksvesting, naamlik Orania in die Noord-
Kaap waarheen hulle Afrikaners wou lok. Hulle was van mening dat Afrikaners eintlik oorgerus
was omdat hulle nie die bedreiging van hulle identiteit ernstig opgeneem het nie. “As die
omstandighede die oordrag van identiteit versper of bemoeilik soos byvoorbeeld die
onderwysstelsel, n beleid van nasiebou, sosialisering en akkulturasie of emigrasie na 'n ander
land, is die lewendige identiteitsbewussyn van die enkeling nie soveel werd as wat hy gedink het
nie.”® In die Orania-beweging se Jaarverslag van 2005 is in die afdeling wat oor kultuurpolitiek
gehandel het die volgende vermeld: “Daar is toenemende aanduidings van 'n nuwe
kultuurpolitieke gesprek wat onder Afrikaners aan die ontwikkel is. 'n Besef dat Afrikaners hulle
posisie na die oorgang van 1994 radikaal moes herbedink, is besig om pos te vat. 'n Belangrike

beginsel wat onder verskeie Afrikanerinstellings in belangrikheid toeneem, is die gedagte van

selfstandigheid (teenoor onmisbaarheid). Aangesien die Orania Beweging se grondslag gebou is

> Rapport, 27.02.2005. p. VI, Perspektief (Die wysgere stamp koppe).

8 Die Burger, 26.04.2005 (Afrikanerskap is nie a-polities nie).

' Rapport, 26.03.2006, p. 23 (VF+ stry vir volkstaat).

62 C.W.H. Boshoff: “ Die Wese van ‘n Nuwe Begin”, http: // www.orania.co.za (Geraadpleeg op 13.08.2006).

op die beginsel van selfstandigheid, moet hy n aktiewe deelnemer aan hierdie gesprek wees.”®

Na die mening van Carel(iv)Boshoff, Eerste Onderpresident van die Orania Beweging, word 'n
mens se waarde in die post-apartheid Suid-Afrika nie meer gemeet aan die hand van jou groep
nie, maar aan die hand van jou individuele prestasie en besit. Volgens Gabri€l Botma, n
joernalis, word Christelike nasionalisme tans onder Afrikaners deur Christelike materialisme

vervang. 64

Flip Buys, uitvoerende hoof van Solidariteit, het in 'n artikel in Rapport bespiegel oor die
toekoms van die Afrikaner-gemeenskap in die volgende dekade in die nuwe Suid-Afrika omdat
daar in die eerste dekade 'n soort “toekomsloosheid” by Afrikaners te bespeur was. Volgens Buys
is die inspraak wat Afrikaners oor jare heen in skole, universiteite, werkplekke, plaaslike
regerings en ander instellings gehad het, hulle geleidelik ontneem en dat hulle daardeur tot die
slotsom gekom het dat die regering n koue oorlog teen Afrikaans en Afrikaanse instellings
gevoer het. ® Hy was ook van mening dat Afrikaner-identiteit vir sommige Afrikaners in 2005
beteken het dat hulle tussen identiteite moes kies, byvoorbeeld iemand wat as 'n Afrikaner
bekendgestaan het, moes dalk 'n keuse teen Suid-Afrikanerskap maak omdat persepsies ontstaan
het dat Afrikaners demokrasie in die land verwerp het. Na sy mening was die eintlike probleem
met Afrikaner-identiteit dat mense in en uit hierdie definisie gedwing is omdat sommige
Afrikaners van mening was dat die bedreiging van hulle identiteit aanleiding sou gee dat hulle
Suid-Afrikanerskap ook in die slag sou bly. Hy was ook onseker wat daartoe aanleiding gegee
het dat sommige Suid-Afrikaners Afrikaners aanstootlik gevind het: was dit weens die verlede

dat die begrip “Afrikaner” verag is en of dit dalk deur die optrede van Afrikaners self.®

Volgens die mening van dr. Chris Jooste, 'n gewese uitvoerende direkteur van SABRA in die
1970’s en tans woonagtig in Orania, het daar baie “gisting” in Afrikaner-geledere in die soeke na
identiteit plaasgevind, want hulle het daaroor verskil en gestry omdat hulle nie van mekaar se
oogmerke kennis gedra het nie. Selfs onder diegene wat die volkstaatgedagte ondersteun het, het
daar nie eenstemmigheid oor die ywer vir 'n volkstaat teenoor die ywer in die herwinning van

beheer oor die Republiek van Suid-Afrika (RSA) bestaan nie. Daar was ook verskille oor

6 “Orania Beweging Jaarverslag 2005, p.3.

64 J. Rossouw: “n Weéreld sonder betekenis”, De Kat, Lente 2004, p. 144.

% Rapport. 30.01.2005 p. 14 (Sit groepsnaam boaan sakelys vir Afrikaanses).

8 Rapport, 20.02.2005, p. 16 (Sé vir my wat is ‘n Afrikaner).

begrippe soos “Boere, Afrikaner en blanke staat”, want vir baie was die volkstaat 'n staat waar
blankes die politicke beheer sou uitoefen, terwyl ander die Boere-Afrikaners®’ van die volkstaat
slegs as wit, Afrikaanssprekend en gereformeerd gesien het.® Tydens ' toespraak by die
jaarlikse Kongres van die Mynwerkersunie in 1982, het hy die volgende stelling gemaak: “Die
ideaal van blanke en Afrikaner-voortbestaan kan en sal nie prysgegee word nie. Hieroor mag u

nooit twyfel nie en mag u ook niemand anders in die twyfel laat daaroor nie.”*

Jooste was aktief betrokke by 'n groep Afrikaners wat hulle sou beywer vir die herwinning van
die Afrikaner se vryheid en selfstandigheid en wat uiteindelik tot die stigting van Orania
aanleiding sou gee. Na sy mening moes rasse geskei word “... sodat Afrikaners eksklusiewe
beheer oor hulle land kan hé. Hy (Jooste) het die idee van 'n volkstaat of 'n etniese staat vir die
Afrikaners as 'n afsonderlike nasie gepropageer, maar hierdie voorstel, wat verreikende
implikasies sou gehad het, het op dowe ore geval.”’® Jooste, het in die vroeé 1990’s 'n boek, 7
Volkstaat vir Boere-Afrikaners, geskryf. Daarin het hy verskillende tipe Afrikaners in Suid-
Afrika geidentifiseer na aanleiding van die feit dat hulle nie almal dieselfde gesag van een leier,
een kerk, een denkrigting of een politieke party aanvaar het nie. 'n Sekere groep Afrikaners het
geglo dat die enigste oorlewingsmoontlikheid wat hulle as volk gehad het, in die vryheid binne n
eie staat geleé was terwyl ander van die oortuiging was dat hulle volksidentiteit wel in die nuwe
Suid-Afrika behoue kon bly. Andere het gemeen dat die behoud van identiteit in die vryheid van
die individu geleé¢ was en dat hulle self kon besluit tot watter mate hulle by volks- en
identiteitsake betrokke sou raak. Ander Afrikaners het geen kennis van die volkstaatgedagte
gehad nie, hulle het geensins daarin belanggestel nie en het hulleself ook nie as n aparte groep

. . . . . 71
beskou nie en na hulle mening was Afrikaans slegs een van die inheemse tale van die land.

Dit is dus duidelik dat die beskouinge oor n Afrikaner-identiteit problematies is, dat dit
verskillende betekenisse vir verskillende mense inhou wat verskillende ervarings daaroor het, en

dat 'n enkele definisie daaroor nie moontlik is nie. Afrikaners is deur die loop van die eeue

67 “Boere-Afrikaners” is ‘n term wat op Orania in gebruik is om inwoners aldaar van ander Afrikaner-groepe

wat anderskleuriges insluit, te onderskei. Die term dui vir hulle op ‘n wit, gereformeerde en
Afrikaanssprekende persoon.

88 C.J. Jooste: ‘n Volkstaat vir Boere-Afrikaners, p. 136.

% Die Mynwerker/The Mineworker, 10.02.1982, p.1 (Blanke mag sy voortbestaan nooit prysgee nie).

T C.J. Jooste: ‘n Volkstaat vir Boere-Afiikaners, p. 135.

beskou as Hollanssprekendes, mense wat Afrikaans gepraat het, wat godsdienstig was, wat nie
met ander volke of rasse gemeng het nie en wat gevolglik wit en van Europese oorsprong was.
Selfs enigiemand wat in Suid-Afrika gebore is, wat hier gewoon en wat die welvaart van die land
op die hart gedra het, is as Afrikaners beskou. Hulle was ook beskou as persone wat teen Britse
imperialisme saamgegroepeer het, wat hulle geskiedenis, kultuur, simbole en taal vooropgestel
het, as persone met sterk waardes en beginsels, en persone met n groot vryheidsdrang en —ideaal.
Daar is egter nie eenstemmigheid oor die totstandkoming van die term “Afrikaner” nie, want
sommige historici was van mening dat dit reeds met die stigting van die verversingspos in 1652
aan die Kaap ontwaak het, terwyl ander meen dit was tydens Groot Trek. Sommige was van
mening dat die anneksasie van Transvaal in 1877 die stimulus was en ander het weer verklaar dat
dit teen die einde van die 19¢ eeu met die afsluiting van die oorloé¢ teen die Engelse en met die
stigting van die Genootskap vir Regte Afrikaners was. Negatiewe eienskappe is ook aan
Afrikaner-identiteit gekoppel, naamlik dat hulle uitbuiters, arrogant en wreed was. Hulle was ook
bekend as persone wat hulle teen andersdenkendes, anderstaliges en anderskleuriges verset het.

Hulle is ook as mense sonder 'n eie styl beskou.

Tans, in post-apartheid Suid-Afrika, het die term ‘“‘Afrikaner” 'n baie wye interpretasie. Die
meeste uitgesproke “Afrikaners” voel beleérd, terwyl andere baie passief teenoor Afrikanerskap
staan en die mening huldig dat dit 'n uitgediende term is wat nie meer n rol in die nuwe Suid-
Afrika kan speel nie. Baie Afrikaner-organisasies, akademici en politici het hulle kommer
uitgespreek dat hulle Afrikaner-kultuur, sowel as Afrikaans se voorbestaan in die nuwe Suid-
Afrika bedreig word. Andersyds is daar diegene binne Afrikaner-geledere wat eerder van hulle
identiteit wil wegstaan. Die sake waarmee Afrikaners hulle tans die meeste in Suid-Afrika
bemoei, is die onderwys, die ekonomie, werkverskaffing met regstellende aksie as fokuspunt en
misdaad. Die meeste besou hulleself eerder as Suid-Afrikaners as Afrikaners. In debatvoerings
oor hierdie onderwerp, wat in tydskrifte en veral in die briewebladkolomme van koerante gevoer

is, was dit baie interessant om te sien tot watter mate dit die belangstelling van mense uitgelok

het.

Die voorstanders van die volkstaatgedagte het Afrikaner-identiteit steeds beskou as 'n skepping
deur tradisie en opvoeding wat te alle tye uitgeleef moes word. Dit moes egter tot die voordeel en

voortbestaan van die Afrikaner-volk uitgeleef word en nie tot voordeel van die individu nie. Om

oorlewingsdoeleindes is Afrikaners aangemoedig om saam te groepeer en daardeur is die

vryheidstrewe beklemtoon.

HOOFSTUK 2  Die Afrikaner en die volkstaatgedagte.

2.1 Die regse politiek en die ontstaan van die volkstaatgedagte

Reeds sedert die afloop van die Anglo-Boereoorlog sou daar nie eensgesindheid onder die twee
blanke gemeenskappe in Suid-Afrika (die Afrikaners en die Engelssprekendes) wees nie en hulle
het teen 1925 hewig getwis oor 'n nuwe vlag vir die Unie van Suid-Afrika. Na die mening van n
Engelssprekende joernalis in die vroeé 1930’s het die Engelssprekendes in Suid-Afrika steeds
Brittanje as die “national home” beskou terwyl Suid-Afrika vir Afrikaners hulle enigste
vaderland was. Teen daardie tyd het Afrikaner-nasionaliste Afrikaners as die enigste ware Suid-
Afrikaners beskou en 'n “Boer” is beskrywe as 'n besondere mensespesie wat deur sy verhouding
met die grond gevorm is. In die vroe€¢ 1930’s sou verstedeliking en die Engelse wat in die stede
gewoon het 'n groot invloed op Afrikaners se doen en late hé. Dit was sodanig van aard dat
A.J.R. van Rhyn, in 1930 die redakteur van Die Volksblad, van mening was dat dit in die
toekoms n grootse poging sou kos om weer n outonome kultuur onder Afrikaners te
bewerkstellig. Afrikaner-nasionalisme was egter sterk aan die ontwikkel en Afrikaans het as 'n
algemene taal sterk aanklank gevind. In daardie stadium was die snel groeiende swart bevolking
ook n faktor waarvan hulle kennis geneem het, want sedert die vroe€é kompanjiestye aan die
Kaap was daar 'n afkeer aan bloedvermenging, asook die vrees dat die swartes se getalle tot
maatskaplike gelykheid, rassevermenging en uiteindelik tot die verswelging van die wittes sou

aanleiding gee. '

In sy boek, The Birth of a New Afrikaner, het At van Wyk geskryf dat hy 'n gebore en getoé
Afrikaner-nasionalis was. In die vroeé¢ 1960’s was dit ondenkbaar om jouself 'n Afrikaner te
noem en nie soos die groot meerderheid van Afrikaners vir die Nasionale Party (NP) te stem nie,
andersins is jy nie as 'n goeie Afrikaner beskou nie.” In die 1960’s het apartheid onder Eerste
Minister H.F. Verwoerd se leiding 'n nuwe, kragtiger en byna onmenslike koers ingeslaan toe die
swarttuislandbeleid gevolg is wat skeiding tussen nasies in Suid-Afrika op territoriale gebied

verseker het. Hierdie stap was volgens die data-analis, Lawrence Schlemmer, meer indringend as

! H. Giliomee: Die Afrikaners ‘n Biografie, pp. 350-356.
2 A. van Wyk: The Birth of a New Afrikaner, p. 13.

die beleid van rasseskeiding.’ Na die moord op Verwoerd in 1966 is hy deur B.J. Vorster as
Premier opgevolg vir wie die veiligheid van die staat 'n prioriteit was. Dit was tydens sy
ampstermyn dat fluisterveldtogte n aanvang geneem het, naamlik dat die leiers van die NP deur
liberalisme beinvloed sou wees en dat hulle daardeur van die tradisionele beleid van
rasseskeiding afgewyk het. Hierdie kritiek was vanuit die geledere van 'n groep binne die NP
wat as die “ultra-konserwatiewes”, die “regtervleuel”, die ‘“verkramptes” of die “Super-

Afrikaners” bekend gestaan het.*

Hierdie groep was van mening dat individue primér ondergeskiktes van 'n nasie, ras of volk was;
dat ware identiteit binne die gemeenskaplikheid van die nasie gele€¢ was; dat die bande van
nasionalisme en etnisiteit sterker en meer natuurlik voorgekom het as klas-gebaseerde bande en
dat nasionalisme legitimiteit aan sekere begrippe in verband met demokrasie verskaf het. Die
regses het hulle vryheid baie belangrik geag en vir hulle was dit n spirituele begrip in
teenstelling met die begrip van liberale vryheid wat na hulle mening meer materialisties van aard
was. Die regses in Suid-Afrika was aan n spesificke ideologie wat op twee pilare gerus het,
gekoppel, naamlik die skeiding tussen wit en swart enersyds en Afrikaner-nasionalisme
andersyds. Hulle het egter nie slegs die integrasie van swartes teengestaan nie, maar ook di¢ van
ander etniese groepe wat ook wit was, byvoorbeeld Engelse, Europese Katolieke en wit

5
Moslems.

Alreeds in die 1960’s was daar ontevredenheid onder die regse groep binne die NP in verband
met die NP se wit immigrante-beleid om wit getalle in Suid-Afrika te vermeerder. Die meeste
immigrante was van Groot-Brittanje afkomstig en nie van ou stamlande soos Nederland,
Duitsland en Vlaandere nie. Die beswaar van hierdie groep, onder leiding van Robert van Tonder
wat later die stigter van die Boerestaat Party sou wees, was die vrees dat Afrikaners weer eens
deur Engelse oorheers sou word. Die regses se primére doel was gevolglik om die wese van die

Afrikaner-volk te beskerm.®

P.L. Berger and B. Godsell: 4 Future South Africa Visions, Strategies and Realities, p. 8.
4 F.A. van Jaarsveld: Van Van Riebeeck tot Vorster 1652-1974, p. 547.

> M. Schonteich and H. Boshoff: ‘Volk’, Faith and Fatherland, pp. 9-10.

¢ Ibid., p. 15-19.



28

In die laat 1960°s het hulle hul veral verset teen die NP se nuwe veelrassige sportbeleid, die
toelating van swart ambassadeurs in Suid-Afrika, asook die nouer samewerking tussen die twee
blanke taalgroepe. In 1969 het hulle 6f die trekpas uit die party gekry of hulle het self bedank. n
Uitvloeisel hiervan was die stigting van die Herstigte Nasionale Party (HNP) in 1969 onder
leiding van dr. Albert Hertzog, n kabinetslid van die NP.” Die HNP het enige politicke
samewerking tussen rassegroepe verwerp. Hulle het rasseskeiding op sosiale en ekonomiese
gebied voorgestaan en daarop aangedring dat afsonderlike geriewe, afsonderlike sportbeoefening
en verset teen gemengde huwelike gehandhaaf moes word. Verder het hulle “verandering” as 'n
“geruislose rewolusie” beskou wat met klein toegewings begin het (die sogenaamde “dun end
van die wig”) en later sou eskaleer totdat sosiale, ekonomiese en politieke strukture afgebreek is
en waarop dan geweld en chaos sou volg. Volgens hulle was daar geen korttermynoplossings vir
die probleme wat rasseverhoudings opgelewer het nie, want na hulle mening sou gelykstelling
van rasse in een grondgebied uitgeloop het op spanning, wrywing, botsings en uiteindelik
geweld. Hulle het die beginsel van politiecke skeiding wat gebiedsgebonde moes wees,

8
voorgestaan

Regdeur die wéreld is die voorrang van ‘n gebiedsbasis om 'n nasie se oorlewering te verseker
deur regse nasionalistiese bewegings beklemtoon. Dit sou veral na die Tweede Wéreldoorlog
gestalte kry en is as 'n belangrike eienskap, waardeur daar tussen nasies en etniese samelewings
onderskeid getref kon word, beskou. Schonteich en Boshoff het hulle soos volg oor hierdie
kwessie uitgespreek: “Nation, by definition, requires a ‘homeland’, a recognized space and
ecological base, if only to ensure cohesion and autonomy and the rights of citizenship, whereas
an ethnic community, let alone category can maintain its sense of belonging or its distinctive

cultural characteristics without such a territorial base.”’

In die geskiedenis van Afrikaner-
nasionalisme is geglo dat die enigste wyse waarop Afrikaners se status en identiteit beskerm kon
word, was om mag deur seltbeskikking in 'n etnies-homogene gebied uit te oefen. Daardeur kon
ook verhoed word dat ander etniese groepe of rasse hulle sou oorheers, andersins sou hulle slegs
as n groep, en spesifick in Suid-Afrika, n minderheidsgroep, beskou word."” Die

volkstaatgedagte is reeds in die 1930’s en 1940’s deur Alfred Hoernlé, n Suid-Afrikaanse

! H. Giliomee: Die Afrikaners ‘n Biografie, p. 509.

Anon: ‘n Toekomsperspektief, pp. 61-63.

9 M. Schonteich and H. Boshoff: ‘Volk’, Faith and Fatherland, p. 36.
Y Ibid., p.6.

liberalis, bepleit omdat hy deur middel van partisie swartes teen wit onderdrukking wou

11
beskerm.

Histories was regses gevolglik voorstanders van partisie en in Suid-Afrika sou hulle ook die
groep wees wat hulle daarvoor sou beywer. Volgens Schonteich en Boshoff kan die regses
gevolglik gedefinieer word as n afdeling binne die wit rasgroep wat deur kragte van Afrikaner-
nasionalisme gedryf word met die einddoel van selfregering, rasse-eksklusiwiteit en die

uitkenbare ideologiese neiging van politieke behoud. '?

Partisie het op politieke verdeling van 'n gebied gedui. Daarvolgens sou dit in outonome of
geopolitieke seksies verdeel word om twee of meer soewereine regerings te skep. Die grondredes
vir partisie kan gevind word in die soeke na 'n oplossing om botsings en konflikte tussen
verskillende groepe te vermy, veral tussen etniese groepe, deur homogene eenhede te skep. Deur
die jare was daar verskeie modelle van partisie in Suid-Afrika waarvan die bekendste sekerlik dr.
Verwoerd se tuisland-modelle vir swartes was. (Sien Kaart 1, p. 116) Dit het bepaal dat 13% van
Suid-Afrika aan swartes, wat in 1959 70% van die bevolking uitgemaak het, toegeken is. Die
wittes, 16% van die bevolking in daardie stadium, sou die res van Suid-Afrika beheer. Ander
partisiemodelle is gedurende die 1970’s en vroeé¢ 1980°s voorgestel met die oog daarop om n
meer gelyke verdeling van grond tussen wit en swart daar te stel. Hierdie modelle was gebaseer
op n voorstel van Werner Eiselen, n eertydse Sekretaris van Naturellesake, wat in 1955
voorgestel het dat die land in twee dele afgebaken moes word deur die sogenaamde Eiselen-lyn.
Hierdie skeiding sou die land in 'n oorwegend swart noordelike helfte verdeel en in 'n suidelike

helfte waar wit en bruin mense hoofsaaklik woonagtig sou wees. "

Reeds in die laat 1960’s het 'n groep nasionalisties-denkende Afrikaner-intellektuele, lede van
die Suid-Afrikaanse Buro vir Rasse-aangeleenthede (SABRA) en waarvan die meeste aan die
Universiteit van Stellenbosch verbonde was, begin om modelle vir n Afrikaner-tuisland te
ontwikkel. SABRA is in 1948 gestig om veelvolkigheid te ontwikkel, asook met die opdrag om
filosofiese pilare van moraliteit, gebaseer op wetenskaplike gronde vir die regverdiging van

apartheid, te skep en is deur die Afrikaner-Broederbond (AB) befonds. In 1964 het SABRA ’n

"' M. Schéonteich and H. Boshoff: ‘Volk’, Faith and Fatherland, p. 36.
2 Ibid., p.63.
3 J.van Rooyen: Hard Right The New White Power in South Africa, pp. 65-66.

studiekomitee onder leiding van dr. Constant Bruinette benoem om die moontlikheid van die
skepping van “blanke groeipunte” te ondersoek. Verslae is gelewer en samesprekings is met
beplanners, ekonome en politici gehou. Dit was egter eers in Julie 1972 dat die voorsitter, dr.
Gerrit Viljoen, gesé het dat indien die verstedeliking van swart mense nie gestaak of “omgekeer”
sou word nie, Afrikaners indringend na die moontlikheid van n volkstaat moes kyk. Hierdie
gedagte is veral deur Afrikaanse koerante afgetakel, maar in 1978, na n besoek aan Israel, het
SABRA die volkstaatgedagte aanvaar met Israel as voorbeeld omdat daar reeds deur sodanige
probleme gewerk en oplossings daarvoor gevind is.'* Die basiese vereistes vir 'n volkstaat,
naamlik n geografiese gedefinieerde gebied waar 'n eie kultuur, godsdiens en taal uitgeleef en
gepraat kon word, is deur regse groepe beklemtoon as die basiese vereiste vir 'n nasie om
oorlewing te verseker. In hierdie verband was SABRA van mening dat n nasie vir oorlewing sy
eie gebied of land moes hé, want slegs dan sou hulle die mag hé om self besluite te kon neem. 'n
Nasie sonder eie grondgebied sou slegs as n groep, en in die geval van Suid-Afrika, tot n

minderheidsgroep, gereduseer word.

Die Afrikaner Weerstandsbeweging (AWB) is in 1973 te Heidelberg, Transvaal gestig uit protes
teen die rigting wat die NP onder Vorster se leiding ingeslaan het, asook om die HNP te
ondersteun en buite-parlementér te versterk na sy swak vertoning tydens die 1970-verkiesing.
Hulle sou hulle beywer vir die oorlewing en vryheid van die “Afrikaner Boere-nasie” in Suid-
Afrika, asook vir die stigting van n vry Christelike en republikeinse “Boere nasiestaat” wat van
Suid-Afrika afgestig sou word op 'n nie-vyandelike basis. In die 1980’s sou hulle met SABRA

saamspan om hulle ook vir n volkstaat te beywer.'®

Die besluit van die NP-regering in 1977 om Kleurlinge en Asiérs saam met blankes in die
Parlement toe te laat, het groot teenkanting vanuit regse geledere ontlok. Op 7 November 1979 is
die Nasionale Konserwatiewe Party (NKP) vanuit die regse groepe gestig, want hulle kon ook
nie akkoord gaan met sommige van die NP se besluite nie. Dr. C.P. Muller, n eertydse
kabinetslid van die NP, wat ook n voormalige leier van die Transvaalse NP en in 1978 n

premierskandidaat was, is as die eerste hoofleier verkies. Hierdie nuwe party was van mening

C.W.H. Boshoff: “Was die Stigting van Orania ‘n Abortiewe poging?”, http://www.orania.co.za.
(Geraadpleeg op 20.08.2000).

P.L. Berger and B. Godsell: 4 Future South Africa Visions, Strategies and Realities, p. 70.
¢ M. Schonteich and H. Boshoff: ‘Volk’, Faith and Fatherland, pp. 15-19.

dat die NP na links beweeg het en dat dit by hom n obsessie geword het om “diskriminasie” te

verwyder. Die NKP het hulle daarvoor beywer om 'n “volksfront” vir die blanke te word."’

Op 15 Junie 1980 is die Vereniging van Oranjewerkers in Pretoria onder die leierskap van prof.
H. Booysen en ds. H.F. Verwoerd, met die doel om 'n Afrikaner-staat vanuit die RSA met
duidelike afgebakende grense te skep, gestig. Die naam was aan dié van die Huis van Oranje van
Nederland gekoppel omdat dit 'n sterk simboliese betekenis vir Afrikaner-nasionaliste gehad het.
Die Oranjewerkers het ontstaan vanuit 'n navorsingsprojek wat deur SABRA geloods is om die
lewenskragtigheid van gebiede in Suid-Afrika te identifiseer waar slegs blankes sou woon en
werk. Daar was slegs 17 stigterslede, maar teen 1986 was die ledetal al 2 500. Hierdie vereniging
het verskeie publikasies ter bevordering van die volkstaatgedagte die lig laat sien onder die
drukkersnaam van Oranjewerkers Promosies. Die Oranjewerkers was van mening dat apartheid
in sy oorspronklike konsep nie genoegsaam was om selfbeskikking vir blankes te verseker nie en
dat hulle eerder die moontlikheid van 'n blanke volkstaat moes ondersoek. Hulle oogmerk was
om Afrikaners vir hierdie ideaal te mobiliseer en om groeipunte vir die ontwikkeling van 'n
volkstaat te identifiseer.'® Hulle standpunt was dat die Afrikaners geen morele reg tot die
grootste deel van Suid-Afrika gehad het nie en gevolglik wou hulle groot gebiede aankoop waar
Afrikaners hulle kon vestig. In hierdie verband was hulle voorstel tot partisie dat aangrensende
plase opgekoop moes word sodat daar groeipunte gevestig kon word wat uiteindelik in
Afrikaner-hartlande sou ontwikkel. Uiteindelik moes 25% van Suid-Afrika se grondgebied op
hierdie wyse deur Afrikaners beset word. Nuwe ekonomie€ moes in hierdie gebiede gevestig
word met slegs wit arbeid. Die Oranjewerkers het drie moontlike gebiede vir hierdie soort
ontwikkeling geidentifiseer. Hulle eerste keuse was n gebied wat halfmaanvormig aan die
suidoostelike deel van die Witwatersrand gele€¢ was waar hulle alreeds grond vir hierdie doel
aangekoop en die dorpie Morgenzon daar gevestig het. 'n Ander gebied was aan weerskante van
die Oranjerivier tussen die Vrystaat en die Noord-Kaap geleé. Die derde gebied wat hulle vir
hierdie doel geoormerk het, was Mosselbaai in die Suid-Kaap. Die ander groeperings wat ook ten
gunste van die volkstaatidee was, het egter hierdie voorstelle as onprakties verwerp. Hulle het
geredeneer dat die meeste Afrikaners by n werk betrokke was, verbandaktes op eiendom,
bediendes en ander beskermde belange gehad het en ook was hulle in stedelike gebiede

woonagtig. Hulle sou gevolglik nie maklik alles agterlaat om na 'n onderontwikkelde gebied te

7 A. du Toit en H. Giliomee: Afi-ikaner Political Thought, pp. 77-80.

'8 P.L. Berger and B. Godsell: 4 Future South Africa Visions, Strategies and Realities, p. 58.



32

trek om van voor af alles op te bou vir die onthalwe van etniese suiwerheid nie. 'n Klein groepie
mense sou ook nie n lewensvatbare ekonomie kon vestig in 'n gebied sonder ekonomiese
hulpbronne en die nodige infrastrukture nie.'” Hierdie voorstelle van n eie volkstaat was
onaanvaarbaar vir sekere persone soos Z.B. du Toit, 'n vorige redakteur van Die Afrikaner,
spreekbuis van die HNP. Na sy mening sou die ANC en die United Democratic Front (UDF) so
'n stap as die daarstelling van 'n apartheidstaat of selfs as 'n bastion van apartheid beskou het. Na
sy mening het hierdie voorstelle van n volkstaat deur die AWB en die Oranjewerkers op n
morele argument berus omdat hulle daardeur 'n boodskap sou uitstuur dat hulle die grootste deel
van Suid-Afrika aan die swartes sou “afstaan” wat uit die aard van die saak die wéreld se
goedkeuring sou kry. As “beloning” vir hierdie “grootmoedige” gebaar sou hulle dan hul eie

klein grondgebied kon behou.*

Volgens Du Toit was die eintlike dryfvere agter die regses se strewe na n eie volkstaat gele¢ in
mag en vrees. Die vrees wat hier ter sprake was, is eerstens die vrees vir omgekeerde
diskriminasie waartydens daar 'n verlies aan voorregte, besittings, kulturele identiteit en n
verlaging in lewenstandaarde sou wees. Die tweede dimensie van vrees het die fisiese oorlewing
van wittes behels wat die volgende ingesluit het: menseslagting, uitdrywing, anargie, geweld en
misdaad. Afrika se swak rekord betreffende demokrasie en mense- en minderheidsregte het tot
groot angstigheid by wittes aanleiding gegee en is ook in politicke uitsprake beklemtoon. In
hierdie verband het dr. Pieter Mulder, 'n KP-parlementslid, hom in 1990 daaroor uitgelaat en
ges€ het dat indien hy in Europa of in die Verenigde State van Amerika (VSA) waar daar n
respek vir demokrasie geheers het, woonagtig was, sou hy die risiko van meerderheidsregering
aanvaar het. Hy sou dit egter nie in Afrika waag nie omdat daar in Afrika geen kapitalisme, geen

veelparty state, asook dikwels geen beheer was nie.”!

Ook die leier van die regtervleuel in die NP, dr. Andries Treurnicht, het besluite van die NP
heftig teengestaan en het in 1982 weggebreek van die party en die Konserwatiewe Party (KP)
gestig. Volgens Giliomee was hierdie stap die einde van Afrikaner-eenheid.”* In 1982 het prof.

Carel Boshoff, voorsitter van die Uitvoerende Raad van die AB, 'n verklaring uitgereik as gevolg

P.L. Berger and B. Godsell: 4 Future South Africa Visions, Strategies and Realities, pp. 74-75.
2 Ibid., p. 75.

van verskille oor die oplossing van die rasseproblematiek in Suid-Afrika. Boshoff het dit
duidelik gestel dat van die basiese doelstellings van die AB was om onenigheid, stryd en
bitterheid in Afrikaner-geledere teen te werk. Die AB sou ten spyte van hierdie verskille steeds
probeer om eensgesindheid in Afrikaner-geledere te herstel sodat enige bitterheid uitgewis sou

word.?

Die meeste regsgesinde kiesers het die nuut-gestigte KP ondersteun en nie die ouer gevestigde en
meer konserwatiewe HNP wat onwrikbaar die oorspronklike dokrines van apartheid nagevolg
het soos dit in die 1960°s deur dr. Verwoerd vasgestel is nie. Die ondersteuners van die HNP was
hoofsaaklik afkomstig van ontnugterdes en vervreemdes binne die wit werkersklas en die HNP
sou eers na sewentien jaar sy eerste setel in die Parlement kon verower.”* Die hoofleier van die
HNP, Jaap Marais, het verklaar dat “Blanke Suid-Afrika” die blankes van Suid-Afrika se
vaderland was omdat dit 'n grondgebied was waarvoor “...die Boere twee vryheidsoorloé geveg

het teen n imperiale mag en waarvoor hulle histories en volkeregtelik kaart en transport het.”*

Na die mening van Helen Zille het die meeste waarnemers teen 1987 die feit geignoreer het dat 'n
groeiende getal wit Suid-Afrikaners hulle nog sterk beywer het vir skeiding tussen rasgroepe. Dit
was duidelik dat regse organisasies enige vorm van verandering in Suid-Afrika teengestaan het.
In die parlementére verkiesing van daardie jaar het 610 516 van die kiesers (29,62%) die regses

ondersteun wat 'n 25% swaai weg van die NP sedert die 1981-verkiesing aangedui het.?

In die 1980’s het die Transvaalse Separatiste, 'n para-militére organisasie, verklaar dat 'n volk
slegs veilig kon wees indien sy lede die enigste inwoners in 'n eie grondgebied sou wees, sodat
hulle daar hulle eie volkshuishouding kon bestuur en bedryf en dat hulle te alle tye self

. 2
arbeidsaam moes wees.?’

Soos reeds vermeld, was die regse groepe eenstemmig oor die beginsel van partisie omdat dit na

hulle mening tot vrede aanleiding sou gee. Daar was egter verdeeldheid oor die voorstelle

A Ries en E. Dommisse: Broedertwis, pp. 156-157.

waarvolgens partisie moes geskied. Diegene wat 'n sekere voorstel gesteun het, het baie tyd en
energie gebruik om redes te verstrek waarom die ander voorstelle nie aanvaar moes word nie.
Die partisieplan sou grootskaalse demografiese herrangskikking tot gevolg hé wat aanleiding sou
gee tot massas wat geforseerd uit gebiede verwyder moes word. In hierdie verband het dr.
Herculus Booysen, wat teen 1981 'n professor in die Regte aan die Universiteit van Suid-Afrika
was, ges€ dat n grootskaalse verskuiwing van mense om politieke en kulturele probleme op te
los niks nuuts in die geskiedenis was nie. Toe Israel tussen 1946 en 1948 gevestig is, moes
bykans 700 000 Arabiere die nuwe staatsgebied verlaat. Toe die state van Indi€ en Pakistan
geskei is, moes tussen 14 en 18 miljoen mense aan n tweerigting migrasieproses deelneem. Die
partisievoorstel is egter deur n groeiende getal persone binne die regse kamp verwerp. Die
Afrikaner Weerstandsbeweging het byvoorbeeld geglo dat Afrikaners geen regterlike of morele
regte gehad het om enige gebied buite die toendertydse Transvaal, die Vrystaat en Noord-Natal
(die ou Boere-republickgebiede van die 19de eeu) (sien Kaart 3, p. 118), te bestuur nie. Hierdie
siening is egter deur al die ander organisasies wat partisie voorgestaan het, verwerp. Hulle
motiverings was dat dit op historiese grondslae gebaseer was en nie op die realiteit van die hede
nie en dat daar in hierdie voorgestelde Boerestaatgebiede groot getalle swartes woonagtig was
omdat dit Soweto ingesluit het. In die AWB se voorgestelde volkstaat was groot getalle
Engelssprekende liberale woonagtig en baie regse ondersteuners het buite hierdie gebied

28
gewoon.

Volgens Helen Zille was daar nooit eenstemmigheid by regse organisasies betreffende beleid,
strategie en taktiek nie. Onderling was daar ook dikwels verskille van persoolike aard. Hulle
sterkste dryfveer was nasionalisme en wel Afrikaner-nasionalisme omdat Afrikaners, na hulle
mening, n spesifiecke en afsonderlike nasie was. Alhoewel n gesonde ekonomie vir hulle
belangrik was, was hulle selfs bereid om in daardie opsig sekere opofferings vir hulle saak te
maak soos prof. Boshoff dit tydens 'n onderhoud gestel het: “We would rather be poor and free
than rich in a common society.” Die groep het dikwels die term “Christelik” gebruik om
nasionalisme te kwalifiseer. Hulle geloof was daarin gewortel om Christelik Protestants te wees
en hulle het geglo dat hulle Afrikaner-nasieskap deur n eeuelange stryd geestelik geseénd was.
Vir regse groepe was kultuur 'n belangrike inklusiewe komponent van nasionalisme, asook n
belangrike rigtingwyser vir nasieskap. Hulle was van mening dat taal verbale sowel as geskrewe

uitdrukking aan 'n nasie se kultuur gegee het en dat dit een van die mees uitkenbare faktore van n

2 P.L.Berger and B. Godsell: A4 Future South Afiica Visions, Strategies and Realities, p.73.

nasie was. Onderwys is as 'n wyse gesien waarop kultuur van geslag tot geslag oorgedra kon
word. Skeiding of partisie was deurgaans 'n baie belangrike konsep in regse kringe, want dit is as
die enigste moontlikheid om vrede te verseker, beskou.”’ Zille het twee regse intellektuele
uitgesonder wat hierdie groepering sterk beinvloed het, naamlik proff. Hercules Booysen en
Carel Boshoff. Laasgenoemde was onder andere die eerste voorsitter van die Afrikanervolkswag,
voorsitter van SABRA, asook n stigterslid van die Vereniging van Oranjewerkers en die
Afrikaner Vryheidstigting. Hy het in 1988 sy professoraat in Sendingwetenskap neergelé en hom
voltyds aan buite-parlementére politick gewy en sou in 1990 die rol van argitek en mede-

beplanner in die stigting van Orania word.*"

Tussen 1982 en 1985 het SABRA inderdaad navorsing in verband met skeidingsmodelle onder
leiding van proff. Carel Boshoff en Herculus Booysen gedoen. Van die SABRA-lede se
denkwyses het later volgens die KP te liberaal geword veral toe hulle Verwoerd se tuislandbeleid
gekritiseer het. SABRA-lede het egter openlik die Driekamer Parlementstelsel teengestaan omdat
dit nie slegs die swartes geantagoniseer het nie, maar ook n groot deel van die wit gemeenskap.
Daardeur het die NP na hulle mening die bestaan van nasies in Suid-Afrika geignoreer. Nadat die
KP in 1982 van die Nasionale Party afgestig het, het SABRA ’n integrale deel van die regses se
politiek geword en die volkstaatgedagte openlik ondersteun.”’ Toekomsgesprek was 'n regse
organisasie wat in 1983 in die lewe geroep is om as teenvoeter vir die AB te dien. Lede is slegs
op uitnodiging gewerf en hulle moes alle sfere van die samelewing binnedring om simpatie en
ondersteuning vir die regse saak te werf.>> Hierdie organisasie, waarna verwys is as die “regse
dinkskrum”, het in 1993 'n dokument opgestel waarin hulle voorgestel het dat die term “wit
nasie” vervang moes word deur n meer etniese definisie van Afrikanerskap en dat die KP die

presiese grense van die voorgestelde volkstaat bekend moes maak.™

Op 5 Mei 1984 is 'n regse organisasie, die Afrikaner Volkswag (AV), te Pretoria deur prof. Carel
Boshoff nadat hy uit die Broederbond bedank het, gestig. Die AV sou hom vir die regte van

Afrikaners om op n kulturele vlak saam te groepeer en te stry, beywer sodat hulle vry en blank in

2 P.L.Berger and B. Godsell: 4 Future South Africa Visions, Srategies and Realities, pp. 62, 66-70.

Afrika kon bly en dat hulle hulself demokraties in 'n eie grondgebied kon regeer. Hierdie sou die
vyfde regse organisasie wees waarby Boshoff betrokke sou raak nadat hy die NP verlaat het.**
Die basiseenheid van lidmaatskap van die AV was die Afrikaner-gesin en alle Afrikaner-families

wat die beginsels en beleid van hierdie party onderskryf het, kon by hulle aansluit.™

In 1985 het SABRA voorgestel dat daar n volkstaat vir elke nasie in Suid-Afrika geskep moes
word. In 'n verrassende stap het hulle met die KP-beleid, waarmee die beleid van apartheid van
die pre-1983-era gevolg is, bande gebreek en hulle nuwe doktrine in 1986 bekend gemaak. Hulle
sou hulle voortaan beywer vir die stigting en vestiging van n Afrikaner-volkstaat in die “blanke”
dele van Suid-Afrika. In 1987 het hulle 'n verklaring in verband met die oogmerke vir hierdie
onderneming uitgereik, naamlik dat dit een aaneenlopende geografiese gebied moes wees wat
aan die Afrikaner se geskiedenis gekoppel kon word en dit moes ook militér verdedigbaar wees.
Teen 1990 sou die idee van 'n volkstaat 'n integrale deel van SABRA se filosofie word en hulle
het Afrikaners aangemoedig om daarby betrokke te raak sodat hulle n wetlike saak vir
selfregering kon hé wanneer Suid-Afrika deur n swart meerderheid regeer sou word. Teen 1991
het SABRA egter die regse groepe van hom vervreem toe hulle die totstandkoming van 'n

Federale Afrikaner Republiek voorgestel het.*®

In 1986 was 'n groeiende getal regses onder leiding van prof. Carel Boshoff van mening dat
hulle uit die Parlement moes onttrek en dat hulle 'n nuwe fase van weerstand moes vestig veral
indien die NP swartes by die regering sou betrek. Hierdie “nuwe weerstandsfase” sou die
volgende stappe insluit, naamlik om 'n volksvergadering byeen te roep waartydens Afrikaners
versoek sou word om hulle van parlementére aktiwiteite te onttrek en om 'n geografiese gebied
van hulle eie op te eis. Alhoewel hierdie regses ten gunste van n vreedsame oorgang was, sou
hulle nie wegskram van geweld om die reg om hulleself te regeer, te verdedig nie. Z.B. du Toit,
n joernalis, het egter na aanleiding van die dreigemente van die regse groepe om geweld te
gebruik, gesé dat dit na sy mening nie sou vergestalt nie omdat Afrikaners middelklas mense

geword het wat 'n Mercedes besit en 'n mooi huis bewoon het. Hulle grootste bekommernis was

3 J.van Rooyen: Hard Right The New White Power in South Africa, pp. 84-85.
P. L.Berger and B. Godsell: 4 Future South Africa Visions, Strategies and Realities, p. 58.
36 J. van Rooyen: Hard Right The New White Power in South Africa, pp.79-80.

of die Kreepy-Krauly in werkende toestand was en beslis nie wat op politieke gebied in Suid-

Afrika gebeur het nie.”’

Teen 1988 was dit egter duidelik dat apartheid se skrif teen die muur was en J.P. Landman,
Philip Nel en Anton van Niekerk het dit in hulle boek, Wat Kom Na Apartheid, as die blanke
Afrikaanssprekendes se verantwoordelikheid gesien om dit nie alleen te erken nie, maar ook om
toe te sien dat die visie van 'n apartheidlose Suid-Afrika uitgevoer sou word. Na hulle mening het
hierdie verantwoordelikheid in die besonder by die na-1948-generasie van Afrikaanssprekende
blankes berus, want alhoewel hul aandeel aan die formulering en institusionalisering van
apartheid beperk was, het di¢ geslag ongetwyfeld die meeste baat gevind by die ongelykhede en

bevoorregting wat daar deur apartheid meegebring is.”®

Prof. Carel Boshoff het in 1988, toe hy voorsitter van SABRA was, besluit om sy persoonlike
visie vir 'n volkstaat vir Afrikaners bekend te maak en aktief te bevorder deur die stigting van die
Afrikanervryheidstigting (Avstig). Sy hoofmotivering was gele¢ in die besef dat n swart
meerderheidsregering 'n onomwonde feit was en dat die einde van 'n wit minderheidsregering in
sig was. Die slotsom waartoe hy gekom het, was dat die oplossing vir Afrikaners se voortbestaan
geleé was in n Afrikaner-volkstaat apart van Suid-Afrika. In Februarie 1989 het Boshoff die
volle besonderhede van sy beplanning vir n volkstaat bekend gemaak. Die gebied wat hy
voorgestel het, was kleiner as wat vroeér deur SABRA voorgestel is en het die tradisionele
Afrikaner-gebiede in die Transvaal en Vrystaat uitgesluit. Die voorgestelde gebied se grense sou
strek vanaf die Noordwes-Kaap tot die suidelike deel van Namibié. Hierdie gebied was egter
ekonomies onderontwikkeld en die grootste gedeelte daarvan was in 'n semi-woestyngebied
geleé. Positiewe faktore was dat die Oranjerivier deur hierdie gebied gevloei het, daar was
hawens soos Saldanha, Luderitz en Lambertsbaai en n verskeidenheid van minerale soos
diamante, koper en yster was beskikbaar. By Upington was n internasionale lughawe en daar

was ook n spoorlyn wat ystererts van Sishen na Saldanha vervoer het.”

Avstig het gevolglik Afrikaners aangemoedig om na die Noord-Kaap te trek. Teen die einde van

1990 het daar al reeds 92 Afrikaner-gesinne, hoofsaaklik vanuit die Transvaal, na die gebied

7 P. L.Berger and B. Godsell: 4 Future South Africa Visions, Srategies and Realities, p. 91.

3 J.P. Landman, P. Nel, A. van Niekerk: Wat Kom Né Apartheid, p.1.
3% J. van Rooyen: Hard Right The New White Power in South Africa, pp. 80-81.

waar die voorgestelde volkstaat sou wees, veral by Olifantshoek, getrek. Hierdie trekke is
genoem na die plekke vanwaar daar getrek is, byvoorbeeld die Meyerton-trek, die Tzaneen-trek,
ensovoorts. Die Orandee Ontwikkelings Korporasie, wat mense tydens hierdie verhuising
bygestaan het, het in Die Burger van 21 Oktober 1990 verklaar dat meer as 12 000 mense n
petisie onderteken het dat hulle na die voorgestelde volkstaat sou verhuis. Vroeg in 1993 moes
Avstig betreffende die volkstaat sekere politieke aanpassings maak om onder andere nie meer op
volslae onathanklikheid aan te dring nie maar dat alle inwoners in die voorgestelde volkstaat wel

politicke regte sou hé.*’

Sedert die begin van die einde van apartheid in 1990 het die assosiasie van apartheid met
Afrikaners egter onaanvaarbaar vir die meerderheid van hulle geword, veral omdat die ideologie
deur die meeste mense in Suid-Afrika met hierdie etniese groep geassosieer is. Op 17 Maart
1992 is 'n referendum onder die wit kiesers gehou met die vraag: “Ondersteun u die voortsetting
van die hervormingsproses wat die Staatspresident op 2 Februarie 1990 begin het en wat gerig is
op n nuwe grondwet deur onderhandelinge?” Meer as 87% van die wit kiesers het gestem
waarvan 69% 'n Ja-stem uitgebring het en wat vir die wéreld 'n aanduiding was dat Afrikaners,
volgens Giliomee, met n sekere mate van grasie van politicke mag afstand gedoen het. Diegene
wat “Nee” gestem het, was hoofsaaklik lede van die regses wat steun van sekere elemente in die
weermag gehad het, wat die voorgestelde grondwet verwerp het en diegene wat nie
hervormingsgesind was nie. Hulle het egter nie n konkrete alternatiewe plan gehad nie en was
nie verteenwoordig by die finale onderhandelings in 1992 tussen die NP en die ANC nie.*' Dit
was eers teen 1993 dat druk van gematigdes binne die party, asook veranderende politicke
omstandighede, die KP 'n ommeswaai ten gunste van selfregering vir Afrikaners in 'n kleiner
tuisland laat maak het. In 1993 het die KP saam met 20 ander regse groepe vergader en n
koalisie, die Afrikaner Volksfront onder die leierskap van genl. Constand Viljoen gevorm, met
die uitsluitlike doel om hulle vir regse eenheid , sowel as vir n Afrikaner-volkstaat, te beywer.*
Hulle het 'n Afrikaner-volkstaat ge€is wat deur F.W. de Klerk, die NP-leier verwerp is, omdat dit
volgens sy mening die “posisie van die Afrikaners in die res van die land sou ondermyn.” In die
bre¢ was die volkstaatgedagte op daardie tydstip glad nie goed deur die regse geledere beplan

nie, want daar was byvoorbeeld nie eenstemmigheid oor die plek waar dit moes wees nie. In n

% J.van Rooyen: Hard Right The New White Power in South Africa, p. 81.
*1' H. Giliomee: Die Afrikaners ‘n Biografie, pp. 591, 606-607.
2 J.van Rooyen: Hard Right The New White Power in South Africa,p. 111.

meningsopname van 1993 is bevind dat dat slegs 'n vyfde van die Afrikaners so sterk oor n

volkstaat gevoel het dat hulle daarheen sou trek.*

Alhoewel regse Afrikaner-politicke partye soos die Herstigte Nasionale Party en die
Konserwatiewe Party, dieselfde politieke doelstellings gehad het as die persone wat die
volkstaatgedagte ondersteun het, het hulle volgens Boshoff nooit openlik en heelhartig hierdie

gedagte ondersteun nie.*

“Die gedagte van 'n volkstaat vir Afrikaners is gebore in n tyd wat die moontlikheid van
magsverlies vir Afrikaners baie onwerklik gevoel het ... die voorspelling dat Suid-Afrika
uiteindelik onder 'n swart meerderheidsregering sou staan, is tegelyk beskou as belaglik en 'n
vorm van verraad. Voorstelle dat Afrikaners betyds daarvoor moes voorsiening maak deur
meerderheidsbesetting €rens te bewerkstellig, was tot vroeg in die 1990°s 'n intellektuele gesprek
met bitter min impak.” Hierdie is n uitspraak van Boshoff, president van die Orania Beweging
en skoonseun van dr. H.F. Verwoerd, wat hy in 2002 tydens n toespraak, “Orania se
ontwikkelingsdoelwitte herbedink”, gelewer het. Hy het ook gesé dat daar wel Afrikaners was
wat, soos hy, reeds in die 1980°s moontlike oplossings vir meerderheidsbesetting “bedink en

formuleer” het.®

Volgens die skrywers van Afrikanerland — n Gebiedsaanduiding, was die draers van die
volkstaatgedagte histories primér Vrystaters en Transvalers, want dit was duidelik sigbaar in
hulle optrede gedurende die 1914-rebellie, die Vryheidsdeputasie van 1919, asook met die

. . . . . 46
opkoms van die Ossewabrandwag en ander regse organisasies in die 1940’s.™ n

Belangrike
element in die regses se filosofie was die oortuiging dat bykans die hele Suid-Afrika, afgesien
van 13% wat die swart tuislande uitgemaak het, aan wittes behoort het. Volgens Johan van
Rooyen, die skrywer van Hard Right The New White Power in South Africa, het hierdie mite n
godsdienstige dimensie gehad. Dit het ooreenkomste getoon met die Beloofde Land wat deur

God aan Israel gegee is, asook met die oorwinning van die Voortrekkers by Bloedrivier waardeur

God Suid-Afrika aan die Afrikaners en wit beskawing sou gegee het. 'n Ander mite wat daar

® H. Giliomee: Die Afrikaners ‘n Biografie:, pp. 591, 606-607.

*  P.F. Bruwer, et al: Afiikanerland - ‘n Gebiedsaanduiding, pp. 63-65.

# C.W.H. Boshoff: “Orania se ontwikkelingsdoelwitte herbedink”, http://www.orania.co.za (Geraadpleeg op

13.08.2006).

¥ P.F.Bruwer, et al: Afrikanerland — ‘n Gebiedsaanduiding, p. 6.

onder Afrikaner-nasionaliste geheers het, was dat daar onbesette grondgebied in Suid-Afrika
was. Hierdie veronderstelling was gebaseer op die denkwyse dat die swart stamme teen ongeveer
dieselfde tyd as die wit setlaars in Suid-Afrika aangekom het en dat hulle gevolglik geen eise vir
grondgebied gehad het nie. Ook was die grootste gedeelte van die binneland as gevolg van
etniese oorlo€ tussen swart groepe ontvolk en dat die Boere op 'n eerlike wyse grond van swart
mense geruil en gekoop het. Die aanspraak van regses op 'n eie gebied is geillustreer in n
onderhoud wat dr. Ferdie Hartzenberg, die onderleier van die KP, in 1990 met die Cape Times
gehad het en waar hy die volgende gesé het: “Our fatherland is a gift from God and we won’t ask

Mandela if we can live there or have any rights.”*’

Die regses se standpunt in verband met politicke en maatskaplike probleme in Suid-Afrika het
gewentel om die feit dat eerste en derde wéreldnasies kunsmatig in een gebied saamgesnoer was.
Vir hulle het die oplossing daarin gelé dat meer realistiese grense vasgestel moes word sodat
elkeen 'n eie gebied kon hé en dat die wit bevolking enige aanklagte van verdrukking en
uitbuiting kon weerlé.” Vir die Afrikaners in Suid-Afrika wat die volkstaatgedagte ondersteun
het, was daar subjektiewe, sowel as objektiewe oorwegings vir hierdie stap. Die subjektiewe
oorwegings het hoofsaaklik gesentreer rondom die oorlewing van die Afrikaner-volk en -kultuur,
want daar was die vrees dat die Afrikaner-kultuur onder swart oorheersing sou verdwyn. In
hierdie verband is hoofman Buthelezi, die leier van die Zoeloe-beweging, Inkatha, in die boek,
Afrikanerland — n Gebiedsaanduiding, aangehaal: “Die Afrikanerdom en die Afrikaanse kultuur
sal nie in Suid-Afrika oorleef nie. Waarom moet ons gedwing word tot n gesegregeerde
lewenswyse deur die Afrikaners wat die minste kan bekostig om preuts te wees oor
rassuiwerheid. Die toekoms is 'n swart toekoms en ons swartes wil hé dat ons toekoms nou moet
begin. Ons weet daar sal blankes in daardie toekoms wees, maar hulle sal nie die onderdrukkers
en die bepalers daarvan wees nie. Hulle sal die ‘bevryde’ blankes wees wat sal aanpas in die

swartman se wéreld op 'n swart selfbewuste vasteland.”*’

Die objektiewe oorwegings vir 'n volkstaat het hoofsaaklik om die politieke verdeeldheid onder

Afrikaners gewentel en die volkstaat-voorstanders se primére begeerte was dat Afrikaners

4 J.van Rooyen: Hard Right The New White Power in South Afiica, pp. 47-48.

*®  P.L.Berger and B. Godsell: A4 Future South Africa Visions, Strategies and Realities, p. 80.

politicke mag oor hulleself sou hé.’® Volgens Bruwer, er al, het reeds meer as 700 000
Afrikaners teen 1989 hulle rug op die NP gedraai, omdat hierdie party nie meer namens die
Afrikaner-volk gepraat het nie as gevolg van hulle samewerking met die ANC. Die mening van
hierdie groep Afrikaners was dat n volkstaat in die belang van die hele Suid-Afrika was omdat
dit sou verhoed dat die land deur 'n burgeroorlog vernietig sou word.”' Teen hierdie tyd het genl.
Constand Viljoen, wat in 1985 as hoof van die Suid-Afrikaanse Weermag afgetree het, n groot
voorstander van die volkstaatgedagte geword. Hy was daarvan oortuig dat die ANC nog besig
was om 'n revolusionére agenda te volg en het gemeen dat president F.W. de Klerk voor al hul
belangrikste eise sou swig.”> Die NP onder De Klerk se leierskap het egter die volkstaatgedagte

afgeskiet, omdat hulle dit as onhaalbaar, onbekostigbaar, onrealisties en nie-lewensvatbaar

beskou het.*

“Die Afrikanervolk sal uiteindelik verdwyn as Afrikaners nie digter groepeer en 'n gebied self
bewoon en bewerk nie — al beslaan die gebied op verskillende stadia van ontplooiing nie die
totale moontlike uiteindelike Afrikanerland nie. Hoe groter die gebied egter is en hoe groter die
persentasie van die volk wat daarin woon, hoe groter is die kans op oorlewing.” Dit is die

mening van dr. W.M. van Heerden soos beskryf in sy boek, Hartland van n Afrikaner.”

Vir dr. Chris Jooste, was dit teen 1991, toe sy boek, n Volkstaat vir Boere-Afrikaners,
gepubliseer is, baie belangrik dat Afrikaners wat as n volk wou voortbestaan die opsie van n
volkstaat moés kies.”® Na sy mening het dr. D.F. Malan en adv. J.G.Strydom die Unie van Suid-
Afrika tydens hulle ampstermyne as Eerste Ministers soos 'n volkstaat bestuur, maar teen 1991
was daar vir “Boere-Afrikaners” in die land slegs twee keuses, naamlik om tussen die “nuwe
Suid-Afrika” en 'n “volkstaat” te kies. In die nuwe Suid-Afrika sou “Boere-Afrikaners” 'n etniese
minderheidsgroep wees en as gevolg van hulle selfbeskikkingstrewe kon hulle ook hul geborge

veiligheid verloor. Na die mening van Jooste was die oorsprong van die volkstaatgedagte

afkomstig van die voorbeeld uit die Joodse geskiedenis toe Jode oor die wéreld heen in Palestina

% P.F. Bruwer, et al: Afrikanerland — ‘n Gebiedsaanduiding, pp. 11-17.

verenig het na aanleiding van die model van Theodore Herzl (1860-1904), soos blyk uit sy boek,
Der Judenstaat, wat in Februarie 1896 verskyn het. Volgens hierdie model moes veral die
Hebreeuse taal en kultuur in 'n nuwe Joodse staat herleef. Die grootste hupstoot vir die vestiging

van n Joodse staat in Palestina was n letterkundige oplewing, veral in die Hebreeuse digkuns.”®

Die Joodse besetting van Palestina het die kibboetsstelsel tot gevolg gehad. In 1909 is 4 000
akker moerasgrond naby Tiberius met geld van die Joodse Nasionale Fonds aangekoop. Twintig
jongmense onder een voorman is daar geplaas om dit te herwin en hulle het voorrade vir 'n jaar
gekry. Die moeras is stuk vir stuk drooggelé in moordende temperature. Klippe moes met
donkies weggery word, bloekombome is aangeplant, afleislote is gegrawe en hulle is deur siektes
soos malaria geteister. Na twee jaar van swoeg en sweet was daar genoeg bewerkbare grond,
maar geen kennis om dit te bewerk nie. Water is eers met donkies aangery, maar later is damme
gebou. Die belangrikste lesse wat Afrikaners wat die volkstaatgedagte ondersteun het uit hierdie
verhaal kon leer, was dat twintig jongmense wat in die Joodse volkstaatgedagte geglo het, bereid
was om opofferinge daarvoor te maak. Na die eerste suksesvolle oeste het ander volksgenote ook
daar gaan woon. Hierdie Jode was selfvoorsienend, selfwerksaam, paraat en kon hulleself
verdedig. Hulle het daarin geslaag om grond te herwin en die paar pioniers wat aanvanklik

daarheen gegaan het, het die belang van die staat bo hulle individuele behoeftes gestel.”’

Volgens W.M. van Heerden was die hoofdoelwit vir die stigting van 'n volkstaat die feit dat
Afrikaners as 'n volk moes oorleef deur middel van “selfbewoning en seltbewerking.” Gevolglik
was dit die langtermyndoelwit om 'n land vir Afrikaners te verkry, met ander woorde, n
Afrikaner-volkstaat, wat slegs deur hulle eie mense bewoon, bewerk en regeer sou word. Daar
moes die Afrikaner se Protestantse Christelike erfenis gehandhaaf en uitgebou word, die
inwoners moes sowel geestelike, as liggaamlike lewenskragtigheid openbaar en die eienskappe
van die gebied moes dit vir Afrikaners moontlik maak om hulself te handhaaf. Die tussentydse
doelwitte was om soveel Afrikaners as moontlik by 'n stabiele patroon van ontwikkeling te betrek
oppad na die langtermyndoelwit. Op enige stadium van hierdie ontwikkelingsproses moes daar
sover as moontlik voldoen word aan die vereistes in die grondliggende stelling, naamlik dat
Afrikaners in n gebied moes groepeer en dit self bewoon en bewerk. Die Afrikaner se

magsposisie moes so sterk as moontlik wees sodat hy homself so goed as moontlik sou kon

6 C.J. Jooste: ‘n Volkstaat vir Boere-Afrikaners, pp. 88-89, 96.

" Voorgrond, Orania Beweging, Desember, 2004 (Kibboetse lei nuwe begin in).

handhaaf en die mede-werkende Afrikaners moes sinvol kon lewe.”® Volgens die skrywers
Bruwer, et al, was die hoofdoelstelling van die volkstaatgedagte die Afrikaner se begeerte om
politicke mag oor homself te bekom.” As regverdiging vir so n volkstaat het hulle vermeld dat
Afrikaners moreel daartoe verbind moes wees om grond waarvan hulle die “historiese eienaars”
was, op te eis. Die grondgebied wat hulle sou opeis, moes deur 'n demografiese basis gerugsteun
word, omdat die meerderheid van die inwoners wat daar sou gaan woon Afrikaners sou wees.
“Volksvreemdes” moes buite die gebied woonagtig wees, terwyl die verskuiwing van mense met

die minste ontwrigting moes plaasvind.*’

C.J. Jooste het meer gedetailleerde grondredes vir 'n volkstaat verstrek. Daardeur kon Afrikaners
selfbeskikking verkry en omdat hulle getalle n sterk afname getoon het, moes hulle voortbestaan
verseker word, anders sou hulle as n volk verdwyn weens verstrooiing, vermenging en
verswelging. Afrikaners moes die Republiek van Suid-Afrika (RSA) verlaat om selfwerksaam te
wees om sodoende in hulle eie gebied te gaan woon waar hulle al die werk self sou doen. Die
volkstaat sou die behoud van identiteit verseker en bloedvermenging voorkom sodat etniese
geweld vermy kon word. In so 'n volkstaat moes 'n bestaanswyse gehandhaaf en uitgeleef word
wat gegrond was op die Protestantse geloof en Christelike volkseie-beskouings, die Westerse en
Nederlandse erfenisse, die Gelofte van Bloedrivier en die gebruik van Afrikaans as enigste taal.
Tradisies moes daar uitgebou word om uiting te gee aan die volk se roeping en
doelverwesenliking. Die nuwe Suid-Afrika en die volkstaat moes egter nooit teenoor mekaar
gestel word nie, maar mekaar ook nie uitsluit nie, omdat beide noodsaaklik was om 'n etniese

stryd te vermy of te verminder.®’

Die voordele van 'n “Afrikaner-hartland” is soos volg deur W.M. van Heerden voorgestel,
naamlik dat Afrikaners daar vry sou wees deur selfregering en waar hulle volgens hulle eie aard
kon leef en ontwikkel. Hulle vrese vir verswelging in skole, kerke, bedrywe, huise en
vakansieplekke sou verdwyn en terselftertyd sou hulle die voorreg van privaatheid geniet. Hulle
kon ook hulle eie ekonomiese stelsel ontwikkel om ekonomies onathanklik te word sonder dat

hulle deur andere misbruik kon word of dat hulle ook nie dalk ander kon misbruik nie. Hulle kon

*  W.M. van Heerden: Hartland van ‘n Afrikaner, pp. 27-28.

daar hulle eie Christelike waardes handhaaf en uitleef en leerders kon in skole Christelik-
nasionale opvoeding ontvang. In hierdie nuwe lewenswyse moes hulle alles self bedryf en aan
mekaar hulp voorsien, omdat dit aanleiding tot die ontwikkeling van dienste-bedrywe, soos
byvoorbeeld grassny-, ruitwas-, huisskoonmaak- en strykdienste sou gee en sodoende sou
arbeidsdoeltreffendheid bevorder word. Die basiese menslike behoefte “om te behoort” sou vir
Afrikaners in hulle eie gebied bevredig word. Die belange van die individu sou voorkeur geniet,
want dit kon ook die volk se belange word. Dit sou verder Afrikaners se geloof in hulle eie
oortuiging versterk, dit kon as inspirasie vir ander Afrikaners dien en as 'n Afrikaner-
kultuurvesting sou dit Afrikaner-nasionalisme voed en versterk. Die Afrikaner-saak kon hierdeur
wéreldwyd bevorder word, want daar hoef geen diskriminerende wette te wees nie, ander volke
kon daar besoek aflé of selfs daardeur reis. Die mag van gekonsentreerde besetting moes nooit

. 2
onderskat word nie.°

Jooste het die uitvoerbaarheid van die volkstaatgedagte aangespreek en hy was van mening dat
die sukses daarvan van die volgende sou athang: Dat Afrikaners dit self moes kon behartig, dit
aanvaarbaar moes wees vir ander volke en dat dit buitelandse erkenning moes kry. Die volkstaat
moes 'n klein staat wees met min inwoners sodat dit nie alleen groter ruimte vir deelname aan
die owerheid sou bied nie, maar om samedromming, maatskaplike ontwrigting, misdaad en
besoedeling, wat deur groot menigtes veroorsaak kon word, te vermy. Dit moes ook 'n eerste
wéreldstaat wees met opgeleide mense wat oor tegniese vaardighede sou beskik. Daarby is n
kapitaalgerigte landbou sterk beklemtoon. Dit moes deur middel van onderhandelinge gevestig
word en die owerheid in so 'n volkstaat sou hoofsaaklik met praktiese sake soos die opbou van
die landbou en nywerhede, 'n doeltreffende staatsdiens, onderwysstelsel en gesondheidsdienste,
asook stedelike beplanning en ontwikkeling gemoeid wees. Dit moes deur middel van bedinging
en onderhandeling van die moederstaat, die RSA, afgeskei word en moes voortdurend aan die
goedkeuring en erkenning van die moederstaat onderworpe wees. Vreemdelinge wat in so n
gebied wat vir die volkstaat afgebaken sou word, woonagtig was, moes hervestig kon word, want
vreemdelinge in 'n volkstaat kon so n gebied moeilik regeerbaar maak as gevolg van werkloos-
en staatsloosheid. Die Boere-Afrikaners moes self die grondgebied bewoon en bewerk om n

regsgrondslag vir staatstigting te verkry.®

62 W.M. van Heerden: Hartland van die Afrikaner, pp. 29-32.

8 C.J. Jooste: ‘n Volkstaat vir Boere-Afrikaners, pp. 100-106.

Die vereistes waaraan 'n volkstaat moes voldoen, is volgens Bruwer, et al, dat dit histories
regverdigbaar moes wees, dit morele geloofwaardigheid moes hé, demografies haalbaar moes
wees, ekonomies lewensvatbaar moes wees, militér verdedigbaar moes wees en polities

. 4
verwesenlik kon word.®

Die KP het aanvanklik glad nie die volkstaatgedagte ondersteun nie omdat hulle ondersteuners
van Verwoerd se tuislandbeleid vir swartes was. Daar het n konfliksituasie binne die party
ontstaan  tussen die “volkstaters” en die apartheids-tradisionaliste omdat die
volkstaatondersteuners in die party daarop aangedring het dat die term “wit” deur “Afrikaner”
vervang word en dat die “beleid van apartheid” vervang word deur “selfregering in n volkstaat”.
Uiteindelik het hierdie groep “volkstaters” wat as verraaiers bestempel is, onder leiding van vyf
KP-Lede van die Parlement in 1992 weggebreek van die party en die Afrikaner Volksunie gestig
wat daarop gemik was om om die beleid van die KP te wysig.” Die rol wat die KP in regse
politiek gespeel het, sou na die 1992-referendum ten einde loop en in Mei 1993 het van die
oorblywende KP-lede saam met ander regse groepe die Afrikaner Volksfront (AVF) onder die
leierskap van genl. Constand Viljoen gestig. 21 regse groepe het by hierdie organisasie
aangesluit en Viljoen het beklemtoon dat dit nie n politicke party was nie en het daarop
aangedring dat elke groep sy identiteit moes behou. Die AVF is gestig met die uitsluitlike doel
om regse groepe te mobiliseer en van hulle doelwitte was om onder andere n volkstaat in die
lewe te roep, selfs al moes dit met geweld gepaard gaan. In Julie 1993 het die AVF hulle
voorstelle vir 'n volkstaat voorgelé, naamlik dat hulle ongeveer 16.5% van Suid-Afrika se
oppervlakte ge€is het wat deur 2.3 miljoen wittes en 2.1 miljoen swartes bewoon is. Dit sou
Pretoria, dele van Noord-, Oos- en Wes-Transvaal (egter nie die Witwatersrand), die noordelike
deel van die Vrystaat, Kimberley en Noord-Natal insluit. Verdere eise was 'n eie, afsonderlike
grondwet, hulle eie verdedigings- en polisiemagte, die reg om selfvasgestelde belastings te hef
en die reg om van Suid-Afrika af te skei in geval van onversoenbare verskille. In November
1993 het die AVF te same met die KP met nuwe voorstelle vir 'n volkstaat gekom waarvolgens
14% van Suid-Afrika se grondgebied geéis is, met beperkte magte vir Afrikaners in daardie
gebied. Swartes in die gebied kon slegs vir die sentrale regering stem, maar nie vir die

streeksregering nie, sodat Afrikaners in beheer van die streeksregering kon bly.

8 P.F.Bruwer, et al: Afrikanerland — ‘n Gebiedsaanduiding, p. 19.

6> J. van Rooyen: Hard Right The New White Power in South Africa, pp. 64-65, 71-72, 155.
% Ibid., p. 113

Viljoen was die teen hierdie tyd die nuwe leier van die regse-Afrikaners en het besluit om aan
die 1994-verkiesing deel te neem onder die vaandel van die Volksfront. Die ANC het Viljoen
belowe dat die nuwe regering 'n raad sou aanstel om die volkstaatgedagte te ondersoek. Na die
verkiesing van 27 April 1994 sou Afrikaners n oorgang beleef van 'n staatsgedwonge,
rasgeskeide en etniese identiteitstelsel soos deur die destydse apartheidsregering vasgelé is om
die homogeniteit van wit Afrikaners te beskerm en te verseker, na 'n nie-rassige en multi-
kulturele demokrasie. Binne hierdie werklikheid was daar verwarring en verdeeldheid onder
Afrikaners oor hulle identiteit en lojaliteit wat “vernuwe” moes word waar onder andere
weggedoen is met nasionale simbole wat deur Afrikaners in die lewe geroep is, soos byvoorbeeld

die volkslied en die vlag.®’

Die ANC was bereid om met die AVF oor 'n moontlike volkstaat te onderhandel en n
ANC/Volksfront-afvaardiging het na Europa vertrek om sodanige stelsels in Belgi€é en
Switserland te ondersoek. Viljoen het egter aan die ANC toegegee dat totale Afrikaner-
onathanklikheid buite die kwessie sou wees en die ANC het die gebied van Oos-Transvaal met
Pretoria as hoofstad vir hulle aangebied. Die KP was minder entoesiasties oor die
onderhandelinge met die ANC en het aangekondig dat hulle verbind was tot 'n onathanklike
Afrikaner-tuisland. Viljoen het egter met sy onderhandelinge voortgegaan en op 20 Desember
1993 sou 'n ooreenkoms onderteken word,maar binne 'n paar uur het Viljoen volgens Giliomee
egter onder die druk van kollegas geswig en nie geteken nie. Die ANC en die AVF het toe
ooreengekom om steeds die ekonomiese en finansi€éle lewenskragtigheid van 'n volkstaat, die
burgerregte van Afrikaners buite sodanige volkstaat, sowel as die verhouding van 'n volkstaat
met die plaaslike, streeks- en sentrale regeringstrukture, te ondersoek. Terugvoering sou op 24
Januarie 1994 gegee word, maar die datum het gekom en gegaan sonder dat iets gebeur het.®® Na
die 1999-verkiesing het ... Constant Viljoen se ideaal van 'n Afrikaner-volkstaat gesterf, want

die regering het die raad wat hierdie gedagte moes ondersoek, ontbind.”®

Vir prof. Carel Boshoff, die president van die Orania Beweging, was die gebrek aan vryheid en
die “verswelging” van Afrikaners in die nuwe Suid-Afrika van die belangrikste faktore wat die

noodsaaklikheid van 'n volkstaat beklemtoon het en dat dit uiteindelik ekonomiese faktore sou

7 H. Giliomee: Die Afrikaners ‘n Biografie, p. 625.
8 Ibid., pp. 112-116.
% H. Giliomee: Die Afrikaners ‘n Biografie, p. 625.

wees wat die verlies van hulle verlore vryheid by Afrikaners sou tuisbring. Hy het vermeld dat
pres. Mbeki twee ekonomieé in die land geidentifiseer het, naamlik die “wit, ryk ekonomie en
die arm, swart ekonomie ”, wat hy gelyk aanmekaar wou stel. Hierdie ongelykheid tussen rykes
en armes was vir Boshoff soos 'n tydbom wat gewag het om met geweldige gevolge te ontplof.
Die vryheid wat deur n volkstaat verteenwoordig was, was 'n ernstige saak, want die toekoms
van Afrikaners in die RSA was geensins gestabiliseer nie. Die sosiale rewolusie kon na Boshoff
se mening in 'n oogwink ontplof en ontaard in 'n katastrofe wat n6g deur die ANC-regering, ndg
deur magte van buite beheer sou kon word. Om hierdie werklikheid te oorkom, het die
Afrikanervryheidstigting (Avstig) reeds sedert 1988 by Afrikanerleiers en politieke partye gepleit
vir n plan wat hierdie krisis kon oorbrug. Die oplossing vir hierdie dilemma was na Boshoft se
mening geleé in die totstandkoming van n volkstaat met selfbeskikking, eie arbeid, n eie
grondgebied en n eie ekonomie wat langs di¢ van die RSA kon ontwikkel, maar geensins in
konflik daarmee nie. Hy het ook gemeen dat Afrikaners in hulle eie land vervreemd geraak het
sodat hulle daar ontuis gevoel het. Die blaam van apartheid het swaar op Afrikaners gelé, want
daardeur is hulle steeds van onderdrukking en onreg beskuldig en 'n skuldgevoel is gekweek
sodat daar Afrikaners was wat geweier het om langer Afrikaners genoem te word. Hierdie
situasie kon alleen gestuit en omgekeer word as Afrikaners 'n nuwe visie kon vind. Hierdie visie
was dat daar 'n ideaal vir n volk moes wees wat onderdaanskap, onderwerping en aanvaarding
van vreemde owerhede sou uitsluit. Daar moes gevolglik n vryheidsideaal wees met die reg om

oor jouself te beslis en om eiesoortige instellings op te rig.”

By 'n latere geleentheid het prof. Boshoff, die volgende uitsprake gemaak, naamlik dat 'n persoon
wat in 'n volkstaat gaan woon, bereid moes wees om “afskeid te neem van wat verlore is, om 'n
plan vir die toekoms te hé en om te weet wat om saam te neem.” Hy was van mening dat dit op
sigself 'n traumatiese ervaring was om jouself van Suid-Afrika los te maak, maar dat daar ook
trauma in die volgende faktore gele€ was, naamlik om dorpe se name te sien verander en om die
instellings van die samelewing te sien transformeer. Voorts was daar ook die verlies van beheer
oor munisipaliteite, provinsiale wetgewers, die Parlement, die Staatsdiens, geregshowe, die
Polisiediens, die Weermag, die Gevangeniswese, skole, universiteite en die openbare
inligtingsmedia. Die verdringing en uitrangering van Afrikaans, die vervreemding van Afrikaner-

kinders van hulle geskiedenis, asook hulle volksverlede wat tradisionele helde en heldegebeure

7 C.W.H. Boshoff: “Rewolusie, Vryheid en Vervreemding”, 2005. http://www.orania.co.za (Geraadpleeg 13.08

2006).

ingesluit het, was ook moeilik om te beleef. Die beskuldigings wat Afrikaners toegeslinger is dat
hulle tot 'n volksgroep behoort het wat skuldig was aan sonde teen die mensdom, sowel as aan
grondroof en dat 80% tot 90% van grondeise teen hulle ingestel is, het ook letsels op die psige
van Afrikaners gelaat. Verdraagsaamheid teenoor hulle het beslis afgeneem en diegene wat nie
met die misdaadsituasie in die land kon saamleef nie is aangesé om die land te verlaat. Die
bewussyn, dat die blanke land waarop Afrikaners hulle gerustheid en hulle toekoms gebou het n
mite was, was ‘n groot teleurstelling. Boshoff het verklaar dat “vreemde” arbeid in die land die
oorsaak was dat Suid-Afrika 'n gemengde land geword het. Die swart getalle het drasties
toegeneem en namate die bevolkingsamestelling in die guns van die swartes geswaai het, is
Afrikaners se aansprake op die land, die regering, sekere bates, asook die reg om daaroor beheer
uit te oefen, afgetakel. Uiteidelik het die feitelike werklikheid die regterlike werklikheid geword
en is Afrikaners nie alleen van die politicke mag ontneem nie, maar ook van hulle waarborge om
Afrikaners te bly. Nie alleen word kolonialisme voor die deur van Afrikaners gelé nie, maar
hulle word ook van apartheid en rassisme beskuldig. Nadat al hierdie feite in oénskou geneem is,
het Boshoff tot die besef gekom dat die skrif vir Afrikaners aan die muur was en dat die

ontbinding van hierdie volk 'n wesenlike moontlikheid geword het.”’

Betreffende die nuwe plan vir die toekoms, het die beplanning in die besef van wat vir
Afrikaners verlore gegaan het, gelé, naamlik hulle lewensruimte: daar waar hulle gewoon,
gewerk en hulle instellings ontwikkel het. Van die vroegste beplanners van die volkstaatgedagte
het besef dat daar veral twee vereistes vir die grondplan belangrik was: geen druk van binne van
volksvreemdes wat op mag aanspraak gemaak het nie en ook geen druk van buite wat op die
grondgebied wou indring nie, met ander woorde 'n ylbevolkte gebied. Dit moes egter voorsien
aan die behoeftes van diegene wat daar gaan bly het om dit self te kon bewerk en om te kon
oorleef betreffende die grootte van die gebied, die beskikbare grondstowwe, natuurlike
hulpbronne, asook of daar moontlik n see- en luggang beskikbaar was. Die plan om n eie
grondgebied te bekom, was gele€ in volkseie arbeid, want hulle het die leuse van “dié¢ wat die
werk gedoen het, sou die land regeer” gehandhaaf. In die volkstaatplan sou Afrikaans as taal,
onderwys en opvoeding die merkers in kultuuroordrag wees, die ekonomiese vereistes was
gesetel in die beginsels van gemeenskapsekonomie, die landbou moes met 'n nuwe benadering

aangepak word, gemeenskapsontwikkeling moes met spesiale hulpprogramme veral betreffende

' C.W.H. Boshoff: “Rewolusie, Vryheid en Vervreemding”, 2005. http://www.orania.co.za (Geraadpleeg op

13.08.2006).

die gesondheidsdienste beplan word en ook kultuur, die kunste, erfenisbewaring en toerisme
moes bevorder word. Die plan moes ook voorsiening vir vernuwende staatkundige ontwikkeling
maak. Realiteite soos byvoorbeeld die gebrek aan fondse en ondernemerskap en mannekrag
moes in ag geneem word. Die daarstelling van 'n Ontwikkelingskorporasie vir Orania om alles
saam te snoer en te koordineer, was noodsaaklik. Vaardigheidsopleiding moes met behulp van
kursusse betreffende bedryfsleiding, ondernemerskap en leierskapasiteit ontwikkel word. 'n
Belangrike vereiste vir n volkstaat was dat Afrikaners moes saamstaan sodat die Orania
Beweging nie op die lang duur deur Afrikaners afgeskryf word as 'n betekenlose klein groepie, as
idealiste wie se ideale onhaalbaar was of as 'n onderneming wat nooit die verbeelding van die
volk kon aangryp nie. Daar was n verlammende verdeeldheid onder Afrikaners waartydens
ondernemings, groepe en ook leierskap betwyfel, verwerp of om watter rede ookal
onaanvaarbaar bevind is. Daar was ook Afrikaners wat selfs bereid was om van hulle
Afrikanerskap afstand te doen.Dit sou Afrikaners nérens bring nie, want om Afrikaners op die
pad van volksoorlewing saam te neem, sou geen geringe onderneming wees nie en sou
volharding en vaste innerlike oortuiging verg.”” Gevolglik was Boshoff se belangrikste
motiverings vir 'n volkstaat hoofsaaklik geleé€ in die Afrikaners se posisie in die post-apartheid
Suid-Afrika en om aan hulle 'n tuiste van vryheid met selfbeskikking, n eie grondgebied en n eie

ekonomie te bied.

Teen 1994 was daar ongeveer tweehonderd kulturele, godsdienstige en para-militére regse
organisasies. Ten spyte daarvan dat hulle uiteenlopende doelwitte en strategie€ gehad het, het
almal een gemeenskaplike ideaal van Afrikaner-selfbeskikking in n spesifieke, aparte gebied
ondersteun. Verskeie regse politieke partye en organisasies soos die HNP, die KP, die Boerestaat
Party, SABRA, die AWB, die Vereniging van Oranjewerkers, die Afrikaner Volkswag, die
Afrikaner Volksfront, die Afrikaner Volksunie en Avstig het almal vurig die volkstaatgedagte

bepleit en hulle vir die stigting daarvan beywer.

7 C.W.H. Boshoff: “Die Wese van ‘n Nuwe Begin”, 2006, http://www.orania.co.za (Graadpleeg op

20.08.20006).

2.2 Die vroeé modelle en beplanning in ontwikkeling van die Volkstaatgedagte

Die keuse van 'n gebied was baie belangrik, want dit was ooglopend dat daar in so 'n gebied baie
Afrikaners en so min as moontlik inheemse volke (“vreemd-volkiges”) woonagtig moes wees.
Jooste het die volgende kriteria vermeld om 'n geskikte gebied te vind, naamlik een waar die
Afrikaner-bevolking oor die afgelope dertig jaar 'n natuurlike bevolkingsgroei getoon het en waar
hulle nie alleen die grootste persentasie van die blanke bevolking sou uitmaak nie, maar ook in
getalle die sterkste gekonsentreerd sou wees.”* W.M. van Heerden het verklaar dat daar in
hierdie verband na verskeie faktore gekyk moes word om so n “Hartland” vir Afrikaners te
identifiseer. Vir hom was die grondliggende faktore die volk self, naamlik hulle geskiedenis,
asook waar hulle woonagtig was met ander woorde, hulle sterkste besettingsbasis. Afrikaners is
as “blankes” geklassifiseer in sensusopnames, maar vanaf 1980 was daar egter ook ’n
taalklassifikasie wat 'n aanduiding van Afrikaner-getalle gegee het. Die 1985-sensusopname het
getoon dat 60% van die blankes in Suid-Afrika Afrikaanssprekendes was. Alhoewel Afrikaners
teen hierdie tyd oor 'n groot gebied verspreid was, was 80% woonagtig in die volgende gebiede
in Suid-Afrika: die Transvaal en Vrystaat (1 569 183), die gebiede naasliggend aan die Transvaal
(219 847), die Noord-Kaap (62 265) en Noord Natal (45 852).”

Die gebiede in Suid-Afrika waar die minste Afrikaners woonagtig was, was die Kaapse
Skiereiland, die strook vanaf Port Elizabeth tot by Oos-Londen, die hele Suid-Natal en in
Johannesburg, Randburg, Germiston en Benoni. Van Heerden was ook van mening dat
Afrikaners historiese aansprake op sekere gebiede in Suid-Afrika gehad het as gevolg van hulle
politicke en staatkundige nalatenskap. In hierdie verband het hy onder andere die Swellendam-
en Graaff-Reinet-distrikte, dele van Natal en in die Noord-Kaap, Stellaland en Goosen genoem.
Die verbintenis wat Afrikaners met hierdie gebiede gehad het, was egter baie kortstondig. Die
sentrale gebied van Transvaal en die Noord-Vrystaat was streke wat toonaangewend in die
Afrikaner se geskiedenis gefigureer het na aanleiding van hulle staatkundige onathanklikheid en
die twee “vryheidsoorloé¢” wat daar plaasgevind het. (Sien Kaart 3, p. 118) In hierdie verband

. . .. 76
sou dit meer van toepassing vir die keuse van 'n volkstaat wees.

B C.J. Jooste: ‘n Volkstaat vir Boere-Afiikaners, p. 99.

™ Ibid., p. 102.
”  W.M. van Heerden: Hartland van die Afrikaner, pp. 145-152.
" Ibid., pp. 154-155.

Van Heerden het egter 'n paar ander moontlikhede as volkstaatgebiede behandel en in elke geval
het hy die gebied se voor- en nadele genoem. Hy het baie positief oor die Mosselbaaigebied as n
moontlike Afrikaner-“hartland”gebied gevoel veral omdat daar n bruikbare hawe soos
Mosselbaai was. Die getalleverhouding van wit teenoor gekleurd van 1: 3,1 het hy as 'n redelike
verhouding beskou en die feit dat die Mossgas-olieraffinadery in die gebied geleé€ is, was n
bonus. Die nadele was egter dat daar min steenkool en ander minerale was, dit 'n dro€ gebied met
'n lae landbouproduksie was en dat die bruin mense wat in die gebied woonagtig was, moeilik
verplaas sou kon word. Die ander moontlike gebied was die deel wes van Bloemfontein wat
sentraal gele€ was en gevolglik geskik vir moontlike uitbreiding in enige rigting. Alhoewel die
gebied droog is, was daar groot damme met baie water wat in die opwekking van hidro-elektriese
krag gebruik kon word. Die nadele van hierdie gebied was dat daar feitlik geen ekonomiese krag
was nie. Daar was ook feitlik geen delfstowwe nie en nywerhede sou swak geplaas wees vir
beide die binnelandse mark, asook vir die uitvoer van grondstowwe. Alle Afrikaners wat
daarheen sou verhuis, sou ook afhanklik van werkskepping vir n inkomste wees. 'n Ander
moontlike gebied was die sogenaamde Wesland wat volgens die gedagterigting van prof. Carel
Boshoff geidentifiseer is. (Sien Kaart 4, p. 119) Dit het die Noord-Kaap, die Weskus en
Namakwaland tot by die Oranjerivier ingesluit. Water vanuit die Oranjerivier-damme sou
voldoende vir stedelike en landboudoeleindes wees, minerale soos koper en ystererts kon vanaf

Saldanha uitgevoer word en dit was ook naby die Kaapse mark gele€.

Die nadele van hierdie gebied was egter dat daar 'n groot aantal bruin mense woonagtig was en
hulle sou moeilik verskuif en verplaas kon word. Daar was ook geen belangrike strategiese
stowwe soos byvoorbeeld brandstof nie, die gebied was ekonomies swak en die kans dat dit
binne dekades kon verbeter, was baie skraal. Hulle sou geheel en al van invoere athanklik wees,
want die gebied was swak geplaas vir nywerheidsontwikkeling omdat dit ver van grondstowwe
af gele€ was. Dit sou ook moeilik wees om daar werksgeleenthede te skep, want die grootste
gedeelte van die gebied was dor en uitgestrek en boere sou van besproeiing met n hoé€ insetkoste
athanklik wees. Die aanbou van infrastruktuur soos paaie en ander verbindings sou baie duur
kos. Die Hoéveld was 'n ander gebied wat oorweeg is met dorpe en stede soos Lydenburg in die
Noorde tot by Winburg in die Suide en tot teen die grense van Swaziland, Natal en Lesotho (sien
Kaart 5, p. 120). Die voordele verbonde aan hierdie streek was dat dit 80% van die RSA se
steenkoolproduksie en 82% van Eskom se elektriese ontwikkeling sou insluit en Sasol is ook

daar geleé. In hierdie gebied het die boerderybedryf sterk in die produksie van stapelvoedsel

gestaan, die meeste Afrikaners was hier woonagtig en dit was goed geplaas vir
nywerheidsproduksie, want die nodige grondstowwe en markte was nabygele€. Daar was ook n
baie goeie infrastruktuur van paaie en ander vervoermiddels en Pretoria was in hierdie gebied
geleé. Teen die einde van 1989 is die Oranjerivier-strook deur prof. Carel Boshoff voorgestel in
plaas van die Wesland-gebied, maar vir Van Heerden was die Hoéveld-gebied bestem as die

Afrikaner-“hartland”.”’

Bruwer, et al, het veral twee gebiede as n moontlike volkstaat geidentifiseer, naamlik die
suidwestelike streek van die Kaap wat die distrikte van Swellendam en Graaff-Reinet ingesluit
het, asook die Noordoostelike deel van die Transvaal. Die Vereniging van Oranjewerkers was
egter voorstanders van slegs een gebied vir n volkstaat en wou hierdie twee genoemde gebiede
laat verbind deur 'n strook deur die Karoo. Die Afrikaners in eersgenoemde distrikte was egter
nie baie ten gunste van die volkstaatgedagte nie en daar moes na ander gebiede gekyk word,
naamlik waar die Afrikaner-bevolking ook oor die afgelope dertig jaar 'n natuurlike groei getoon
het, waar Afrikaners die grootste persentasie van die blanke bevolking uitgemaak het en waar
Afrikaner-getalle die sterkste gekonsentreerd was. In hierdie verband het hulle die volgende
gebiede in die Vrystaat geidentifiseer: Bloemhof, Bethlehem, Bothaville, Henneman, Kroonstad,
Odendaalsrus, Parys, Sasolburg, Viljoenskroon, Virginia en Welkom. Die probleme verbonde
aan hierdie gebiede was dat daar 'n toestroming van swart mense was en dat die demografiese
posisie gevolglik swak was. In Noord-Natal is Newecastle, Vryheid en Richardsbaai
geidentifiseer en in die Transvaal was dit Pretoria, Potchefstroom, Vereeniging, Rustenburg,
Brits, Pietersburg, Cullinan, Middelburg, Roodepoort en Brakpan. Die probleem met hierdie
gebiede was ook dat die meeste ander etniese groepe, sowel as baie Engelse, hier woonagtig was

en dat Suid-Afrika se geldmag hier gesentreer was.”®

Volkstaatbewegings het al hoe meer momentum gekry waarvan die Vereniging van
Oranjewerkers in 1980 die belangrikste was. Hulle eerste prioriteit was om ’n geskikte
grondgebied vir n volkstaat te identifiseer. Hulle het belangrike vereistes vir die verkryging van
'n geskikte gebied neergelé waaronder die volgende: dit moes n ylbevolkte gebied wees om n
grootskaalse verhuising van gemeenskappe binne die gebied te vermy. Hulle het ook verkies dat

die gebied onontwikkel moes wees sonder myne en groot industrie€, alhoewel daar genoeg water

7 W.M. van Heerden: Hartland van die Afrikaner, pp. 186-241.
" P.F.Bruwer, et al: Afrikanerland — ‘n Gebiedsaanduiding, pp. 91- 104.

en geskikte landbougrond moes wees, sowel as n seefront en 'n “oop lugruim”. Hulle moes kon
onderhandel om die gebied te bekom sonder moontlike konflikskepping en verder moes geen
onredelike eise aan bestaande owerhede gestel word nie.”” Die rol van hierdie vereniging was
deurgaans baie belangrik, want hulle het 'n aandeel in maatskappye wat by ysbrekersessies
betrokke sou wees, gehad. Hulle sou mense inlig en aanmoedig om projekte in die
geidentifiseerde groeipunt te begin. Die “voorlopers” in hierdie proses was baie belangrik, want
hulle sou die taak hé om toe te sien dat alle werk en ondernemings sonder enige hulp van swartes
aangepak word. Hulle moes ook vooraf beplan om ongeskikte Afrikaner-werkers te elimineer en
om positief gesinde Afrikaner-werkers te werf. Hulle aanvanklike keuse van n moontlike
groeipunt was Morgenzon, wat in teenstelling met ander voorstelle beteken het dat daar slegs een
groeipunt sou wees. Hulle oortuiging was dat indien gesamentlike krag op een plek aangewend
sou word, dit sukses en koordinasie sou verseker. Hierdie vereniging het ook as skakel tussen
partye opgetree en het deurgaans die belangrikheid van privaatinisiatief, waar individue self
moes uitspring om werk te soek, werk te skep en om vir werk aansoek te doen, beklemtoon. Die
mense in die verkose gebied moes bereid wees om na Afrikaner-arbeid oor te skakel, individue
moes werk soek en sakemanne moes ondernemings in die groeipunt stig en nuwe ondernemers
moes geidentifiseer word. Afrikaners wat buite die gebied gewoon het, moes hulp verleen het

betreffende finansiéle ondersteuning, en idees vir ontwikkeling verskaf het.®

Voorts het Van Heerden die verskillende moontlikhede behandel wat gevolg kon word om n
“hartland” te “herwin”. Onder andere is die groeipunt-metode oorweeg wat sonder politicke mag
sou plaasvind waartydens ‘“hektaar vir hektaar, besigheid vir besigheid en plaas vir plaas” herwin
moes word. Groeipunte sou in die streek geidentifiseer word en elke jaar sou n gedeelte,
byvoorbeeld 2% per jaar herwin word. Binne tien jaar sou 20% herwonne wees, ensovoorts.
Terselftertyd moes die “vreemde” bevolking binne die betrokke gebied geleidelik verminder
word en veral diegene wat in ondernemings werksaam was, moes dan met Afrikaner-arbeid
vervang word. Indien al die “vreemde” werkers verplaas sou wees, sou die groeiproses binne die
groeipunt voltooi wees. Verskillende groeipunte kon uiteindelik bymekaar inskakel. Met
politicke mag kon daar egter wette gemaak word wat dit vir swart mense binne die gebied

moeilik sou maak om daar te woon en te werk terwyl die posisie van die Afrikaners daar al hoe

" C.W.H. Boshoff: “Was die Stigting van Orania ‘n Abortiewe Poging?”, 2004. http://www.orania.co.za.

(Geraadpleeg op 20 .08.2006).
% W.M. van Heerden: Hartland van die Afrikaner, pp. 59-65.

meer verbeter. Ontwikkelingsprojekte moes ook in die gebied geloods word om Afrikaners

daarheen te lok.®!

Om al hierdie idees prakties uit te voer, was dit baie belangrik dat die regering die projek sou
goedkeur. Die Afrikaners moes egter self die inisiatief neem om die proses aan die gang te sit,
want hulle moes besef dat dinge nie vanself sou gebeur nie. Selfmotivering was in hierdie opsig
baie belangrik en Afrikaners moes te alle tye aan die ideaal vashou. Die leiers moes help met die
geestelike voorbereiding van voorstanders van die volkstaat om hulle voortdurend aan te moedig
en te motiveer. Die Afrikaners moes moeite doen om hulle wit werkers te leer ken en om dan tot
die besef te kom dat n onderlinge verhouding tussen hulle vreemdsoortig sou wees, want die
oénskynlike aantrekkingskragte het slegs berus op gemaksugtigheid en oorlewing. Met die
verskuiwing van mense uit die gebied, moes daar hulp verleen word betreffende behuising,
griewe en werksgeleenthede buite die “hartland”. Die Afrikaners moes ook besef dat hulle nie op
regeringsteun kon staatmaak nie aangesien daarvan dat die finansi€le steun van die staat sou
verval, het alle verantwoordelikheid op die inisiatief en handelinge van hulle berus. Militére
optrede moes n allerlaaste uitweg wees om moontlik swart mense uit Afrikaner-gebied te
verdryf. Die optrede van Afrikaner-beheerliggame was baie belangrik, want hulle sou
verantwoordelik wees om herwinningsaksies aan die gang te sit en plaaslike optredes op koers te
kry. Almal, “vanaf sportman tot sakeman”, moes saamwerk om hierdie ideaal te verwesenlik en
Afrikaners moes byvoorbeeld daarop aandring om deur hulle eie mense bedien te word, anders
moes winkels geboikot word en slegs ondernemings wat deur Afrikaners bedryf word, moes deur

mede-A frikaners ondersteun word.*?

Die noodsaaklike primére bedrywe van 'n Hartland-gebied sou landbou en die ontginning van
delfstowwe wees. Die produksie van voedsel was belangrik vir selfhandhawing en gevolglik
moes die landboupotensiaal van die streek en die moontlikheid van meganisering goed
ondersoek word. Vir die ontginning van delfstowwe was mynbedrywighede in so 'n gebied baie
belangrik, want nie alleen sou dit werksgeleenthede skep nie, maar ook ontwikkeling stimuleer.
Myne het egter baie arbeiders vereis en die vraag het ontstaan of daar genoeg Afrikaners sou
wees om hierdie werk te verrig en of groot maatskappye wat in beheer van myne was, slegs

Afrikaners in diens sou neem. Die sekondére bedrywe moes veral nywerhede wat

$1 W.M. van Heerden: Hartland van die Afrikaner, pp. 38-44.
82 Ibid., pp. 47-58.

landbouprodukte verwerk het, wees. Die verkoop van produkte sou kapitaalvloei veroorsaak en
dit sou mense aanmoedig om daar te gaan woon. In verband met tersiére bedrywe sou daar gekyk
word na dienstelewering, want dorpe wat uitbrei, sou meer dienste benodig. Die skepping van
werksgeleenthede was ook belangrik in so n nuwe ontwikkeling, want hoe meer
werksgeleenthede, hoe meer lewensvatbaar sou die gebied wees.* Aandag moes gegee word aan
welvaartskeppende werksgeleenthede, byvoorbeeld die uit- en invoer van produkte. Enige
kapitaalgerigte bedryf is egter baie mededingend en volgens Van Heerden was dit vir Afrikaners
moeilik omdat hulle min in getalle was en indien baie kapitaal benodig sou word, sou hulle nie in
daardie behoefte kon voorsien nie. Verder was hy van mening hy dat Afrikaners nie genoeg
ondervinding in hierdie verband gehad het nie en ook nie mededingend genoeg was nie. Hulle
was aan hoé lewenstandaarde gewoond en hulle het eerder as organiseerders as vervaardigers

opgetree.*

Volgens die webtuiste, http://www.boer.co.za, het 'n eie staat vir die Boere-Afrikanervolk n
noodsaaklikheid geword en in hierdie verband het hulle kaarte van dorpe en gebiede wat
moontlik vir hierdie doel beset kon word of wat reeds beset is, verstrek. Volgens hierdie inligting
was daar drie sleutelgebiede, naamlik die Noord-Kaap met Orania as groeipunt (sien Kaart 2,
p. 117), die Hoéveld-gebied (Oos-Transvaal) (sien Kaart 5, p. 120), met Kleinfontein en
Balmoral as groeipunte en die Ellisras-gebied wat as Afrikaner-volkstaatgebiede geidentifiseer is
(sien Kaart 6, p. 121). Ander kleiner gebiede wat vir hierdie doel ge-oormerk was, is Vierfontein
en Stilfontein, asook die eilande Gough en Prins Edward. Vierfontein in Gauteng is alreeds as n
“Boere-Afrikanerdorp” beskou waar daar aan n volkseie Christelike Nasionale
gemeenskapslewe gebou is. Op hierdie webtuiste word na Vierfontein verwys as n “Boere-
Afrikanerdorp”, 'n privaateiendom, asook dat dit n veilige tuiste is. Die inwoners word as
“volkseie” geklassifiseer en twee eertydse mynhostelle is omskep in wooneenhede vir “daklose
volksgenote”. Werkverskaffingsgeleenthede soos die versameling van veldblomme, die
verwerking van vleis in vleisprodukte, n klerasie- en bakbedryf is daar vir inwoners geskep.
Munisipale werksaamhede en dienslewering word deur die inwoners self behartig en daar is n
Christelike Volkseie Onderwys-skool (CVO) met 120 leerders. Die Hoéveld-gebied is tans
(2006) die grootste Afrikaner-konsentrasiegebied met ongeveer 1 000 000 Afrikaners wat daar

woonagtig is. In Oos-Transvaal (vandag Mpumalanga) het die “Boere-Afrikanerbeweging” vir

8 W.M. van Heerden: Hartland van die Afrikaner, pp. 156-166.
8 Ibid., pp. 138-141.

Selfbeskikking (Babso) hulle vir 'n volkstaat beywer. Kleinfontein is 'n dorp ongeveer 20 minute
se ry van af Pretoria en waar baie “Boere-Afrikaners” in “veilige omstandighede” woonagtig is,

terwyl en Balmoral ongeveer 80 km oos van Pretoria tussen Witbank en Bronkhorstspruit geleé

is.®

¥ http://www.boer.co.za/cyber/dorpe/dorpe.html (Geraadpleeg op 13.11.2006).

HOOFSTUK 3 Die totstandkoming van Orania

3.1 Die aankoop van die grond en die vroeé ontwikkeling van Orania.

In 1854 het ene Johannes Urbanus Vermeulen en sy vrou hulle op 'n plaas, Elandsdraai, in die
distrik Hopetown gevestig. Hulle sewende kind, Stephanus, het die plaas VIuytjeskraal in 1882
gekoop wat na sy dood in 1925 tussen sy vier kinders verdeel is. In 1942 het Douw Vermeulen n
deel van Vluytjeskraal uit sy vader se boedel gekoop en waar Orania vandag is, het hulle
verskeie boksoorte gejag. In 1950 is Vluytjeskraal vir £5 per morg aan ene Gideon Botha

1
verkoop.

Orania (Sien Kaart 2, p. 117) het ontstaan as gevolg van die ontwikkeling van die Oranjerivier-
waterprojek wat die bou van drie damme, naamlik die H.F. Verwoerd- (tans die Gariepdam), die
P.K. le Roux- (tans die Vanderkloofdam) en die Torquy-damme ingesluit het. Laasgenoemde is
egter nooit voltooi nie. 'n Verdere ontwikkeling in hierdie projek was die bou van 'n stelsel van
kanale vanuit die Vanderkloofdam wat water aan die Bo-Karoo sou verskaf. Voordat hierdie
projek n aanvang geneem het, is daar besluit om die kanaalbouers apart van die dambouers te
laat woon. Die aanvanklike idee was dat die werkers 6f in Hopetown 6f Petrusville moes woon,
maar die inwoners van Hopetown was gekant daarteen. Mnr. P.K. le Roux, die destydse Minister
van Landbou en Waterwese, het toe besluit dat die werkers in 'n nuut-gestigte waterwesedorpie
op die plaas Vluytjeskraal, wat ongeveer 40 kilometer stroomaf van die Vanderkloofdam en

halfpad op die pad tussen Petrusville en Hopetown gele€¢ was, moes gaan woon.

Die ontwikkeling van hierdie naamlose dorpie het in 1963 begin toe die eerste werkers en
administratiewe personeel daar ingetrek het. Aanvanklik is daar na die dorpie as Vluytjeskraal
verwys, maar nadat n kompetisie vir die naam uitgeskryf is deur die inwonende ingenieur,
Norman Landsdell, is op die naam Orania, toepaslik omdat dit aan die oewer van die
Oranjerivier gele€ is, besluit. In 1964 is Vluytjeskraal deur die Departement van Waterwese
gekoop vir die bou van 'n kanaalstelsel op die suidelike oewer van die Oranjerivier. Teen 1965 is

die huidige Orania saam met vyf ander konstruksiekampe as n volledige dorp ontwikkel en teen

! Volkstater, Nr. 37, Maart/April 2005, p. 6 (Die Orania-omgewing het ‘n lang geskiedenis van blanke

bewoning).

die einde van daardie jaar het daar reeds 56 gesinne gewoon. Die dorpie het 470 ha beslaan met
150 woonhuise, n gemeenskapsaal, skoolgeboue, n groot swembad en 60 ha landbougrond. n
Skool, poskantoor, n gastehuis en 'n regeringswinkel is ook vir die gerief van die inwoners
opgerig. Daarby is n rugbyveld en tennis- en muurbalbane gebou. Die gekleurde werkers wat by
hierdie projek betrokke was, het in 'n aparte gebied wat net buite die dorpie gele€ was, naamlik
Grootgewaagd, gewoon. In 1976 is die eerste fase van die projek voltooi en teen 1989 het die
projek tot n einde gekom en is alle personeel, behalwe 'n groepie kleurlingwerkers wat op
Grootgewaagd agtergebly het, na ander projekte verplaas. Alle werkers het Orania gevolglik

verlaat en dit het 'n spookdorpie geword.

Soos reeds genoem, is die Oranjerivier-gebied in die Noord-Kaap in 1980 tydens 'n SABRA-
kongres as n Afrikaner-groeipunt aangedui. In Afrikaner-geledere was daar egter verdeeldheid
oor hierdie besluit, omdat gebiede soos die Oos-Transvaal, die Transvaalse Bosveld, die Suid-
Kaap en die Pretoria-omgewing baie gewilde groeipunte was. Toe die Afrikanervryheidstigting
(Avstig) in 1988 in die lewe geroep is, het hulle, sowel as die Afrikaner Volkswag se
hoofbestuur, ook hulle steun aan die Oranjerivier-gebied gegee. Na in diepte navorsing,
voorleggings en beplannings is daar in 1990 besluit om die dorpie Orania per tender aan te

koop.?

In Julie 1990 is dit per tender te koop aangebied deur n advertensie wat in die Landbouweekblad
verskyn het en is dit deur ene Jacques Pretorius, van Broadway, Johannesburg, van die
Departement Openbare Werke en Grondsake aangekoop. Net voor 31 Januarie 1991, toe die
verkoopprys van R1 050 000 betaal moes word, het sy prokureur die Afrikanervryheidstigting,
wat vroeér ook in die dorpie belanggestel het, gekontak en dit vir R1 500 000 aan Orania
Bestuursdienste met prof. Carel Boshoff as voorsitter, verkoop.” (In Voorgrond, 'n publikasie van

die Orania Beweging, word die aankoopbedrag as R1 4000 000 aangegee).*

C.W.H. Boshoff: “Was die Stigting van Orania ‘n Abortiewe Poging?”, 2004, http://www.orania.co.za
(Geraadpleeg 20.08.2006).

N. Kotze: “Changing economic bases: Orania as a case study of small town development in South Africa”,
Acta Academia Supplementum, 2003(1), pp.162-164.

Voorgrond, Orania Beweging, Augustus 2006, p. 8 (Die pad van Orania van 1964 tot 2006: Enkele
hoogtepunte).

Willie Spies het op die Orania-webtuiste in 'n artikel, “Orania — na 13 jaar”, geskryf dat hy as
Tukkie-student saam met 'n groep vriende gedurende die April-vakansie van 1991 gekom het om
die “spookdorpie” Orania skoon te maak vir die amptelike opening wat daardie maand sou
plaasvind. “Ons taak was om die suiweringsdamme hier buite op die koppie skoon te maak sodat
dit gereed sou wees vir die invloei van nuwe inwoners wat uiteraard nuwe eise sou stel aan die
waterbehoeftes van die dorp. Verder het ons die Karoo-rolbosse wat die hele dorp vol gelé€ het,
op reuse hope bymekaar gehark en verbrand - om die spookdorpeffek van die dorpie, wat toe

reeds enkele jare later leeggestaan het, te temper.””

Op 11 April 1991 is die dorpie weer oopgestel en in dieselfde maand is die gekleurdes wat nog in
Grootgewaagd woonagtig was, verwyder en dit sou voortaan as Kleingeluk, 'n deel van Orania,
bekend staan. In daardie stadium was daar 90 vervalle huise in Orania en 60 in Kleingeluk.
Orania is sedert 13 April 1991 beset nadat dit op 31 Maart aan die Orania Bestuursdienste
(OBD), die houermaatskappy, oorgedra is. Op 13 April 1991 is Orania amptelik deur die OBD
tydens 'n openbare vergadering op die oewers van die Oranjerivier aan Afrikaners bekend gestel.
Die verkoop van die huise, wat baie vervalle was, en gedienste erwe waarvan die huise afgebreek
was, het onmiddellik begin.® Die woonhuise in die hoofdorp is tussen R25 000 en R40 000
verkoop, boupersele was R600 stuk en die huise Kleingeluk is vir R10 000 elk verkoop.’ In
Augustus 1991 is n tweede eiendom, die plaas Vluytjeskraal van 272,2300 ha, vir R480 000 op
n veiling aangekoop en verlof is in 1994 toegestaan om dit in kleinhoewes te verdeel.® Hierdie
grond is deur 'n filiaalmaatskappy van die OBD, die Vluytjeskraal 272 Edms. Bpk., as deel van

(13

die Oraniaplan aan “...kopers wat dieselfde beginsels onderskryt” het, verkoop. Kopers van
hierdie eiendomme het wel kaart en transport daarvoor gekry.’ Die Vanderkloofdam het Orania
van besproeiingswater voorsien en een van die grootste uitdagings in die beginjare was om n
besproeiingstelsel te ontwikkel wat aan die 400 ha besproeiingsgrond standhoudende water kon
voorsien. 'n Besproeiingsingenieur, Ben Seyfferdt, het die uitleg beplan, naamlik veertig eenhede

van 10 ha elk waaraan vir elk ten minste 6 ha besproeiingswater met druk van 3 bar verskaf is.

> W. Spies: “Orania — 13 jaar later”, 2004, http://orania.co.za (Geraadpleeg 20.08.2006).

6 C.W.H. Boshoff: “Was die stigting van Orania ‘n abortiewe poging?”, 2004, http://www.orania.co.za

(Geraadpleeg 28.08.2006).
Voorgrond, Orania Beweging, Augustus 2006, p. 6 (So het dit gebeur...).

N. Kotze: “Changing economic bases: Orania as a case study of small-town development in South Africa,
Acta Academia Supplementum, 2003 (1), p. 164.

C.W.H Boshoff: “Was die stigting van Orania ‘n abortiewe poging?”’, 2004, http://www.orania.co.za
(Geraadpleeg op 20.08.20006).

Bouwerk is in 1995 begin en die hele waterskema is uitsluitlik met behulp van eie arbeid op 19
Oktober 1996 voltooi. Tans (2005) word n tweede bergingsdam gebou vir die opgaar van
besproeiingswater vir gebruik in die goedkoper tydgleuf (groen sone) van Escom, sodat water nie

in die duurder tyd (rooi sone) gepomp hoef te word nie. '’

Gedurende die eerste paar jaar het die OBD as die ontwikkelingsmaatskappy opgetree en die
aanvanklike bestuur van die dorp waargeneem. n Voorlopige direksie is uit die eerste kopers
aangewys, n administratiewe kantoor met 'n rekenaar is aangeskaf en daar is met
diensverskaffing begin. Die kostes wat aan diensverskaffing verbonde was, is jaarliks met
ongeveer R200 000 deur die OBD gesubsidieer.'' Die hele gebied is in 'n aandeleblok omskep en
die Vluytjeskraal Aandeleblok Bpk (VAB) is in die lewe geroep om die bestuur, herstel en
onderhoud van die infrastruktuur oor te neem. Die direksie van die maatskappy het as die
dorpsraad opgetree. Alles in Orania, naamlik woonhuise, skole, kerke, asook ander geboue en die
elektriese, water- en rioolstelsels, moes van nuuts af herstel word. Hierdie herstelwerk is deur die
OBD gedra uit fondse wat hulle uit die verkoop van eiendom verkry het. Volgens prof. Carel
Boshoff het geeneen van die direkteure of aandeelhouers van OBD ooit enige inkomste vir
hulleself geneem nie.'> Op 13 April 1991 het die opening van Orania as Afrikaner-dorp en
volkstaatgroeipunt plaasgevind en op 4 Junie 1991 is die Volkskool Orania met mnr. Julian
Visser as die eerste skoolhoof begin. Op 12 Februarie 1992 is die eerste dorpsraad uit
aandeelhouers saamgestel deur die Orania Bestuursdienste met 'n burgermeester, n onder-
burgermeester, 'n sekretaris, ses ander lede en twee nie-aandeelhouers. Die CVO (Christelike
volkseie onderwys)-skool, waar onderrig slegs deur middel van rekenaaronderwysprogramme

geskied, is in Januarie 1993 in gebruik geneem. "

Dr. Pieter Mulder, die leier van die Vryheidsfront, het tydens 'n parlementére debat melding
gemaak van die ooreenkoms in verband met Afrikaner-selfbeskikking tussen die Vryheidsfront
en die ANC wat op 23 April 1994 onderteken is en dat die bepaling in Artikel 2 van hierdie

ooreenkoms as volg gelui het: “The parties further agree that in the consideration of these

Voorgrond, Orania Beweging, April 2005, p. 8 (Water, die lewensaar van Orania).
Voorgrond, Orania Beweging, Augustus 2006, p. 6 (So het dit gebeur...).

C.W_H. Boshoff: “Was die stigting van Orania ‘n abortiewe poging?” http://wwworania.co.za (Geraadpleeg
op 20.08.20006).

Voorgrond, Orania Beweging, Augustus 2006, p. 8 (Die pad van Orania van 1964 tot 2006: Enkele
hoogtepunte).

(selfdetermination) matters, they shall not exclude the possibility of local and/or regional and
other forms of expression of such selfdetermination.” Dit was op grond hiervan dat die dorpie
Orania vir R1 500 000 aangekoop en verbeter is. Die meeste van die bestaande geboue moes
herbou word, nuwe waterwerke en 'n skool is ook gebou en die elektriese infrastruktuur, asook
die paaie is herstel. Al hierdie verbeteringe is met R10- en R20-donasies uit Afrikaner-geledere
gedoen, aangesien die regering geen geld daarvoor voorsien het nie en daar was ook nie donasies

van groot maatskappye nie."*

Paragraaf 1 van Orania se grondwet bepaal: “Ons erken God Drie-enig soos geopenbaar in die
Bybel as die enigste en ware God wat die lotgevalle van alle mense, volkere en nasies bepaal en
beheer en ons glo dat ons, ons roeping om die aarde te bewerk en te bewoon, ook beter kan
nakom, deur vir die Boere-Afrikanervolk 'n vrye volkstaat in die Noordwes-Kaap tot stand te
bring.” Paragraaf 3 bepaal: “Ons onderneem om in gelowige erkentlikheid aan God, die
Afrikaanse taal, kultuur, tradisies, opvoeding van ons kinders en lewens- en wéreldbeskouing

van die Boere-Afrikanervolk te alle tye te onderskryf, te beskerm, uit te leef en te bevorder.”"

In 1994 is n Volkstaatraad van twintig lede deur die regering aangestel om ondersoek na die
moontlikheid van 'n volkstaat binne die begrensinge van die Grondwet van die RSA in te stel.
Ten spyte van goeie navorsing in hierdie verband, kon daar as gevolg van onderlinge

verdeeldheid in eie geledere geen aanbevelings gemaak word nie.

Volgens 'n inligtingstuk van Orania kon daar, ten spyte van die feit dat lede van 'n gemeenskap se
identiteit kan verander en dat almal nie dieselfde persoonlikheidskenmerke deel nie, wel iets soos
'n modale persoonlikheid bestaan. Die meeste Oraniérs was van mening dat hulle van Afrikaners
elders verskil het omdat hulle meer konserwatief was en dat hulle kinders beter gedissiplineerd
en meer ontspanne was. Hulle was fisies meer gehard omdat almal self gewerk het, almal het
mekaar geken en gevolglik mekaar gegroet, hulle was minder materialisties, hulle het groter
gesinne gehad en hulle het ook in 'n gesamentlike ideaal gedeel. Oraniérs het 'n homogene
kultuur gehad in vergelyking met ander Afrikaners wat in multikulturele omgewings gewoon het.

Volkseie arbeid wat mense beheer oor eie bronne gegee het, is deur feitlik alle Oraniérs aanvaar

" P. Muller: “President Mbeki — Budget Vote Debate”, 13 June 20007, http://www.vryheidsfront.co.za
(Geraadpleeg op 28.08.20006).

> Inligtingstuk: “Kultuur en Etnisiteit”, ter oriéntering van nuwe intrekkers op Orania.

en ondersteun terwyl Afrikaners elders dit verwerp of miskien slegs op individuele basis beoefen
het. Oraniérs het hulle eie simbole, soos n vlag, n eie geldeenheid, die Ora, die
koeksistermonument, die Verwoerd-standbeeld en die embleem van die sekretarisvo€l gehad.
Ook het hulle hul eie grondgebied gehad, terwyl die gevoel onder ander Afrikaners was dat hulle
hul land verloor het. In al die sfere van die dorpslewe is Afrikaans die enigste gebruikstaal,

terwyl ander Afrikaners elders aan Engels onderworpe is.

Ras is nie in Orania se grondwet ingeskryf nie en “...toelating tot Orania berus op die wyse
waarop nuwe intrekkers Orania se doelwitte ondersteun en by Orania se groepsidentiteit sal
inpas”. Die mening word daar gehuldig dat ander bevolkingsgroepe soos die Griekwas, Namas
en Boesmans in die Noord-Kaap elkeen hulle eie groepsidentiteit het, asook gebiede waar hulle
woonagtig is. Orania is gestig as die beginpunt van 'n eie gebied vir Afrikaners en dit sou onwys
wees om lede van ander etniese groepe wat veel talryker as Orania se huidige ongeveer 500

inwoners is, vestiging te gee.'® Vestiging op Orania is gevolglik slegs tot Afrikaners beperk.

Alle voornemende Orani€rs moes 'n keuringsproses ondergaan, asook n onderneming, om die
volkstaatideaal te bevorder, onderteken. Daarbenewens moes hulle ook belowe om n Christelike
lewenspatroon, sowel as godsdiensige vakansiedae en ander herdenkingsdae soos Majubadag op
27 Februarie, Stigtingsdag op 6 April, Bittereinderdag op 31 Mei, Taaldag op 14 Augustus,
Heldedag op 10 Oktober en Geloftedag op 16 Desember, te eerbiedig en te handhaaf. Die
politiek op Orania, besoekende joernaliste en hoe hulle hanteer moet word, die verhouding met
ander etniese groepe, rassisme, beskerming en implimentering van eie arbeid is ook aan nuwe
intrekkers verduidelik. Daar is van nuwe intrekkers verwag om terugvoering oor hulle verblyf in
Orania aan die VAB deur te gee.'” Die inburgering van nuwe intrekkers is n belangrike faset,
want volgens 'n Oraniese inligtingstuk is nuwe intrekkers in Orania tydens hulle inburgering
volledig oor Orania ingelig en wel betreffende die staatkundige agtergrond waar gefokus is op
die politiecke bedeling voor 1994, die oorsprong en ontwikkeling van die volkstaatgedagte, die
status van etniese minderhede wéreldwyd, waarom Orania die verkose plek was, die munisipale
status van Orania, die unieke arbeidstelsel as die sleutel tot oorlewing, die werksaamhede van die
Afrikanerstigting (Avstig), die eerste pioniers, die ideaal en keuse van nuwe intrekkers van

Orania, asook dat Oraniérs moes saamwerk en trots op hulle nuwe dorp moes wees. Verder is

' Inligtingstuk: “Kultuur en Etnisiteit”, ter oriéntering van nuwe intrekkers op Orania.

7" Dokument: Inburgering van Nuwe Intrekkers, Orania.



63

voornemende inwoners ingelig oor die ontwikkelingsgeskiedenis van Orania en die rolle wat die
OBD, die Orania Verteenwoordigende Raad (OVR), die Orania Beweging, die
Ontwikkelingsforum, die Ontwikkelingskantoor, die Inligtingskomitee, die Toerismeraad, die
Groeifonds, die skole en Koordinerende Onderwysraad, die kerke, die Maatskaplike Raad, die

Hospitaalraad en kliniek, asook Bewarea, in hierdie proses gespeel het.'®

Die dorp se administrasie is aan nuwe inwoners verduidelik, naamlik die aandeelblokstelsel, die
funksionering van die VAB om die maatskappy volgens die wet te bestuur en ook om as die
dorpsraad diens te doen, die beheer van die dorp se finansies en begroting, portefeuljes, die koop
en verkoop van eiendomme, die belangrikheid van die dorpsreéls, klagteprosedures, sowel as die
posisie van die besproeiingsplaas. Wat die dorp se ekonomiese bedrywighede betref het, moes
nuwe intrekkers kennis neem van besighede in Orania, die belangrikheid van verdere
ekonomiese ontwikkeling, die Ora-geldstelsel, ekonomiese selfstandigheid deur eie

voedselproduksie en hoe inwoners die plaaslike ekonomie kon versterk en volhoubaar kon maak.

Paragraaf 2 van Orania se grondwet lui as volg: “Ons onderneem om in ons optrede God Drie-
enig te verheerlik en in ons daaglikse omgang en arbeid te werk vir en te streef na die uitbouing

9,

van die Christelike geloof.”"” n Christelike wéreldbeskouing het wat die kultuur en etnisiteit
betref, die grondslag gevorm en dit is duidelik gestel dat almal daar mekaar vriendelik moes
groet, dat alle vergaderings met gebed geopen sou word, dat Sondaghandel ontmoedig sou word,
dat diegene wat in nood verkeer het, ondersteun moes word, dat die gesin die belangrikste

kerneenheid in die dorp is en dat die beoefening van huisgodsdiens aangemoedig moes word.

Verskille kon moontlik tussen Oraniérs ontstaan en in hierdie verband is daar na Orania se
grondwet verwys, naamlik Klousule 7.4 wat soos volg lui: “...ons stem toe dat enige dispuut wat
tussen die grondwetondertekenaars onderling en/of tussen voormelde persone en Vluytjeskraal
Aandeleblok Bpk (hierna genoem die maatskappy), uit of in verband met hierdie grondwet
voortspruit, vir mediasie verwys word en indien die dispuut nie binne die hierondervermelde
tydperk bygelé word nie, sal die dispuut deur arbitrasie beslis word”.?® Daar is ook gefokus op

die hantering van ondersteuners en Afrikaners elders in Suid-Afrika.

'8 Dokument: Inburgering van Nuwe Intrekkers, Orania.

Y bid.

2 Voorgrond, Orania Beweging, April 2006, p. 8 (Mediasie en arbitrasie los probleme op).

In n artikel wat in Maart 1999 in die Financial Mail verskyn het, is die mening uitgespreek dat
die moontlikheid van selfregeringsopsies vir Afrikaners op 31 Maart van daardie jaar be€indig
sou word toe die bepaling van die interim-grondwet van 1993 sou verval. Hierdie bepaling was
“...to enable proponents of an Afrikaner volkstaat to pursue their mission within the parameters
of the law, and thereby give substance to the entrenched constitutional principle recognizing the
‘right to self-determination of any community sharing a common cultural and language
heritage’.” Die mening is ook uitgespreek dat die feit dat die ANC bereid was om selfs so n
bepaling te oorweeg, daaraan toegeskryf kon word dat hulle gemeen het so 'n stap sou die
bedreiging van gewapende verset by Afrikaner-nasionaliste ontlont. Hendrik Robbertze, wat op
daardie tydstip die VAB-voorsitter was, het gesé€ dat die interim-grondwetbepaling vir die eerste
vyf jaar van hulle bestaan beslis n positiewe impak op die Oraniérs se pad na selfregering
gemaak het. Voorts sou hulle hul beroep op klousules in Artikels van die Grondwet van Suid-
Afrika, naamlik Artikel 235 wat verklaar dat enige gemeenskap met 'n gemeenskaplike kulturele
en taalherkoms die reg op selfregering het. Klousules 185 en 186, wat voorsiening maak vir die
instelling van 'n kommissie wat die regte van kulturele, godsdienstige en taalgemeenskappe

beskerm en bevorder, sou ook geraadpleeg word.?'

3.2 Orania se pogings om gemeenskapselfstandigheid in die 21 ste eeu uit te

leef

3.2.1 Die uitbouing van die beginsel van gemeenskapselfstandigheid.

In 2004, met Orania se 13de bestaansjaar, het Willie Spies, n parlementslid van die
Vryheidsfront, die vyfde Volkstaatskou geopen en onder andere die volgende gesé: “Die dinge
waarmee ons onsself besig hou, kan so maklik verskillend vertolk word. Die tyd is ryp dat elkeen
wat bemoeienis met Orania maak, onsself weer verbind tot die uitbou van Orania as 'n ernstige
alternatief om hierdie bestaanskrisis te oorkom. Ons moet duidelikheid verkry en dit ook na buite
uitbou dat ons nie die laaste bastion van apartheid is nie, maar dat ons 'n lewenskragtige,
selfstandige gemeenskap wil vestig wat n tuiste bied aan sy mense ... Wanneer ons 'n burgerraad,
president en uitvoerende raad aanwys, skep ons nie vir onsself 'n skynwerklikheid omdat ons

vervreemding van die ware toedrag van sake te ondraaglik geraak het nie, maar dui ons daardeur

2 Financial Mail, 26 March 1999, p. 36 (Afrikaner Volkstaat: A state of mind more likely than a piece of veld).

dat ons ons besig hou met 'n groter visie, n langtermyndoel en 'n breér ideaal. Kortom moet ons
onsself afvra of ons 'n simbool van hoop te midde van die Afrikaner se bestaanskrisis geword het
— of 'n kussing in sy graf. Laat ons duidelikheid kry oor bogenoemde en dit ook so na buite

uithou.”*?

Orania, waar eerder die doodgewone as die uitsonderlike opvallend is en wat in wéreldterme 'n
klein plekkie met n beperkte mark vir enigiets is, is 160 km van Kimberley en 250 km vanaf
Bloemfontein gele€. Tydens 'n onderhoud wat Kirby van der Merwe met Dan Roodt, n bekende
Afrikaanse aktivis, in Insig (2004) gevoer het, het die volgende beskrywende woordewisseling
oor Orania plaasgevind: “Ons wil graag 'n onderhoud met jou voer. Wat ek in gedagte het, is dat
ons twee saam in Orania gaan kuier sodat dit as’t ware as agtergrond kan dien en jy my/die lesers
dan onder andere aan die Afrikaner/die volk/die visie kan voorstel.” Hierop het Roodt as volg
geantwoord: “Orania is seker 800 km hiervandaan as ek dit nie mis het nie. Ons sou dus die
heeldag op die pad deurbring. Behalwe dit, het ek geen erg aan Orania nie, sonder om nou die
mense te probeer atkraak. Dit is 'n plot of 'n blanke plakkerskamp, wat jy dit ook al wil noem, en
geen volkstaat nie ...Orania sé vir my niks. Die dwergbeeldjie van Hendrik Verwoerd ontlok by
my dieselfde kommentaar as Mandela se woorde: ‘Maar waarom is Verwoerd so klein?’” In
Pretoria is daar groot standbeelde van Kruger, MW Pretorius en ander, behalwe nog die

Voortrekkermonument, die Ou Raadsaal of oom Paul.”?

Orania beslaan bykans 3 000 ha en volgens n opname deur die dorp se Gesondheidsdiens in
Januarie 2004, was daar teen daardie tyd 462 inwoners met 'n gemiddelde ouderdom van 38 jaar.
Die ekonomie in hierdie gebied word hoofsaaklik op landbou gebaseer wat te same met ongeveer
60 plaaslike ondernemings in 2004 werk aan 217 mense verskaf het.** Vir Oraniérs is die
belangrikheid van hierdie gebied daarin geleé dat hulle hulself daar met 'n gemeenskaplike
geografiese gebied, n gemeenskaplike kultuur en geskiedenis, n groepsnaam en n gevoel van n
groepsidentiteit, gedeelde simbole en die gebruik van slegs een taal kan assosieer. Die lone in
beide die openbare en privaatsektore is egter laag en meer as die helfte van die werkers het teen

2004 minder as R3 000 per maand verdien en slegs agtien meer as R7 000 per maand. Hierdie

2 Volkstater, Jaargang 6, nommer 33, April/Mei 2004, p. 6 (Orania —Na 13 Jaar).

3 K. van der Merwe: “Paraat! in Dainfern”, Insig, Julie 2004, p.18.

#  H. Opperman: “The Afrikaners of Orania as an Ethnic Community”, Jaarlikse Antropologie Konferensie, 31

Oktober tot 2 November 2004, Bloemfontein.

faktor het die gemeenskapslewe sodanig beinvloed dat dit veeleisende fisiese, sowel as sosiale
vereistes, aan mans en vroue gestel het en is as een van die moontlike oorsake genoem waarom

sekere mense alreeds die dorp verlaat het.”

In 'n inleidende toespraak voor n Burgerraadsvergadering op 30 April 2004 het prof. Carel
Boshoff, die president van Avstig, weer eens die plan wat die oogmerk met die stigting van
Orania was, beklemtoon. Dit was om verlore vryheid te herstel aan die hand van die
republikeinse ideaal; selfwerksaamheid deur volksarbeid; die stigting van n Christelike
Afrikaner-gemeenskap en die oprigting van die Orania-beweging wat Afrikaners land- en
wéreldwyd sou saamsnoer en inlig. Hy het ook die wyse uitgelig waarop hierdie ideaal
verwesenlik moes word, naamlik dat daar nog groeipunte soortgelyk aan Orania tot aan die
Weskus gevestig moes word. Verder moes voortgesette onderhandelinge met die owerheid en
ander gemeenskappe plaasvind om samewerking en erkenning vir die Afrikaner-strewe te
verkry; mede-Afrikaners moes oortuig word om hulle aan die kant van die Orania-beweging te
skaar en dat hulle ook ontwikkelingsprogramme soos die aankoop van grond en die vestiging in
nuwe gebiede sou steun. Hy het verder vermeld dat die ondeurdagte wangebruik van die term

“yolkstaat” die begrip “ten onregte in onguns laat verval” het.*®

Prof. Boshoff het dit baie duidelik gestel dat daar nie aan die oorspronklike oogmerke getorring
of verander moes word nie, maar dat “nadere doelstellings en nuwe perspektiewe” tog mettertyd
noodsaaklik geword het. Daar moes finaal van apartheid afskeid geneem word en ook met
volkseie arbeid volhard word, omdat die Afrikaner slegs volkome vry kon wees indien daar
vryheid van “vreemde arbeid” sou wees. Hy het dit beklemtoon dat slegs eie arbeid volhoubare
vryheid gewaarborg het. Om né apartheid te leef, het ook beteken dat alle mense eenders
behandel moes word en dat vriendelikheid, hoflikheid, aanspreekvorme en hulpvaardigheid ten
opsigte van ander mense nie van kleur, herkoms of stand afgehang het nie. Gevolglik moes alle
besoekers aan Orania eenders behandel word, omdat hulle nie vir Orania of vir die

vryheidsideaal enige bedreiging ingehou het nie.?’

#  H. Opperman: “The Afrikaners of Orania as an Ethnic Community”, Jaarlikse Antropologiese Konferensie,

31 Oktober tot 2 November 2004, Bloemfontein.

% C.W.H. Boshoff: “Was die stigting van Orania ‘n abortiewe poging?”, 2004, http://www.orania.co.za

(Geraadpleeg op 20. 08.2006).
7 Ibid.

Na Boshoff se mening was nog ’n doelstelling om n gemeenskapsgedrewe, en nie n
kapitaalgerigte ekonomie nie, in Orania daar te stel sodat Orania nie van een groot instelling
athanklik sou raak nie. Die hoofdoelstelling in hierdie verband was dat Oraniérs so gou moontlik
50% “van wat op hulle tafels is” self sou voorsien. Bydraend tot hierdie ideaal was dat Orania as
'n eko-dorp sou ontwikkel en dat daar 'n eie bank, n eie geldstelsel, 'n eie groeifonds, asook skole
met hulle eie skoolstelsels, 'n identiteits-gedrewe kultuurlewe, goeie dienslewering en landbou-
en nywerheidsontwikkeling sou wees. Orania moes ook daarna strewe om ’'n diens aan Suid-
Afrika te bewys omdat hulle 'n brug tussen die individualistiese Westerse kultuur en die vereistes
om in 'n Afrika-ekologie te oorleef, kon bou. Daar was n “kopswaai” by Afrikaners nodig en
daarom was dit noodsaaklik dat 'n pioniersamelewing in Orania gevestig moes word wat al die
lae van die Afrikaners sou insluit. “Die intellektueel moet hier net so tuis wees as die
handewerker, die ryke en die arme, die ondernemer en die werknemer, die bestuurder en die
klerk, die pensioentrekker en die dagloner, die alleenloper. Die ontheemde wat nérens elders
meer n heenkome vind nie, die eenouergesin en die verwaarloosde kind, die idealiste en die

ontnugterdes, want almal moet saamwerk aan die toekoms van n nasie.”**

Boshoff het ook die situasie in Suid-Afrika, naamlik tien jaar na demokrasie, teenoor di¢ in
Orania gestel. Hy het tot die slotsom gekom dat Afrikaners teen 2006 in Suid-Afrika die
volgende ervaar het, naamlik magsverlies, verlore vryheid, boere wat die teikens van misdaad
geword het en dat baie van hulle reeds op hulle plase vermoor is. Ook het bykans 400 000
mense, waarvan die meeste jong Afrikaans-sprekende gegradueerdes, die land verlaat,
regstellende aksie het wit werkers se poste in gedrang gebring, Afrikaans is tot n huis- en
gebruikstaal afgeskaal en het sy funksie nie alleen in die wetenskap nie, maar ook op die regbank
en in die staatsdiens verloor. Verder het gesentraliseerde staatsonderwys 'n ernstige bedreiging
vir Afrikaner-identiteit ingehou en grondeise sou uiteindelik die landbou benadeel. Orania was
gevolglik 'n protes teen die uitsluiting en wegdoening van die Afrikaner en is daarom as die
beginpunt, asook die groeipunt vir die behoud van die Afrikaner-volk beskou. Daar is met n
visie vir die behoud daarvan beplan. Orania was aanvanklik 'n uitgestorwe dorpie waarin
niemand belanggestel het nie, maar veertien jaar later was dit 'n nedersetting waarvan die totale

geldwaarde oor n honderdmiljoen rand beloop het. Benewens die belang vir sy eie inwoners het

#  C.W.H. Boshoff: “Was die stigting van Orania ‘n abortiewe poging?”, 2004, http://www.orania.co.za

(Geraadpleeg op 20.08.20006).

Orania 'n lewende laboratorium en 'n toetsaanleg geword van hoe verder gebou kan word en

lewer dit n bewys dat die voorwaardes van sy stigting nagekom is en herhaal kan word.”

3.2.2 Pogings tot ekonomiese selfstandigheid

Oraniérs het daarop aanspraak gemaak dat hulle nuut oor nuwe uitdagings gedink het, omdat
geykte denkpatrone wat vir dekades diensbaar was, nie meer aan die eise wat deur die nuwe
omstandighede aan die Afrikaner gestel is, voldoen het nie en moes plek maak vir oorspronklike
en verbeeldingryke maniere van dink en doen.*® Dit was veral op die ekonomiese gebied dat
vernuwing van toepassing was, naamlik dat volhoubare ekonomiese ontwikkeling nie net op
wins sou fokus nie, maar dat die oogmerk daarvan sou wees om die bre€ gemeenskap ekonomies
te bemagtig. Orania het 'n eie bankinstelling, die Orania Spaar en Krediet Kooperatief (OSK) tot
stand gebring, wat spesifiek funksioneer om kapitaal binne die dorp te hou en daar is vanuit eie
geledere finansi€le steun aan besighede en instellings verskaf. Hierdie instelling was ook
verantwoordelik vir die uitreiking van die Ora, die implementering van n eie geldstelsel wat op
29 April 2004 geloods is. Die gedagte aan 'n eie geldstelsel is op 'n Orania Beweging-konferensie
in 2002 deur prof. Johan van Zyl, n ekonomiese konsultant, voorgestel. Die hoofrede vir hierdie
stap was om nog n instrument vir selfstandigheid te skep. n Omgewingskundige van Barbados,
dr. Colin Hudson, het tydens n besoek aan Orania die voordele van 'n geldstelsel verduidelik en

’n komitee is benoem om die saak te ondersoek.>!

Die eerste uitgawe van die Ora, veral di¢ met die reeksnommers van een tot tien, is as
versamelstukke op 'n veiling verkoop. Daar is vier verskillende Ora-note, naamlik die tien-,
twintig, vyftig- en honderd Ora-note. Die ontwerpe van die onderskeie Ora is deur 'n plaaslike
argitek, Christiaan van Zyl, behartig en elkeen het 'n bepaalde boodskap en simboliek. Die tien
Ora verteenwoordig Racheltjie de Beer’> as “...metafoor vir die vasberadenheid van ons

voorsate... die deursettingsvermoé van die vrou tydens die Groot Trek, die Vryheidsoorloé en

¥ C.W.H. Boshoff: “Was die stigting van Orania ‘n abortiewe poging?”, 2004, http://www.orania.co.za

(Geraadpleeg op 20.08.20006).

" Voorgrond, Orania Beweging, Desember 2004, p. 3 (Redakteursperspektief).

' Volkstater, Jaargang 6, Nr. 33, April/Mei 2004, p. 3 (Orania se eie ruilmiddel).

3> C.F. Albertyn (red.): Kinders van die Wéreld Deel VIII, pp. 410-412. Die volksverhaal van Racheltjie de Beer
handel oor ‘n 12 jaar oue dogtertjie wat tydens ‘n sneeustorm met haar boetie op ‘n plaas verdwaal het. Sy het
hom in ‘n miershoop laat inklim, haar klere uitgetrek en dit om hom gedraai en voor hom gaan 1€ het om hom
teen die koue te beskerm. Sy is dood, maar hy het dit oorleef.

van vandag”. Die kunste word in die twintig Ora uitgebeeld met die bekende skilder, Pierneef, se

kameeldoringbome en “Trompie”

wat met n kettie skiet. Op die vyftig Ora word kultuur en
geloof te same met “gesinsverbondenheid” uitgebeeld deur n dogtertjie wat lees, sowel as deur
perde wat 'n groot rol in die Boere-oorlo€ gespeel het. Die honderd Ora beeld Orania uit, naamlik
n seuntjie wat besig is om sy moue op te rol wat die strewe na selfwerksaamheid voorstel te
same met n “kanniedood” aalwyn en 'n rats steenbok. Die ruilwaarde van die A-reeks Ora is R1
050 000. Van die tien Ora en twintig Ora is daar van elk tienduisend gedruk en van die vyftig en
honderd Ora vyfduisend van elk. Op die rugkant van die Ora kan geadverteer word en vier-en-

twintig adverteerders het reeds elk R700 betaal om daar te adverteer.**

Gemeenskapsbemagtiging en gemeenskapselfstandigheid is baie belangrike begrippe in Orania
en sodoende is almal daar aangemoedig om plaaslik- gelewerde produkte te koop. Daar is
gereeld van mekaar se dienste gebruik gemaak. Een van die moeilikste uitdagings was om te
bewys dat Oraniérs self aan al hulle eie arbeidsbehoeftes kon voldoen. In Orania is die mening
gehuldig dat 'n selfstandige gemeenskap nie athanklik van ander moes wees om sekere werke vir
hulle te doen nie, maar om alle werk self te doen. Hierdie beginsel van selfwerksaamheid is

beskou is as een van die hoekstene waarop Orania gevestig is.>

In Orania het jongmense heelwat entrepeneurskap gevestig, byvoorbeeld n jong goudsmit wat
nadat sy haar vakleerlingskap van vier jaar daar voltooi het, haar eie werkswinkel begin het. Sy
het ook wiskundelesse gegee en is as 'n balletonderwyser gekwalifiseerd. 'n Jong getroude
paartjie het die eienaars van die Voorspoed-melkery geword wat melk, botter en feta-kaas aan
Orania verskaf het. Daarby het hulle self lusern en hawer vir beesvoer verbou. n Jong man, wat
as agtienjarige op Orania begin werk het, het sy eie vragmotoronderneming begin en ook sy eie
bedryf vir lusernmakeryf. Die jong eienaar van die “Kieliepensies”-kleuterskool het daagliks
vyftien kleuters versorg, die Orania Minimark se eienaar het as agtienjarige na Orania gekom en
die “perdekapelaan” van Orania het perde afgerig, gerehabiliteer en ook rylesse gegee. Die

Kontreiwinkel se eienaar het sedert haar graad 11-jaar op Orania gewoon en sy het ook n

3 “Trompie” is ‘n fiktiewe Afrikanerseuntjie wat saam met sy vriende, die “Boksombende” gestig het en in

talle heldhaftige avonture betrokke geraak het. Dit is in die 1950’s as jeuglektuur in Afrikaans geskryf deur
Topsy Smith.

3 Volkstater, Jaargang 6 nommer 33, April/Mei 2004, p. 3 (Orania se eie ruilmiddel).

3 Voorgrond, Orania Beweging, April 2006, p. 3 (Redakteursperspektief).

balletskool op die dorp besit. Die meer as vyftig besighede in die dorp se belange is deur die

Orania sakekamer verteenwoordig.

Orania is bekend vir die goeie gehalte pekanneute wat daar verbou word. Teen 2005 was daar
200 ha wat jaarliks neute van ongeveer 15 tot 20 ton opgelewer het. Die groottes van hierdie
plantasies het gewissel van 50 ha wat deur een eienaar bewerk is tot sommige eienaars wat slegs
2 ha bewerk het. Ses ha grond is met olyfbome en agt ha is met amandelbome beplant en verder
is lusern, spanspek en waatlemoen ook op groot maat verbou. Van hierdie spanspekke en
waatlemoene het aan die oorsese invoervereistes voldoen en is na n bekende kettingwinkelgroep

. . . . .36
in Londen uitgevoer waar dit van die rakke verkoop is.

“n Gebrek aan getalle sou noodwendig aanleiding gegee het tot 'n gebrek aan fondse, mannekrag,
ondernemingsgees en het gevolglik “waagmoed en waagkapitaal genoodsaak”. Hierdie was n
uitspraak van prof. Carel Boshoff tydens n toespraak, “Die Wese van 'n Nuwe Begin”, wat hy
voor die Burgerraad van die Orania Beweging op 17 Junie 2006 gelewer het. Na sy mening het
daar sekere ontwikkelings plaasgevind wat die vertroue kon wek dat daar 'n deurbraak op hande
was. In hierdie verband het hy sekere tekens van hoop op Orania geidentifiseer, byvoorbeeld die
oprigting van die Saamstaan Sakesentrum teen R5 miljoen, asook die meule wat reeds 800 ton
mielies per maand maal.”” Die inkomstestaat van 1 April 2004 tot 31 Maart 2005 het 'n opbrengs
van R299 000 uit ledegeld getoon wat op 'n groei van 15,6% gedui het. Die totale inkomste het
met 18,6% gegroei terwyl die uitgawes slegs met 10,1% gestyg het. Daar was n oorskot van R67

000 waarvan R22 000 aan die Helpsaamfonds gegee is.**

3.2.3 Die Orania-skoolstelsel

Daar is twee skole in Orania, naamlik die Volkskool Orania, 'n privaatskool met n koshuis waar
selfwerkonderwys nagevors en ontwikkel word en die CVO-skool, n rekenaarskool wat
Christelike volkseie-onderwys aanbied. By laasgenoemde skool word onderwysvakke in
rekenaarprogramme verpak en 'n unieke rekenaargesteunde Kenweb (Kennis op die webtuiste)-

onderwysstelsel, wat ten volle op Orania ontwikkel is deur n oud-onderwyser, André van der

36 Voorgrond, Orania Beweging, April 2005, pp. 8-10 (Water, die lewensaar van Orania).

7 C.W.H. Boshoff: “Die Wese van ‘n Nuwe Begin”, http://www.orania.co.za (Geraadpleeg op 6.10.2006).

3 Jaarverslag: Orania Beweging, 2005, pp. 3-5.

Berg, word reeds van graad 1 gevolg. Volgens Orania-literatuur word alle uitkomste bereik vir
die verwerwing van ’'n nasionale matrieksertifikaat. Daar word ook aandag gegee om “...jong
volwassenes te lewer wat op internasionale vlak kan kompeteer en selfstandig en met
selfvertroue die volwasse lewe kan betree.”*” Die skoolhoof van die CVO-skool is mev. Annatjie
Boshoff, die vrou van prof. Carel Boshoff. In hierdie skool is 80% van al die handboeke op die
rekenaarstelsel waardeur selfwerksaamheid sterk beklemtoon en aangemoedig word deur middel
van vraestelle wat leerders moet baasraak. Een doelwitveld duur ongeveer dertig weke
waartydens daar in die eerste week reeds sewe vraestelle uitgewerk word. Die leerders neem ook
op n informele wyse aan 'n inburgeringskursus deel en elke dag begin met 'n drie-kwartuur
saalperiode.”’ Die Orania Koordinerende Onderwysraad (OKO)  kodrdineer —alle
onderwysaktiwiteite op Orania. Sommige inwoners is egter van mening dat die twee Afrikaanse
skole eerder moes saamwerk en saamsmelt, want dit kon tot verdeeldheid in Orania aanleiding
gee. Teen 2004 was twee oud-leerders van Orania tot die Universiteit van Pretoria se

studenteraad verkies.

3.2.4 Ekologiese bestuur

Die Perma-kultuurbeginsel, naamlik die benutting van hulpbronne op so n wyse dat dit in
harmonie met die natuurlike omgewing en ekologie staan, is in Orania onderskryf en organiese
boerdery is deurgaans sterk beklemtoon. 'n Gedeelte van Orania is as 'n “eko-park” ontwikkel.
Die Orania Vluytjeskraal Bewarea, wat as stedelike bewarea geregistreer is, is betrokke by die
opgradering van Orania se vullisstortterrein en daar is besluit om op herwinning te fokus om
sodoende die vullisterrein se bestaan uiteindelik in te kort. Hulle is ook verantwoordelik vir die
organisasie van skoleprojekte, erosiebestryding en die geleidelike vervanging van uitheemse
bome deur volwasse inheemse bome. Die Eko-bougilde is 'n vereniging wat uit ongeveer tien
gesinne bestaan met die doel om die biodiversiteit in die omgewing maksimaal te ontwikkel
sodat 'n standaard dorpserf (ongeveer 2 000 m?) n gesin deurlopend kan voed.*' Hulle lede het
onderling gehelp om mekaar se tuine te ontwikkel. In tuine is daar byvoorbeeld “kiepkoepels”,
wat bestaan uit n verskuifbare hoenderhok. Soos die hok verskuif word, bemes die hoenders die

grond. Muskiete wat veral in die lusernlande in Orania aanteel, het n groot probleem geskep en

3 Jaarverslag: Orania Beweging, 2005, p. 3.

* Mondelinge onderhoud: Wynand Boshoff, Orania, 2005.

*' Voorgrond, Orania Beweging, April 2005, p. 4 (Voeg daad by die woord).

aanleiding gegee tot n ander ekologies-vriendelike uitvindsel, naamlik n “vlérmuishotel”. Dit
bestaan uit 'n boksie met vlérmuismis wat teen 'n huis se buitemuur vasgesit word. Die vlérmuise
word deur die mis aangetrek en een vlérmuis eet tot 2 000 muskiete per dag. Strooibaalhuise is
ook 'n nuwe argitektoniese ontwikkeling in Orania en vanaf 2000 is daar drie van hierdie huise

9

op die dorp gebou. Selfs “Die Wynhuis”, 'n plaaslike drankwinkel, is met hierdie metode gebou,
maar met groter bale as di¢ waarmee die huise gebou is. Die voordele van hierdie boumetode is
dat die bale uitstekende isolasie teen die uiterste temperature van Orania bied. Een woonhuis
spog selfs met 'n “lewende dak” waarop blomme en plantjies groei om dit nog meer isolerend te

maak.*

3.2.5 Debatte oor Orania se konstitusionele posisie

Die begrip van selfstandigheid was nie daarop gemik om polities of op die gebied van plaaslike
bestuur selfstandig te raak nie, maar om uiteindelik 'n selfstandige grondgebied vir Afrikaners in
die Noord-Kaap te bekom. In 2006 was dit die Orania-ideaal dat die Orania Verteenwoordigende
Raad (OVR) daarin sou slaag om Orania se plaaslike bestuurselfstandigheid binne die volgende
vyf jaar wetlik erken te kry. In 2001 het die Hooggeregshof in Kimberley beslis dat Orania se
Oorgangsraad, wat gefunksioneer het tot en met die nuwe wet op plaaslike bestuur, moes bly
voortbestaan vir die doeleindes van legalisasie en onderhandeling met die regering. Sedertdien
het die landswye krisis in munisipale dienslewering Orania se argument ten gunste van 'n klein,
selfstandige munisipaliteit korrek bewys. In hierdie verband het Orania die regering gevra dat die
Afbakeningskommissie die gebiede van Orania en Vanderkloof in n afsonderlike plaaslike
munisipaliteit moes saamvoeg, asook dat daar 'n kommissie aangestel moes word om “...die
praktiese toepassing van Artikel 235 van die Grondwet van Suid-Afrika te ondersoek, met

- .43
Orania as gevallestudie.”

Die Oraniérs het egter geen direkte antwoord van die regering ontvang nie en in die lig hiervan
het die Orania Verteenwoordigende Raad (OVR) drie doelwitte vir die volgende vyf jaar (tot
2010) gestel, naamlik om hulle te beywer om regtens erkenning vir Orania se plaaslike politieke
selfstandigheid te kry en nie alleen op grond van Artikel 235 nie, maar ook betreffende die regte

van minderheidsgroepe na aanleiding van besluite wat in die sestiger en sewentigerjare deur die

2 Voorgrond, Orania Beweging, Desember 2004, p. 4-5 (Kom ons maak ‘n kopskuif).

B Ibid, p. 4.

Verenigde Nasies geneem is en wat inhoud aan selfbeskikking gegee het. Verder moes die breé
Afrikaner-samelewing in Suid-Afrika oortuig word van die belangrikheid van die sukses wat die
plaaslike bestuurstelsel in Orania behaal het, want deur hulle steun te verwerf, kon dit die
Oraniérs se saak net meer bevorder. Daar moes gevolglik hard gewerk word om Orania se
ledebasis uit te brei. Die derde doelwit sou op 'n “groeiende, uitbreidende Orania” fokus en in
hierdie verband sou op die uitbreiding van grondgebied, demografiese studies, ekonomiese groei
en gemeenskapsontwikkeling gefokus word, sodat die gevolglike dinamiese groei vir die
regering 'n bewys sou wees dat hulle aansprake op selfstandigheid ernstig opneem moes word en
dit 'n werklikheid sou word.** Orania het teen 2005 nog geen munisipale status gehad nie en het
voortdurend met die regering bly onderhandel, want “Orania steun op die Grondwet en n

Akkoord met die owerheid waarin staatkundige erkenning op bewese steun gewaarborg word.”*

In 2000 het prof. Marinus Wiechers, 'n gewese professor in Staats- en Volkereg aan die
Universiteit van Suid-Afrika en wat ook betrokke was by die opstel van die tussentydtydse
grondwet by Kemptonpark, 'n artikel in verband met die Afrikaners se selfbeskikkingstrewe
geskryf. Dit is nie in die nasionale koerante geplaas nie, maar het wel later op die Internet
verskyn waar prof. Carel Boshoff dit gelees en dit met Wiechers bespreek het. Die moontlikheid
om debatvoering oor selfbeskikking deur n Artikel 235-konferensie op Orania te hou, is ook
later met dr. Van Zyl Sabbert, gewese professor en hoof van die Departement Sosiologie aan die
Universiteit van die Witwatersrand en gewese leier van die Progressiewe Federale Party en
IDASA en tans 'n politicke kommentator, bespreek. Artikel 235 van die Grondwet handel oor
selfbeskikking en lui as volg: “Die Suid-Afrikaanse bevolking as geheel se reg op selfbeskikking
soos in hierdie Grondwet vergestalt, belet nie, binne die raamwerk van dié reg, die erkenning van
die konsep van die reg van enige gemeenskap wat 'n gemeenskaplike kultuur- en taalerfenis deel,
op selfbeskikking binne 'n territoriale entiteit in die Republiek of op enige ander wyse, soos deur

die nasionale wetgewing bepaal nie.”*®

In n artikel, “Orania en Suid-Afrika”, wat in Die Vrye Afrikaan verskyn het, het Carel (iv)

Boshoff die volgende gesé: “Tydens ons onderhandelinge oor Orania se munisipale status is die

* Voorgrond, Orania Beweging, Desember 2004, p. 4-5 (Kom ons maak ‘n kopskuif).

#  C.W.H. Boshoff: “Was die stigting van Orania ‘n abortiewe poging?”, 2004, http://www.orania.co.za

(Geraadpleeg op 20.08.20006).

46 Voorgrond, Orania Beweging, Januarie 2006, p. 3 (Redakteursperspektief).

vraag gestel of ons net in Artikel 235 van die Grondwet belangstel en of ons die res van die
Grondwet ook onderskryf. Ons antwoord was natuurlik dat onderskryf en ondersteun nie
noodwendig dieselfde ding is nie omdat daar baie is wat ons anders sou wou sien, maar dat ons
aanvaar voorsiening soos di¢ in Artikel 235 kan nie in isolasie gelees word nie en dat ons
histories en prakties die ooreenkoms wat in die Grondwet neerslag gevind het, aanvaar en
onderskryf.” Hy het verklaar dat Orania beslis nie op rassegronde opgerig of bedryf is nie, maar
dat daar “... binne die totale verband uitdrukking aan die konsep van die reg van n gemeenskap
wat n gemeenskaplike taal- en kultuurerfenis deel, op selfbeskikking binne n territoriale entiteit,
gegee word.” Hy het ook die volkstaat as 'n kleiner kulturele of etnies homogene nasiestaat
beskou wat op 'n deel van die Suid-Afrikaanse grondgebied naas die oorblywende Suid-Afrika

tot stand gekom het en in 'n vriendskaplike verhouding tot Suid-Afrika gefunksioneer het.*’

Boshoff het verder verklaar dat die volkstaatgedagte aanvanklike steun by Afrikaners ontlok het,
maar tydens die praktiese uitvoering daarvan was dit slegs n klein groepie wat daaraan in die
vorm van verhuising en beleggings deelgeneem het. Hulle is in egter nie gedwing om 'n politieke
keuse te maak nie, maar slegs om 'n nuwe gemeenskap te vestig en om daar uit eie bronne te
oorleef. Na sy mening was die oorgrote meerderderheid van Afrikaners in Suid-Afrika daarby
betrokke om eerder 'n beter Suid-Afrika, wat ook vir hulle n plekkie in die son sou bied, na te
jaag as om hulle vir 'n selfstandige Afrikaner-volk, wat ook onder meer tot n beter Suid-Afrika

kon bydra, te beywer.**

Die grondwetlike kwessie van Artikel 235 moes in oénskou geneem word, naamlik die konsep
van die reg van n gemeenskap wat 'n gemeenskaplike taal- en kultuurerfenis deel, op
selfbeskikking binne 'n territoriale entiteit. Dit het eers in Beginsel XXXIV van die tussentydse
Grondwet en later as Artikel 235 in die finale Grondwet beslag gekry en in 1994 tydens 'n
ooreenkoms tussen die Vryheidsfront, die ANC en die destydse NP-regering en is beide Beginsel
XXXIV en Artikel 235 vermeld en onder meer met die oog daarop vertolk.*

Orania wou gevolglik aan hierdie halfvergete bepaling oor seltbeskikking in die Grondwet nuwe

lewe gee en n konferensie in verband met hierdie artikel het van 20 tot 22 Oktober 2005 op die

4 C(iv)Boshoff: “Artikel 235 en die politiek van selfbeskikking”, Die Viye Afrikaan, 20 Januarie 2006, p. 14.
® Ibid., p. 14.
¥ C(iv)Boshoff: “Orania en Suid-Afrika”, Die Vrye Afrikaan, 20 Januarie 2006, p. 14.

dorp plaasgevind. Een van die mede-organiseerders en woordvoerder tydens die konferensie,
Carel(iv)Boshoff, het in Voorgrond, die tydskrif van die Orania Beweging, verklaar dat die
konferensie tegelykertyd inspirerend en versoberend was. Dit was versoberend omdat hulle tot
die besef gekom het dat Artikel 235 nie 'n juridiese reg verteenwoordig het waarmee n regering
gedwing kon word tot iets wat hy nie wou doen nie. Dit was egter inspirerend omdat belangrike
rolspelers oor 'n breé spektrum die politieke potensiaal en belang daarvan ingesien en Orania met
die ontginning daarvan gehelp het.”® Tydens hierdie konferensie was daar talle deelnemers,
ondere andere prof. Jakes Gerwel, kanselier van die Rhodes Universiteit, wat gesé het dat hy 'n
voorstander van diversiteit was en dat hy dit wel in Orania ervaar het, omdat daar uitdrukking
gegee is aan die reg van mense om anders te wees. Hy het egter ook gewaarsku dat die ANC baie
agterdogtig was teenoor enigiets wat tot die “balkanisering” van Suid-Afrika (oftewel
“bantoestanisering” in die Suid-Afrikaanse konteks) kon lei en sou nie maklik die hardgewonne

eenheid van Suid-Afrika prysgee nie”'

Dr. Van Zyl Slabbert se mening was dat minderheidsgemeenskappe self moes mobiliseer om
hulle taal- en kultuurerfenis te bewaar en dat die aktivering van Artikel 235 daarin 'n belangrike
rol kon speel, maar dat hulle nie moes staatmaak op die regering se goedgunstigheid om hulle
belange te bevorder nie. n Bekende Franse denker en politieke skrywer, Alain Benoist, het
spesiaal vanuit Parys gekom om hierdie geleentheid by te woon en hy het sy steun gegee aan

Orania se pogings om selfbeskikking te kry.>*

Volgens die mening van prof. Deon Geldenhuys, professor in die Departement van Politiek en
Regeerkunde aan die Universiteit van Johannesburg, het die beweegruimte wat Artikel 235 vir
selfbeskikking gebied het, afgehang van die vorm van selfbeskikking wat bepleit is. Hy het dit
duidelik gestel dat dit ondenkbaar was dat die ANC-regering n stuk van Suid-Afrika se
grondgebied by wyse van ooreenkoms met sogenaamde onvergenoegde Afrikaners sou
wegteken. Na sy mening was volwaardige staatskap by wyse van partisie dus nie haalbaar nie.
Die ander roete, sesessie, was uiters onaantreklik weens die eensydige aard daarvan en die
onafwendbaarheid van grootskaalse geweld. Boonop het min van die voorvereistes vir

internasionale steun vir enige sesessiepoging in Suid-Afrika gegeld. Hy het die feit beklemtoon

* Voorgrond, Orania Beweging, Januarie 2006, p. 4 (Inspirerend en versoberend).

>l Voorgrond, Orania Beweging, Januarie 2006, p.12 (Artikel 235 en die politiek van selfstandigheid).

2 Ibid., p. 7.

dat alhoewel die Grondwet die juridiese ruimte vir interne selfbeskikking in Suid-Afrika geskep
het, die persone wat hulle daarvoor beywer het, “lank en hard” daarvoor sou moes agiteer omdat
die ANC-regering beslis nie enige beduidende selfbeskikking op n skinkbord vir enige
minderheidsgroep sou gee nie.” Carel(iv)Boshoff, onderpresident van die Orania Beweging en
voorsitter van die Orania Verteenwoordigende Raad, was van mening dat die Grondwet teen die
einde van die 1990°s “verhard” het. Hy dit gestel dat die nuwe Grondwet opgestel, polities
aanvaar en juridies gesertifiseer is in ooreenstemming met die grondwetlike beginsels waarop
daar vooraf ooreengekom is en dat daar vir ingrypende veranderinge aan die grondwetlike orde,

soos die afskeiding van 'n volkstaat, selfs in die vorm van n provinsie, nie meer voorsien is nie.>*

Betreffende die betekenis van selfbeskikking vir Afrikaners het prof. Geldenhuys verwys na die
Handves van die Verenigde Nasies. Dit het reeds in 1945 van selfbeskikking melding gemaak
toe dit verwys het na sekere oogmerke in hierdie verband wat in Artikels 1 en 55 vervat is,
naamlik om vrienskaplike verhoudinge tussen nasies te ontwikkel deur respek vir die beginsels
vir gelyke regte en selfbeskikking vir “peoples”. Alhoewel die terme soos “seltbeskikking” en
“peoples” nie in Die Handves gedefinieer is nie het dit egter die beginsel se regstatus in die
praktyk bevestig. Na sy mening het sekere besluite wat gedurende die sestiger- en sewentigerjare
deur die Verenigde Nasies geneem is, soos byvoorbeeld die Deklarasie oor die Toekenning van
Onathanklikheid aan Koloniale Gebiede en Bevolkings (“peoples”) in 1960, inhoud aan
selfbeskikking gegee. Voorts het hierdie dokument ook sekere bepalings bevat, byvoorbeeld dat
indien “peoples” aan vreemde oorheersing onderwerp sou word dit op die ontkenning van

fundamentele menseregte sou neerkom. >

'n Ander bepaling was dat alle “peoples” die reg op selfbeskikking sou hé waarvolgens hulle hul
eie politicke status kon bepaal sowel as hulle eie ekonomiese, sosiale en kulturele ontwikkeling
kon nastreef. Verder moes alle onderdrukkende maatre€ls teen athanklike “peoples” beé€indig
word sodat hulle vreedsaam en vrylik hulle reg op volkome afhanklikheid kon uitoefen en dat
enige poging om die nasionale eenheid en territoriale integriteit van die land te ontwrig,
onversoenbaar met die die beginsels wat in hierdie Handves vervat is, sou wees. In hierdie

verband het Geldenhuys na verskillende vorme van seltbeskikking verwys, naamlik eksterne en

3 Voorgrond, Orania Beweging, Januarie 2006, pp. 14-15 (Selfbeskikking: Wat bied dit die Afrikaner?).
3 C(iv)Boshoff “Orania en Suid-Afrika”, Die Vrye Afrikaan, Januarie 2006, p. 14.
> Voorgrond, Orania Beweging, Januarie 2006, pp. 16-19 (Selfbeskikking: Wat bied dit die Afrikaner?).

interne selfbeskikking. Eersgenoemde het verwys na die reg van n bevolking om vry van
vreemde of koloniale oorheersing te wees en dat die bevolking self kon kies onder watter
soewereiniteit hulle wou leef. Die mees radikale uitdrukking van hierdie tipe selfbeskikking sou
die vorming van ’n eie onafhanklike staat deur 'n afvallige groep wees, naamlik deur sesessie wat
gewoonlik met geweld gepaard gegaan het omdat dit teen teen die wense van die sentrale
regering geskied het. Dit kon ook deur partisie of afskeiding geskied waardeur 'n groep die reg

op interne selfbeskikking vreedsaam kon verwesenlik.

Interne selfbeskikking het verwys na die reg van minderheidsgroepe om hulle eiesoortige
belange wetlik te beskerm en te bevorder. Betreffende die Suid-Afrikaanse opset, was die enigste
verwysing van selfbeskikking in die Grondwet en wel in Artikel 235 waar inhoud aan die “self”
sowel as aan die aard van “beskikking” gegee is. Die Grondwet erken die reg op selfbeskikking
van “enige gemeenskap wat n gemeenskaplike kultuur- en taalerfenis deel”. Volgens
Geldenhuys het die Grondwet betreffende die vorm van selfbeskikking van kultuur-en
taalgemeenskappe die deur taamlik wyd oop gelaat, want dit kon “binne territoriale entiteit in die
Republiek of op enige ander wyse” geskied. Volgens Artikel 235 moes die reg van erkenning
van selfbeskikking van n gemeenskap deur nasionale wetgewing bepaal word met ander woorde
dat die Parlement die besluit moes neem watter en indien enige vorm van selftbeskikking
aanvaarbaar sou wees. Afgesien van die regerende party se politicke voorkeure sou die
Parlement in sodanige besluit gelei word deur die Grondwet se bepaling dat Suid-Afrika “een
soewereine, demokratiese staat” is. Die beweegruimte wat Artikel 235 vir voorstanders van
selfbeskikking gebied het, sou afhang van die vorm van selfbeskikking wat aangevra is. Die toets
vir enige voorgestelde vorm van selfbeskikking sou wees of dit, ingevolge die eenvoudige
omskrywing van selfbeskikking, wel aan 'n betrokke groep beduidende seggenskap oor sy eie lot
sou gee, veral as dit om wesenlike groepsbelange soos taal, kultuur en onderwys gegaan het.’®
Dit was dus duidelik dat daar ten spyte van Artikel 235 se bepaling in verband met
selfbeskikking, die moontlikheid dat die ANC-regering grond aan Afrikaners sou afstaan vir n

volkstaat uiters skraal was.

% Voorgrond, Orania Beweging, Januarie 2006, pp. 13-19 (Selfbeskikking: Wat bied dit die Afrikaner?).

3.2.6 Dienslewering

Dienslewering in Orania het op die beginsel berus dat dienste vanuit die gemeenskap vir die
gemeenskap gelewer moes word. Die dorp word deur n dorpsraad bestuur wat uit sewe
direksielede bestaan, waarvan ses op n jaarlikse vergadering van aandeelhouers verkies en een
lid deur die OBD, die ontwikkelaar, aangestel is. Dienste wat gelewer word, sluit die volgende
in: elektrisiteit (wat van Escom gekoop word), drink- en tuinwater, vullisverwydering en
sanitasie. Verder onderhou die dorpsraad ook paaie, die swembad, die sportveld, n
biblioteekdiens en die instandhouding van 'n kultuurhistoriese museum. Hierdie raad se personeel
bestaan uit dertien lede waarvan ses in die tegniese afdeling is en sewe administratiewe take
verrig. Die sewe direkteure werk vrywillig en ontvang 'n vergoeding van R100 per vergadering.
Die begroting vir die boekjaar 2006/2007 was op R2,45 miljoen beraam wat 'n 59% groei sedert
die 2001/2002 boekjaar gereflekteer het. Al die vorige finansi€le jare is met n oorskot

afgesluit.”’

Die Orania Maatskaplike Raad (OMR), n Artikel 21-maatskappy wat by die Nasionale
Maatskaplike Raad geregistreer is, sien om na Orania se maatskaplike behoeftes, byvoorbeeld
individuele gesinswerk betreffende gevallestudies op ekonomiese en psigiatriese gebiede,
gesinsverhoudings, alkoholafhanklikheid, verwaarlosing, asook bejaarde sorg. n Voltydse
maatskaplike werker is aangestel wat deur eie fondse gefinansier is. Die Orania Tuisversorging
(OTV) versorg sieckes en bejaardes tuis en die primére gesondheidskliniek bied daaglikse

. . . 58
gesondheidsdienste aan inwoners.

Daar is met omsigtigheid in Orania ondersoek ingestel om hernieubare energiebronne te ontgin
om sodoende onafthanklik van Escom te raak, maar geen ander alternatief kon gevind word wat
goedkoper krag aan die verbruiker kon lewer nie. Die mees waarskynlike beskrywing van Orania
se ekonomie is di¢ van n gevorderde landbougemeenskap en gevolglik was die
besproeiingsboere die grootste aankopers van energie deur die pomp van water. Die landbou was
inderdaad verantwoordelik vir 55% van Orania se aankope van energie wat deur Escom voorsien

- 59
1S.

7 Voorgrond, Orania Beweging, April 2006, pp. 6-7 (’n Dorpsraad wat doen).

*  Voorgrond, Orania Beweging p. 10 (Hoe vorder Orania?).

> Ibid., pp.14-17 (Koebaai Koeberg?).

3.2.7 Godsdiens- en kultuuraangeleenthede

In Orania is daar godsdiensverdraagsaamheid, asook vryheid van godsdiens. Daar is ongeveer
nege kerklike denominasies, by name die APK, die NGK, die AGS, die Hervormde kerk, die
Gereformeerde kerk, die Sewedaagse Adventiste, die Christelike Gereformeerde kerk, die
Israelvisie/Verbondsvolk en die Dogters van Sion. Hulle handhaaf die siening van die Suid-
Afrikaanse staat om nie n spesifieke godsdiens voor te skryf nie en dat daar geen diskriminasie
op grond van geloof sal wees nie. In Orania is daar egter n huishoudelike re€l dat alle inwoners
belydende Christene sal wees en daar is 'n ongeskrewe re€l dat daar geen openbare aanvalle en

. . .60
geen afrokkeling van lidmate sal wees nie.

Orania het ook gepoog om buitelandse steun te werf en verskeie mense wat in die buiteland
woonagtig is, het by die Orania Beweging aangesluit. Vanuit die inisiatief van n lid van die
Orania Beweging in Nederland, mnr. Koos Kooy, is so 'n vereniging in Nederland geregistreer.
Hierdie Vereniging van Buitelandse Vriende is amptelik gedurende Julie 2006 geloods

waartydens twee byeenkomste beplan is, naamlik een in Nederland en een in Londen.®!

Strukture wat in Orania geskep is om Afrikaner-identiteit te bevorder, was onder andere die
“Orania Kunsteraad met orkes en koor” (OkeR), die skole, die Orania Beweging, die komitees
wat verantwoordelik was vir die re€l van funksies in verband met feesdae, asook hulle plaaslike
museums, byvoorbeeld die huis waar die Verwoerd-gedenkversameling besigtig kan word en die

Orania Kultuurhistoriese museum.

3.2.8 Die beeld van Orania na buite

'n Besliste speek in die wiel van Orania as ’'n tuiste vir Afrikaner-identiteit, was die siening en
houding van Afrikaners in die res van Suid-Afrika volgens die mening van Carel(iv)Boshoff.
Volgens hom het die posisie van die Afrikaners oor die afgelope twaalf jaar (sedert 1994) in

Suid-Afrika nie slegs in staatsinstellings nie, maar ook in die privaatsektor drasties verander. As

% Dokument: “Kultuur en Etnisiteit”, Orania Beweging.

ol Voorgrond, Orania Beweging, April 2006, p. 10 (Hoe vorder Orania?).

gevolg van die magsverskuiwing waarby hulle betrokke was, het hulle selfbeeld gevolglik n
verandering ondergaan sodat hulle van n eens doelgerigte gemeenskap waarmee rekening gehou
moes word, tot n losse bondel individue wat “tussen nostalgie en opportunisme rondgeslinger
word”, ontbind het.®* Boshoff was van mening dat Afrikaners buite Orania miskien nie die ware
begrip van vryheid geag het nie, want in Orania is vryheid gesien as selfstandigheid wat
erkenning geniet. Vryheid was gevolglik nie iets wat n individu kon vermag nie, maar dit het in
die verhouding tussen mense in die gemeenskap gelé met ander woorde “...tussen die self en
ander.”® Van die verwagtinge dat duisende Afrikaners hulle by die Orania-gedagte sou skaar,
het niks van gekom nie en dit was duidelik dat die beroep op selfbeskikking nog betreklik min
aftrek onder hulle gekry het. Dat Afrikaners die oorgang nog nie verreken het of wou verreken
het nie, verklaar deels waarom meer ingrypende alternatiewe soos 'n beroep op selfbeskikking
nog betreklik min aftrek gekry het. Hy het die vraag uitgespreek of daar nog Afrikaners was wat
Afrikaners wou wees en of hulle bereid sou wees om die dinge te doen wat dit van hulle sou

64
verg.

In 'n artikel getiteld, “Nuwe Orania wil bydra tot SA”, het Frans de Klerk, Hoof-Uitvoerende
Beampte van die Orania Beweging, geskryf dat daar teen 2006 twee beelde van Orania na vore
gekom het, naamlik 'n ietwat negatiewe een en 'n ander een wat meer positief was. Hy het erken
dat Orania hom nie algemeen aanvaarbaar kon maak by ander Afrikaners en by Suid-Afrikaners
in die breé€ nie. Orania is deur te veel mense beskou as 'n dorp wat op rassisme gebou is en wat sy
inwoners van die buitewéreld wou afsonder.®® In n dokument, “Kultuur en Etnisiteit”, wat
tydens die inburgering van nuwe inwoners aangewend word, is daar definisies van “ras” wat
verwys na die fisiese veranderlikheid van die mens en “rassisme” wat ontstaan indien lede van 'n
ras hulleself as meerderwaardig ten opsigte van ander rasse sou beskou.’® Orania het hard
probeer om die beeld, dat die meeste inwoners rassisties was, af te skud. Mnr. Prinsloo Potgieter,

die burgemeester van Orania, het onder andere gesé dat hulle die beeld van Orania as laaste

62 C(iv)Boshoff: “Orania en Suid-Afrika”, De Vrye Afrikaan, Januarie 2006, p. 14.

8 Voorgrond, Orania Beweging, Augustus 2005, p. 15 (Gedagtes oor die pad wat Orania moet loop).

64 C(iv)Boshoff: “Orania en Suid-Afrika”, Die Vrye Afrikaan, Januarie 2006, pp. 14-15.

% F. de Klerk: “Nuwe Orania wil bydra tot SA”, http://wwworania.co.za (Geraadpleeg op 7.10.2006).

6 Dokument: “Kultuur en Etnisiteit”, Orania Beweging.

6 F. de Klerk: “Nuwe Orania wil bydra tot SA”, http://www.orania.co.za (Geraadpleeg op 07.10.2006).


http://www.orania.co.za/
http://www.orania/

vesting van apartheid wou afbreek.®” Dit was gevolglik belangrik dat die beeld wat Orania na
buite uitgedra het, beslis nie een van rassisme sou wees nie. Uit die onderhoude wat met
inwoners gevoer is, het dit egter geblyk dat net soos in die res van Suid-Afrika, daar wel nog
inwoners was wat aan die apartheidsideologie vasgeklou het. Die volgende aanhaling is n
uittreksel uit 'n artikel van Arjen van der Ziel met die titel, “Een volkstaat zonder swartman”, wat
op 30 Julie 2004 in die Nederlandse blad, Trouw, verskyn het: “Lopend over de bouwplaats,
begint hij aan een racistische klaagzang. Het zit in de aard van de swartman om te stelen,
verkrachten en moorden. Het is net als met een jakhals. Je kunt denken dat je een jakhals hebt
geleerd om op je vee te passen. Maar als je hem tussen je diere zet, zal hij zich niet kunnen
beheersen. Dat zit in zijn genen. Hij vreet ze toch op ...De meeste inwoners houden er
racistische ideeén op na. Kaffers sparen niet en denken niet vooruit, zegt hij, een timmerman met

een rossige baard, lopend door zijn werkplaats. Ze bouwen niks op.”®*

Daar was in 2005 geen swart of bruin inwoners wat in Orania gewerk of gewoon het nie,
alhoewel talle bestuurslede dit beklemtoon het dat enigiemand wat voldoen het aan die vereistes
om in Orania te kon woon, ongeag kleur, daar kon intrek. Vestiging op Orania is slegs tot
Afrikaners beperk. n Dokument, “Inburgering van Nuwe Intrekkers”, het n addendum wat
getiteld: “Kultuur en Etnisiteit”, en daarin word verwys na 'n etniese identiteit waarvan die
belangrike eienskappe van so 'n identiteit genoem word, naamlik dat daar ’n verbintenis met n
besondere gebied moes wees; n gemeenskaplike kultuur en geskiedenis moes gehandhaaf word;
daar moes 'n groepsnaam aan verbonde wees; daar moes ook n gevoel van groepsolidariteit
wees; simbole moes vir almal dieselfde betekenis hé; almal moes dieselfde taal praat en van

dieselfde genetiese atkoms wees.

Alle Oraniérs is aan 'n keuringsproses onderwerp en moes n onderneming onderteken waardeur
die volkstaatideaal bevorder sou word, dat n Christelike lewenspatroon gehandhaaf moes word
en dat godsdienstige vakansiedae, sowel as die ander kulturele herdenkingsdae, onderhou sou
word.” Daar bestaan gevolglik tans (2005) 'n homogene gemeenskap in Orania wat nie
noodwendig positief is nie, want soos reeds tevore in die Afrikaner se geskiedenis bewys is, kan

Afrikaners hewig onder mekaar verskil en Orania is in hierdie opsig geen uitsondering nie.

7 Rapport, 22.05.2005, p.11 (Troue Oraniérs vra dat ‘brekers’ hul goed pak en trek).

% Dokument: “Kultuur en Etnisiteit”, Orania Beweging.

% “Inburgering van Nuwe Intrekkers: Orania”.

3.2.9 Verskillende sienings van inwoners onderling oor Orania

In 'n brief wat aan die inwoners van Orania gerig was, het Pieter Grobbelaar, een van die dorp
se stigterslede, gewaarsku dat alhoewel dit n goeie eienskap was om drome en ideale te hé en
selfs lugkastele daarmee te bou, moes hulle sekere werklikhede in oénskou neem om
teleurstelling te voorkom. Dit het veral gegeld vir diegene wat nog nooit voorheen in Orania was
nie. In hierdie verband het hy vermeld dat Orania 'n baie klein plekkie met 'n beperkte mark was,
dat dit ver van ander dorpe gele€ was en gevolglik moes elke inwoner wat iets wou bemark, self
die verantwoordelikheid neem om ’n nismark vir die betrokke produk te vind. Hy het ook teen
die klimaat van temperatuuruiterstes van baie warm somers en koue winters, waartydens die
nagtemperature dikwels tot "6°C en ~7°C gedaal het, gewaarsku. Hy het ges€ dat 'n persoon wat
op Orania wou oorleef sekere karaktereienskappe moes hé soos byvoorbeeld n pioniersgees wat
uitdagings kon aanpak en teleurstelling kon verwerk, om nie te ho€ utopia-verwagtings te koester

nie, om 'n liefde vir dit wat jou eie is te openbaar en om te weet wie jy was en wat jy wou wees.’

In n skrywe aan die brieweblad van Beeld, het n leser geskryf dat die Orania-droom
goedgelowige Afrikaners mislei het. Na sy mening was die feit dat Orania nog 'n deel van Suid-

Afrika gevorm het 'n misleiding, ook die feit dat inwoners geen eiendomsreg gehad het nie.”'

Negatief-gesinde inwoners kon beslis 'n nadelige effek op die gemeenskap hé en was n tipe
hindernis wat, indien dit momentum sou optel, 'n belangrike rol kon speel om die Orania-ideaal
te laat skipbreuk lei. In n internet-artikel, “The Afrikaner homeland — a fading dream”, is ene
Fanie Botha (38), wat in daardie stadium (Februarie 2004) reeds 8 maande op Orania woonagtig
was, aangehaal toe hy die volgende gesé het: “Do you want to know the truth about Orania? It is
not about Afrikaans ... The people in ‘Grootdorp’ (the upmarket neighbourhood) are living a
pipe dream. This place is about old people running away from the blacks, and young people
desperate to get jobs.” Hy het egter ook gesé dat die lae misdaadvlakke daar n groot voordeel
was. In dieselfde artikel is in verband met selfwerksaamheid op Orania geskryf dat arm blankes

daar as skoonmakers, tuiniers en plaaswerkers moes werk terwyl 'n elite-groep “intellektuele”

" Voorgrond, Orania Beweging, April 2005, p. 11 (Orania in perspektief).

' Beeld, 10 Mei 2002, p. 10 (Orania g’n alternatief).

hulle tyd verwyl het om te besin oor die preservering van Afrikaner-kultuur.”” Die verwysing na
“Grootdorp” was 'n aanduiding dat daar ook in hierdie relatiewe klein gemeenskap tekens van
klasseverskille was. Tydens die veldnavorsing was dit opmerklik dat die huise in Kleingeluk
beslis kleiner was as di¢ in die vermelde “Grootdorp”, waar leiersfigure in Orania, soos Carel

(iv) Boshoff en Frans de Klerk, beide te same met hulle gesinne woonagtig was.

Die visie van die grondleggers van die Orania-ideaal het beslis teenstand vanuit sekere
groeperings in die dorp ervaar. Dit kon moontlik op verskille betreffende die boustene van die
ideaal dui of andersins dat daar nie aan persoonlike verwagtinge wat met die verhuising na
Orania ontstaan het, voldoen is nie. n Inwoner, André Putter, was beswaard omdat hy na twaalf
jaar as waterbeampte afgedank is. Na sy mening was sy afdanking as gevolg van n beswaarskrif
wat hy saam met ander inwoners opgestel het oor die “onwettige” verbranding van vullis op
Orania se stortingsterrein wat die lug sou besoedel. Putter is wel deur VAB as waterfiskaal
afgedank, nie omdat hy n petisie opgestel het nie, maar wel omdat daar n vertrouensbreuk tussen
hom en sy werkgewer was. Hy het in die beswaarskrif die VAB daarvan beskuldig dat hulle
onbevoeg, onsimpatiek en onverantwoordelik was ten opsigte van inwoners se gesondheid en die
bewaring van die omgewing. Na sy mening is daar blatant gediskrimineer teen sekere inwoners
omdat die huidige bestuur onbevoeg was om die probleme op 'n volwasse wyse te bestuur. Hy
het sy grond vir R1,8 miljoen, wat in daardie stadium veel minder werd was, aan die VAB te
koop aangebied en indien hulle dit nie sou koop nie het hy gedreig dat hy dit vir 'n hoér prys aan

die staat sou verkoop.”

In 'n brief aan Rapport het Putter geskryf dat die “twis” wat daar in 2005 in Orania was, die
gevolg was van “gereg” en “geregtigheid” en het niks te doen gehad met “die klein reaksionére
minderheid in die gemeenskap” wat nie by die “nuwe Orania” wou inpas nie. Hy het ook
genoem dat van die bykans agthonderd (in daardie stadium) lede van die Orania Beweging daar

slegs sowat dertig in die dorp woonagtig was en dat die res in die “nuwe Suid-Afrika” gewoon

het.”*

> F. Grobler: “The Afrikaner Homeland - a fading dream”, http://www. news24.com (Geraadpleeg op

4.08.20006).

" Volkstater, nr 38, Mei/Junie 2005, p. 5 (Onmin op Orania — wat is die feite?).

™ Rapport, 26.06.2005 (Orania:selfrespek nie in winkels te koop).

Eie arbeid is nie slegs een van die kernidees van Orania se vryheidstrewe nie, maar dit kan selfs
as een van die sleutelfaktore in hulle oorlewingstryd beskou word, want in die dokument,
“Inburgering van Nuwe Intrekkers”, is dit duidelik gestel dat volkseiearbeid beheer oor eie
bronne sou gee en dat dit n langtermyn betekenis sou hé indien dit aan n eie gebied gekoppel
kon word. In sekere opsigte het hierdie konsep egter probleme in Orania geskep, want in n
artikel, “Orania se grootste uitdaging”, wat in Voorgrond, die mondstuk van die Orania
Beweging verskyn het, het Renus Steyn, die eienaar van die gastehuis, Herberg Oranje, geskryf
dat 'n keuse vir Orania 'n verbintenis tot eie arbeid was. Een van die hoekstene van die Orania-
ideaal was dat Afrikaner-arbeid as grondslag vir volhoubare vryheid moes dien. Volgens Steyn
het eie arbeid op Orania egter vir die “...moedelose en neerslagtige deelnemers” 'n probleem
geword juis omdat hulle n passiewe houding ten opsigte daarvan ingeneem het. Vir hom was
hierdie probleem uiters teleurstellend omdat dit hoofsaaklik gele€ was in die onvermoé van
werkgewers om eie arbeid te bestuur en dat hulle nie daarin kon slaag om dit positief te
ontwikkel nie. Hy was ontnugter by die aanskouing van die sosiaal-maatskaplike verval wat
geheers het by mense wat hul arbeid in Orania kom verkoop het, want sommige van hulle was
bloot lui en het 'n tipiese houding van athanklikheid, sowel as 'n gebrek aan toewyding en
ondervinding, gehad. Hy het tot die slotsom gekom dat beide die werkgewers en die werknemers

georiénteer en opgelei moes word om hierdie konsep suksesvol te kon uitvoer.

Verder het hy gesé dat die jong Suid-Afrikaners wat die land verlaat het om oorsee te gaan werk,
bereid was om daar enige werk te doen, maar terug in die land het hulle nie kans gesien om
bykans dieselfde tipe werk te doen nie, want dit was benede hulle status. Hulle was “sedert die
koms van Jan van Riebeeck aan die Kaap” daaraan gewoond om dat ander mense (“vreemde
arbeid”) die werk gedoen het. Hy het die mening uitgespreek dat die sukses van Orania van 'n
produktiewe arbeidsmag afgehang het en dat arbeid daar 'n nuwe betekenis moes kry, naamlik as
n meganisme om 'n groter doel te bereik. Eie arbeid kon nie slaag indien die uitgangspunt, dat
eie arbeid n goedkoop kommoditeit was, gehandhaaf is nie. Vir Steyn was Orania se primére
taak nie om werk te skep nie, maar eerder om 'n produktiewe arbeidskorps te vestig met billike
vergoeding vir elke soort werk.” Die “billike vergoeding” was nie baie rooskleurig nie, want

baie van hierdie werkers het minder as R3000 per maand verdien.”®

" Voorgrond, Orania Beweging, Augustus 2006, p. 14 (Orania se grootste uitdaging).

" Die Burger, 04.11.2004, p. 11 (Afrikaners in Orania is anders).

Die bestuurstelsels van Orania het al soms tot verwarring onder sommige inwoners aanleiding
gegee. n Faktor in hierdie verband wat al tot “onmin” op Orania aanleiding gegee het, was
bestuur deur middel van aandeelhouding. Sekere inwoners was van mening dat die beheer en
besluitneming op Orania by 'n 80% meerderheidstem van die Orania Bestuursdienste (OBD), die
ontwikkelings-maatskappy wat die dorp vanaf 1991 bestuur het, berus het. Orania verskil van
ander dorpe in Suid-Afrika in di¢ opsig dat dit in private besit is. Dit word bestuur deur die
direksie van die Vluytjeskraal Aandeleblok Bpk. (VAB), ook bekend as die dorpsraad wat uit 'n
direksie van sewe lede saamgestel is wat jaarliks op 'n aandeelhouersvergadering verkies word.
Soos mense eiendom in die dorp gekoop het, is die beheer van dorpsake aan Vluytjeskraal
Aandeleblok (VAB) oorgedra sodat die VAB se aandele al meer geword het terwyl die OBD se
aandele minder geword het. OBD behou egter die meerderheidsaandeel totdat eiendomsreg aan
die VAB oorgedra word. 'n Aparte maatskappy, Vluytjeskraal 272, beheer al die landbougrond
buite die dorpsgebied.”’

Die OBD meng nie met die dorpsraadbestuur, Vluytjeskraal VAB, in nie, maar in 2003 moes die
OBD wel sy stemkrag gebruik toe daar 'n drieckwart meerderheidstem nodig was om ’n stuk grond
te koop en omdat slegs twee-derdes van die inwoners/aandeelhouers by die jaarvergadering ten
gunste daarvan gestem het.”® Ontevrede inwoners was van mening dat alles in die dorp deur 'n
uitsoekgroep “beheer” word wat onder hulle as die “familie” of die “mafia” bekendstaan. Ten
spyte van die feit dat inwoners ook eiendom en aandele besit, was hulle van mening dat hulle
geen seggenskap in die bestuur van Orania gehad het nie. “Van die ontevrede inwoners wat hulle
sterk uitgespreek het oor “n kliek’ wat die volkstaat dorpie regeer, gaan nou hulle lot by die
Menseregtekommissie bekla ...Die probleme in Orania ontstaan omdat hier nie vryheid van
spraak is nie”, sé 'n ander inwoner.”” Die besware wat veral geopper was, was die outokratiese
bestuurstyl van bestuurslede, asook die “gebrek aan demokratiese besluitneming”. Die ontevrede
inwoners het gesé dat almal op Orania aan die bestuur onderworpe was om te doen en jou te
gedra soos wat hulle vir jou voorgesé het. Volgens diesulkes is die Boshoffs se woord wet in

9580

Orania en word geen te€spraak geduld nie.””™ In antwoord daarop het die Orania Beweging

verklaar dat lede van die dorpsraad (VAB) jaarliks deur die inwoners deur stemming per

" Volkstater, Mei/Junie 2005, p. 5 (Onmin” op Orania—wat is die feite?).

" Ibid.
" Rapport, 15.05.2005 p. 3 (N6G waai die hare in Orania).

8 Rapport, 22.05.2005, p. 11 (Troue Oranianers vra dat ‘brekers’ hul goed pak en trek).

stembrief demokraties verkies word en dat enige aandeelhouer deur 'n voorsteller en n sekondant
benoem kon word. Hulle het ook die aantygings van n “mafia”-bestuur as 'n belediging beskou
omdat almal wat na Orania gekom het om daar te woon, juis daarheen gekom het om vry te wees
en nie om hulle deur ander te laat voorskryf nie.®'

(13

n Inwoner van Orania wat in die pers anoniem wou bly, het gesé: “... elke eienaar van n
kleinhoewe of dorpshuis in Orania het slegs 'n dokument met 60 aandele wat 60c werd is.” Op n
besluitnemingsvergadering was al die aandeelhouer-inwoners se stemreg slegs sowat 20% en van
die totale 120 000 aandele het die ontwikkelaar, Orania Bestuursdienste (OBD), sowat 94 000

aandele besit. Hierdie toedrag van sake was volgens hierdie inwoner glad nie demokraties nie.*

Op Orania se Forum Tuisblad het n deelnemer, ene Toppie, geskryf dat hy Orania tydens die
Paasnaweek in 2005 besoek het. Na die besoek was daar vele vrae in verband met Orania waarop
hy graag antwoorde wou hé. Eienaarskap van eiendom was een van die kwessies en hy wou weet
of dit so was dat mense nie titel gekry het by die aankoop van eiendom in die dorp nie, maar wel
'n aandelesertifikaat ter waarde van sestig aandele, ongeag die waarde van die betrokke eiendom.
Hy wou weet hoe die waarde ten opsigte van verbeteringe aan die eiendom aangepas sou word,
asook hoe die versekering van die eiendom waarvan die titel nie in die koper se besit was nie
hanteer sou word en wie vir die versekering verantwoordelik moes wees. In haar antwoord op
hierdie vrae het Eleanor Lombard, die skakelpersoon van die Orania Beweging, gesé dat die
aandeleblokstelsel wat in Orania funksioneer op dieselfde beginsels berus as wat algemeen in
sodanige stelsels voorkom. Sy het verduidelik dat die waarde van eiendom in Orania deur
gewone markkragte van vraag en aanbod bepaal word en dat die waarde van eiendom oor die

afgelope tyd baie toegeneem het.*

In 'n onderhoud wat met Rapport gevoer is, het n inwoner gesé dat Orania nie lewensvatbaar was
nie en dat Oraniérs eintlik bywoners was, want die grond “behoort nie aan jouself nie.” Die
volkstaatgedagte was net 'n droom en in Orania het inwoners geen sé gehad nie omdat die

Boshoffs aan wie die meerderheidsaandeel behoort het, hulle mening en doelstellings op die

81 Volkstater, Mei/Junie 2005, p. 5 (Onmin op Orania — wat is die feite?).

8 Rapport, 22.05.2005, p. 11 (Troue Oranianers vra dat ‘brekers’ hul goed pak en trek).

¥ Forum Tuisblad, http://www.orania.co.za/forum/afr/board (Geraadpleeg op 06.04.2005).

minderheid afgedwing het. Ook die feit dat Orania nie 'n dorpstatus gehad het nie het hierdie

inwoner gepla.*

In 'n brief wat aan lede van die Orania Beweging gerig was, het Frans de Klerk, die Hoof-
Uitvoerende beampte van hierdie beweging, die volgende stellings gemaak, naamlik dat daar
mense in Orania was wat “geen flenter” omgegee het vir die gevolge vir die gemeenskap van
hulle optrede nie, dat hulle n vete teen prof. Carel Boshoff gevoer het deurdat daar al uitsprake
was dat hy 'n kommunis sou wees, dat hy tot sy eie voordeel volkstaatsentimente sou misbruik

het en dat Orania deur n Boshoff-kliek, soos “die mafia”, beheer was.®

In n inligtingstuk van die Orania Beweging wat oor “Kultuur en Etnisiteit” gehandel het, was
daar 'n afdeling wat spesifiek na Orania se verhouding met die media verwys het en waarin
vermeld is dat daar sekere persepsies oor Orania was waarvoor sommige joernaliste die dorp
besoek het om antwoorde en bevestiging te kry. Van hierdie persepsies was dat Oraniérs aan
apartheid vasgeklou het; dat Oraniérs nie by die nuwe Suid-Afrika kon of wou aanpas nie; dat
Oraniérs rassiste was; dat Oraniérs hulleself wou isoleer en dat Oraniérs agterlik en versukkeld

was.

3.2.10 Orania en grondwetlike besluite

Orania het na vyftien bestaansjare nog nie munisipale status nie en ten opsigte van hierdie saak
het Carel (iv) Boshoff in Februarie 2002 'n verklaring aan lede van die Orania Beweging
uitgereik in verband met die skaakmatsituasie wat ontstaan het toe Orania n hofbevel teen sy
inlywing by Hopetown en Strydenburg gekry het. Hy het vermeld: “Goeie onderhandelinge het
ons by nuwe moontlikhede wat nie een van die partye vooraf oorweeg het nie, gebring. As die
kabinet dit aanvaar, maak die verslag deure vir ons oop en ons sal dit tot die uiterste benut.”
Hierdie aanbevelings was onder andere dat Orania se private status gehandhaaf word sonder dat
daar n eie munisipaliteit aan die dorp toegeken word en dat die munisipaliteite van Hopetown en
Strydenburg hulle munisipale take ten opsigte van Orania aan die dorpsraad sou oordra. n Ander

aanbeveling was dat 'n ondersoek geloods sou word na die moontlikhede van die heratbakening

¥ Rapport, 22.05.2005, p. 11 (Troue Oranianers vra dat ‘brekers’ hul goed pak en trek).

¥ F. de Klerk: Brief aan lede van die Orania Beweging, 24 Mei 2006.

van Orania saam met Vanderkloof en dat die toepassing van Artikel 235 van die Grondwet op
Orania ondersoek moes word. Alhoewel dit vir Oraniérs n moeilike besluit was om hulle
aanspraak op n eie munisipaliteit prys te gee, was daar tog die besef dat Orania as 'n klein en

kwesbare gemeenskap sy belange die beste as n private instelling kon beskerm.*

Op 7 November 2005 het amptenare van die Onathanklike Kommunikasie-owerheid van Suid-
Afrika (Okosa) saam met polisielede n klopjag op Klub Radio 100, die radiostasie van Orania,
uitgevoer en beslag gelé op alle toerusting wat deur die gemeenskap self aangekoop is en die
stasie is gesluit. Die stasie het weeksaande in afwagting op n tydelike lisensie, twee-uurlikse

toetsuitsendings slegs op Orania uitgesaai.®’

n Grondeis wat in 2005 ingedien is vir die grondgebied waarop Orania tans is, is deur die
Staatskoerant bekendgemaak. Hierdie eis is deur voormalige werknemers van die ou Department
van Waterwese ingedien.*® Volgens Die Burger, is die grondeis wel in Desember 2006
toegestaan en tagtig bruin oud-inwoners het R2.9 miljoen as alternatiewe geldelike

vergoedingvan die regering gekry wat tussen hulle verdeel sou word.®

8 C(iv)Boshoff: “Verslag rakende vordering rondom Orania se munisipale status”, Werkswinkel van die Orania

Beweging, Maart 2002.

¥ Nuusbrief, Orania Beweging, Desember2005 (Nuwe uitdagings).
88 .
Ibid.

¥ Die Burger, 06.12.2006, p. 17 (Grondskikking ‘goeie nuus’ vir Orania).

HOOFSTUK 4

4.1 ’nKwantitatiewe bespreking van Oraniérs se sienings aangaande ’n

afsonderlike Afrikaner-identiteit.

4.1.1. Metodologie en statisticke

Ten einde n demografiese studie van die inwoners van Orania te doen, is 'n vraelys opgestel om
sodoende 'n sosiale, asook 'n verblyfprofiel te kon saamstel. Die vrae het onder andere oor geslag,
ouderdom, huwelikstatus, beroep en akademiese kwalifikasies gehandel. Om inligting oor die
inwoners se verhuis- en verblyfstatus in te win, was daar vrae oor hervestiging, die tydperk
woonagtig in Orania, sosialisering, sosiale aanpassings en die finansi€le implikasies van hulle
hervestiging. Vir die doel van die studie, naamlik om vas te stel of Orania as moontlike groeipunt
vir 'n Afrikaner-volkstaat in die nuwe Suid-Afrika kon dien, was daar ook vrae wat oor
Afrikaner-identiteit gehandel het en hoe die inwoners Afrikaner-identiteit geidentifiseer het, hoe

dit in Orania uitgeleef is en of daar in Orania spesiale strukture geskep is om dit te bevorder.

As steekproef is 200 vraelyste met gefrankeerde koeverte, te same met 'n briefie ter
verduideliking van die doel van die vraelys uitgedeel. Dit was egter nie 'n ewekansige steekproef
nie, omdat daar nie 'n keuse was aan wie dit uitgedeel moes word nie. Die meeste vraelyste wat
aan inwoners uitgedeel is, is deur die organiseerder van my navorsingsbesoek, dr. Manie
Opperman, n Orania-inwoner en n gewese professor in Antropologie aan die Fort Hare
Universiteit, gedoen terwyl sommige tydens onderhoude uitgegee en ander op strategiese plekke
geplaas is. Van hierdie vraelyste is 50 terug ontvang (25%) wat ongeveer 10% van die totale

inwonertal teen 2005 uitgemaak het.

Onderhoude is met 32 inwoners, waaronder leiersfigure, tydens 'n besoek aan Orania in Julie
2005 gevoer. Dit was nie spontane onderhoude nie omdat die meeste deur 'n tussenganger,
naamlik die organiseerder van my navorsingsbesoek, gere€l is en al hierdie persone het n
positiewe ingesteldheid ten opsigte van Orania geopenbaar. Daar is wel op aanvraag twee

onderhoude gevoer met inwoners wat negatief-gesind ten opsigte van sekere maatre€ls in Orania

was, gevoer. n Ander persoon, wat deels in Bellville en deels in Orania woonagtig was, het self
'n onderhoud aangevra wat hier ter plaatse (Bellville) plaasgevind het. Van hierdie onderhoude is
na aanleiding van ’'n vaste vraelys uitgevoer, terwyl ander meer op informele gespreksvoering

berus het. Nie almal in Orania was gewillig om onderhoude toe te staan nie.

Tabelle vir die inligting op die vraelyste is saamgestel volgens kriteria soos deur dr. Martin Kidd,
'n statistikus verbonde aan die Universiteit van Stellenbosch aanbeveel is. (Sien Tabelle I, IT en
II1, pp. 112-114) Die persentasierespons wat op hierdie ondersoek verkry is, is volgens statistiese

norme aanvaarbaar. !

Vir die kwantitatiewe resultate is twee tabelle, soos aangetoon in Tabelle I en II, opgestel om

onderskeidelik die sosiale en verblyfstatisticke van die inwoners aan te dui.

50% van die respondente was mans en 50% was vroue. Van hierdie groep was 62% getroud,
34% was nog nooit getroud nie, 2% was n weduwee of wewenaar en 2% was geskei. 46% van
die respondente was ouer as vyftig jaar, 10% ouer as veertig jaar, 12 % ouer as dertig, 2% ouer
as twintig en 30% was tussen tien en negentien jaar oud. Betreffende die akademiese
kwalifikasies van die respondente het 62% tersiére kwalifikasies gehad waarvan 34%
gegradueerd was van wie bykans 50% ’n honneurs- of magistergraad verwerf het en 28% het
diplomas verwerf. 30% van die respondente was skoliere. Betreffende hulle beroepe was 26%
pensioenarisse, 12% het in professionele beroepe soos die onderwys, prokureurs en argitekte

gestaan en 8% was by sakebedrywe betrokke.

4.1.2 ’nBespreking van die resultate van die vraelyste

Betreffende die verblyfstatistieke, het die ondersoek getoon dat die meeste respondente (46%)
persone was wat al langer as ses jaar, in die meeste gevalle selfs al vir vyftien jaar, in Orania
woonagtig was. 10 % was onderskeidelik vier tot ses jaar en twee tot vier jaar in Orania
woonagtig, terwyl 2% minder as twee jaar daar woonagtig was. 44% van hierdie respondente het
hulle lewensstandaard as beter as voorheen ervaar, vir 14% was hulle lewensstandaard dieselfde

en 2% het die verskuiwing na Orania as 'n agteruitgang in hulle lewensstandaard beskou. 50%

! Onderhoud met dr.Martin Kidd, Statistikus aan die US, Tygerbergkampus, 6 September 2006.

het geen finansi€le implikasies tydens hulle verhuising ervaar nie, terwyl 24% dit wel as 'n
finansié€le agteruitgang beleef het. 54% van die respondente was van dorpe afkomstig en 38%
van stedelike gebiede. 30% van die respondente was van die Gauteng-provinsie afkomstig en
vanaf KwaZulu-Natal en die Vrystaat was die onderskeie persentasies 12% en 10%, vanaf die
Wes-, die Noord-Kaap en Noord-Wes Provinsies was dit 8% elk, terwyl 2% van die Oos-Kaap
afkomstig was. (Sien Tabel II, p. 113)

Wat die kwalitatiewe resultate van die 50 respondente betref, is die menings oor Afrikaner-
identiteit van die vyf ouderdomsgroepe ondersoek en daar kon tot die volgende gevolgtrekking
gekom word, naamlik dat geloof en godsdiens die grootste rolspelers in die Afrikaner-
identiteitskepping van die Orani€rs was. 31 van die respondente (62%) het hierdie mening
gehuldig, taal is deur 27 respondente (54%) aangewys, kultuur deur 21 (42%), geskiedenis deur
18 (36%), rasseskeiding deur 17 (34%), selfregering en eie grondgebied deur 9 (18%) en
selfwerksaamheid deur 8 (16%). Sewe van hierdie respondente het hulleself eerder as Boere of
Boere-Oraniérs beskou, terwyl agt na hulleself as slegs “Oraniérs” verwys het. (Sien Tabel III,

p. 114)

Interessant was die beskouinge oor Afrikaner-identiteit uit die groep van graad 10 tot 12 leerders.
Die meerderheid van hulle het geloof en godsdiens as die vernaamste identiteitsbepalers (9 van
die 15 respondente) beskou. Van hulle het onder andere verklaar dat hulle eerder as Oraniérs as
Afrikaners bekend wou staan omdat hulle anders as Afrikaners wat buite Orania woonagtig was,
gedink het. Twee opmerkings het gelui dat dit ongelukkig was dat alle wit Afrikaanssprekendes
en Christene hulleself Afrikaners genoem het. Dit was 'n aanduiding dat hulle hulself beslis
anders as ander persone van buite Orania, wat ook op Afrikanerskap aanspraak gemaak het,
beskou het. 'n Ander leerder se siening van n Afrikaner was dat dit iemand was wat Afrikaans
gepraat het, ongeag sy of haar kleur, terwyl 'n “Boere-Afrikaner” 'n blanke was wat vir sy of haar

land land en kultuur sou geveg het.

In hierdie opname oor die belewing van respondente se Afrikaner-identiteit in Orania, het dit
deurgaans geblyk dat hulle dit daar baie positief beleef én uitgeleef het. Hulle het dit veral ten
opsigte van die volgende ervaar, naamlik die gebruik van Afrikaans as die enigste taal, hulle
selfwerksaamheid sonder “vreemde” arbeid en dat hulle hul gemeenskaplike geskiedenis daar

kon uitleef. Hulle het veral die viering van spesiale kulturele Afrikaner-vakansiedae, soos

Vryheidsdag (27 Februarie) waartydens die slag van Majuba herdenk is, Stigtingsdag (6 April)
wat Van Riebeeck se koms na die Kaap herdenk het, Bittereinderdag (31 Mei) wat die Vrede van
Vereeniging herdenk het, Taaldag (14 Augustus) wat die stigting van die Genootskap van Regte
Afrikaners herdenk het, Heldedag (10 Oktober) wat Paul Kruger se verjaardag herdenk het en
Geloftedag (16 Desember) wat die slag van Bloedrivier herdenk het, as positiewe

identiteitskeppers ervaar.

In verband met die feesdagprogramme wat tydens Afrikaner-vakansiedae deur die Afrikaner-
Volkswag aangebied is, het 'n inwoner dit gestel dat hy in Orania die wortels van sy geskiedenis
opgegrawe het waarvan die stimulus in geskiedkundige feesdagprogramme geleé was. Daar het
hy geleer om suiwer Afrikaans te praat en om selfondersoek oor sy Afrikaner-identiteit te doen
omdat elke joernalis, besoeker en navorser wat Orania besoek het die doen en late daar
bevraagteken het. 'n Ander inwoner het dit gestel dat hy op Orania geleer het hoe om sy
Afrikanerskap en -kultuur positief en optimisties uit te leef deur byvoorbeeld aan die viering van
historiese dae deel te neem. In hierdie proses het hy waardes en beginsels geleer wat sy keuses en
lewenswyse in n bepaalde rigting gestuur het en hy het meer bewus geword van sy Boere-

Afrikaner-identiteit.

Dit was duidelik dat sommige van die respondente van mening was dat daar wel n verskil tussen
die identiteit van 'n Afrikaner en dié van 'n “Boer-Afrikaner” was, want soos 'n respondent dit
gestel het: “Slegs iemand wat homself doelbewus n Boere-Afrikaner voel, is een.” Na hulle
mening het Boere-Afrikaners geweet waarvandaan hulle gekom het en dat hulle trots op hulle
geskiedenis was. Afrikaners is gevolglik beskou as diegene wat buite Orania gewoon het. Die
inwoners in Orania het verkies om ecerder as Oraniérs, Boere-Oraniérs of Boere-Afrikaners
bekend te staan as wat hulle Afrikaners genoem wou word. 'n Inwoner het die Afrikaner-volk
beskou as n groep mense wat n gemeenskaplike religieuse agtergrond gedeel het, wat dieselfde
waardestelsels gehad het waarvan die biologiese herkoms dieselfde was, wat 'n gemeenskaplike
geskiedenis gehad het en tussen wie daar wedersydse aanvaarding was. Nasietrots en 'n eie taal
en kultuur het ook n belangrike rol in die bepaling van identiteit gespeel. Na hierdie inwoner se
mening moes mense met die regte gesindheid na Orania getrek het, want dan sou daar geen
identiteitskrisis wees nie. Diegene wat vir ander doeleindes daarheen gegaan het as om hulle
identiteit uit te leef, het egter gou agtergekom dat hulle moeilik aangepas het. n Ander

respondent was van mening dat enige persoon wat in Afrika gewoon en Afrikaans gepraat en

geleef het, 'n Afrikaner was. Hy het homself egter nie as 'n Afrikaner beskou nie, maar eerder as

’n “Boer” en wel n “Boere-Oraniér”.

'n Persoon wat al lank in Orania woonagtig was se mening oor Afrikaner-identiteit was dat dit n
selfbediening binne n eiesoortige samelewing van onderskeie aanvaarding en gemeenskaplike
waardes ingesluit het. In hierdie verband was taal herkoms, tradisie, geskiedenis, opvoeding,
onderlinge invloede, gedeelde ideale en die benadering teenoor “die ander” die faktore wat
mense saamgebind het. N6g 'n  mening oor Afrikaner-identiteit van 'n inwoner wat 'n lang
verbintenis met Orania gehad het, was dat indien iemand sou s€ dat hy n Afrikaner was, hy
homself volkome met die herkoms, geskiedenis en kultuur van die Afrikaner-volk en hul strewe
na n eie grondgebied met sy eie owerheid en instellings vereenselwig het. Vir 'n ander inwoner
het sy Afrikaner-verbintenis gewentel om die feit dat hy homself as “’n Boer” beskou het. Na sy
mening het die volgende kriteria so iemand beskryf, naamlik om suiwer Afrikaans te praat, om
Christenskap uit te leef, om met integriteit en eerlikheid op te tree, om gasvry te wees, om
samehorigheid met “mede-Boere” uit te lewe, om selfstandig op te tree, om die vryheidsstrewe te
handhaaf, om selfwerksaam te wees, om 'n humorsin te hé, om n planmaker te wees en om 'n eie
geskiedenis te erken. Na sy mening is daar reeds baie in Orania gedoen om hierdie identiteit te
bevorder en ook uit te leef, want daar is gereeld Afrikaner-feesdae gevier, daar was n eie
radiostasie, plaaslike nuusblaaie soos Die Houtoog en Volkstater is gepubliseer, 'n eie geldstelsel
(die Ora) is in gebruik, hulle het hulle eie embleem en vlag, asook hulle eie skole, naamlik die
rekenaarskool en die Volkskool (CVO) waar onderwys met 'n Christelike volkseie-inslag,

aangebied word.

n Ander inwoner het die volgende komponente as merkers van 'n Afrikaner-identiteit beskou,
naamlik etnisiteit en veral hulle Wes-Europese afkoms, hulle geskiedenis wat 'n verbondenheid
aan Afrika ingesluit het en die Protestants-Christelike godsdiens, maar veral met 'n Calvinisties-
Protestantse benadering wat die verkondiging van die evangelie beklemtoon het. Nog 'n inwoner
het sterk ooreenkomste tussen Christelike waardes en Afrikaner-identiteit raakgesien. In hierdie
verband het hy individue wat kultuur en taal, te same met n oortuigende geloof in Christus
uitgeleef het en wat streng morele beginsels gehandhaaf en hulle kinders volgens God se gebooie
grootgemaak het, as sodanig geklassifiseer. Ook gesinne wat volksfeeste meegemaak en
geskiedkundige gebeure as belangrik beskou het, wat die “volks-eie” beskerm het, wat aan

aktiwiteite deelgeneem en wat ontwikkeling en groei op “die volks-eie” gebou en persone wat

hulle wortels in die “trekker-boere van 1835+ gevind het, is deur hom as Afrikaners beskou. Vir
nog ‘n inwoner het die wortels van Afrikaner-identiteit opgesluit gelé in 'n “wordingsproses” wat
uit hulle gedeelde waardes vanuit hul Europese wortels en die Westerse beskawing ontwikkel en
gegroei het. Hieruit het n gemeenskaplike taal, naamlik Afrikaans, ontwikkel en daar was ook
sterk godsdienstige oortuigings uit n Protestantse perspektief wat saam met eiesoortige
kultuurwaardes vasgelé is. Die onderlinge bande van hierdie groep is verder versterk deur die
onderdrukking deur vreemde owerhede en hieruit sou 'n sterk vryheidsdrang ontwikkel. Verder
was ‘n inwoner van mening dat Afrikaner-identiteit ondefinieerbaar was, maar dat dit wel iets
was wat “jy gedoen het”, met ander woorde, om jou eie taal te praat, om jou kinders jou eie
volksgeskiedenis te leer en hulle soveel moontlik oor hulle herkoms te vertel, om
kultuurbyeenkomste by te woon, om die “media-elemente” wat jou huis binnekom, byvoorbeeld
tydskrifte, radioprogramme en TV-programme, goed te keur. Ook moes jy jou godsdiens saam

met medegelowiges en volksgenote uitgeleef het.”

Individue binne die Orania-gemeenskap het gevolglik n keuse uitgeoefen toe hulle besluit het
om daar te gaan woon en sodoende het hulle gekies om deel te wees van 'n homogene kulturele
groep wat dinge anders gedoen het as in die res van die land. Na die mening van hierdie
respondente was die kanse in Orania skraal om in n gemaksone te beland omdat die idealisme

wat daar geheers het mense tot aktiwiteit aangespoor het.

4.1.3 ’n Bespreking van die resultate van die onderhoude

Onderhoude is met 32 inwoners gevoer waarvan die meeste nie spontaan was nie, omdat dit
vooraf gere€l was. Die volgende inligting is onder andere vanuit die onderhoude met hierdie 32
persone verkry: In 1991 toe die dorpie aangekoop is, was die hoof oogmerke op 'n sterk
ideologiese grondslag gevestig, naamlik om deur territoriale besetting en 'n eie grondwet vryheid
vir die Afrikaner-groep te verkry. Volgens die inwoners met wie gesprekke gevoer is, kon op 'n
eie grondgebied n welvarende, ekonomiese selfstandige gemeenskap, wat vir hulleself
verantwoordelikheid aanvaar het, ontwikkel. Hulle sou onathanklik van enige staatsubsidies
wees, met ander woorde, hulle moes vir “eie brood op die tafel” sorg en hulle moes ook in staat

wees om ander Afrikaners wat finansieel swaar gekry het deur middel van 'n Trustfonds

Inligting uit vraelyste wat aan Oraniérs uitgedeel is in verband met hulle Afrikaner-identiteit, Julie 2005.

behulpsaam te wees. Die “nuwe” ekonomie in hierdie gebied sou “gemeenskapsgedrewe” en nie
“winsgedrewe” wees nie, want die primére verantwoordelikheid was teenoor die aandeelhouers.
Op ekonomiese gebied is daar gevolglik in Orania “’n droom aan Afrikaners verkoop” waarby
die verkryging van kapitaal, entrepreneurs en beleggers betrek is. n Deel van die
langtermynbeplanning was om nog grond in die hande te kry en uitbreidingsmoontlikhede was n
200 km lange Weskuslyn van Groenrivier in Namakwaland tot by Elandsbaai aan die Weskus.
Demografiese druk het egter tot eilandvorming aanleiding gegee, maar selfs in Orania was
sosialisering nog nie voltooi nie omdat daar ook onder die inwoners “eilande van groeperings”
was. Daar moes aan mense wat daarheen wou verhuis opsies gegee word van 'n mooi omgewing,

goeie klimaat en veiligheid, alhoewel die sleutelwoord in hierdie verband “beheer” sou wees.

In die voorafgaande paragraaf is na die “Orania-droom” verwys, naamlik die droom van 'n eie
regering en n eie vaderland. Vir diegene wat direk by hierdie “droom” betrokke was, was dit
enersyds “ver” omdat daar te min mense gewoon het, maar andersyds was dit “naby” omdat
hulle daar hierdie “droom” kon uitleef, saam aan die droom kon werk deur selfstandig te wees en
deur n “ander” kultuur te kon uitleef, want Orania is volgens hulle “nie politiek nie”. Daar is ook
al ver gevorder met hierdie “droom”, want meer eiendomme is verkoop, die ledetal van die
Orania Beweging het steeds gestyg, mense het Orania as n gegewe begin aanvaar, die
gemeenskap was reeds verby sy vyftiende bestaansjaar, die gemiddelde ouderdom van die
inwoners was jonk, naamlik 38 jaar, en getroue beleggers het die finansiéle ondersteuningsbasis
gevorm. Afgesien van die Ora, hulle eie geldstelsel, is daar ook n nuwe vlag ontwerp wat die
ideologie van sosiaal-demokrasie vergestalt het deur 'n mannetjie wat besig was om moue op te
rol teen 'n blou en oranje agtergrond. Pogings om n volkslied te skep, het egter nog nie
gerealiseer nie en daar word tans “Ken jy die volk” (Kent gij dat Volk), die ou Transvaalse

volkslied, asook die laaste strofe van “Die Stem” as tydelike volksliedere gesing.

Die menings van die respondente in verband met die “volkstaatgedagte” was deurgaans positief,
want vir hulle sou dit tot 'n standvastigheid betreffende grondgebied en inwoners aanleiding gee.
Alhoewel die konsep van 'n nasionale staat baie gekritiseer is, sou 'n volkstaat wel op 'n variasie
daarvan geskoei wees, maar met federale eienskappe. Die hooffokus sou
gemeenskapsbemagtiging en gemeenskapselfstandigheid wees en verder sou daar meer op die
beginpunt as op die eindpunt gefokus word: “Orania word nie as die eindbestemming beskou nie,

maar as 'n belowende beginpunt”, is die algemene siening.

Die menings in verband met Artikel 235 van die Grondwet van Suid-Afrika, waarvolgens “die
konsep van die reg van 'n gemeenskap met n gemeenskaplike taal- en kultuurerfenis, op
selfbeskikking kan aandring binne ’n territoriale entiteit”, was dat dit daarop gedui het dat Orania
wel geregtig sou wees op die uitleef en daarstelling van hulle strewe na selfstandigheid en
vryheid. 'n Volkstaat as sodanig het dalk iets “groter” as Orania geimpliseer, alhoewel Orania tot
dusver as n “klein” volkstaatgroeipunt suksesvol gefunksioneer het. Die gedagte van 'n volkstaat
was egter vaag vir die jongmense van Orania en hulle het beslis sterker oor die “Orania-begrip”
en die selfbeskikkingsregte gevoel. Almal wat in Orania woonagtig is, het egter nie om dieselfde
visie daarheen getrek nie, want sommige inwoners het om ander redes na Orania gekom soos

blyk uit die volgende paragraaf.

Die volgende motiverings is deur respondente aangedui vir hulle besluit om na Orania te verhuis.
Sommige wou aan die pekanneutprojek deelneem; dit sou 'n ideale aftreeplek wees; die
lewenskoste sou daar baie goedkoper wees; daar was n goeie onderwysstelsel; die ekonomie
was stabiel; veiligheid kon daar gewaarborg word; hulle kon hulleself ten volle uitgeleef het en

ander het in die Perma-kultuur belang gestel.

In hierdie kultuur is eko-stelsels so ontwerp dat hulle produktief en volhoubaar sou wees deur
onder andere slegs van biologiese bemesting en beheer gebruik te maak. Na die mening van n
respondent was so 'n skuif soos n huwelik, want jy sou eers later uitvind of jy reg gekies het.
Nog redes wat verstrek is, was om tussen Afrikaners te kon woon sodat “jy kan uitleef waarin jy
glo”; dit was 'n werkbare opsie vir Afrikaner-voortbestaan en die uitleef daarvan; die
kultuurgedrewe volkstaatidee het hulle vryheidstrewe en Afrikaner-selfstandigheid aangewakker
en inligting van vriende wat reeds daar gewoon het, was vir sommige 'n baie belangrike
motivering om te verhuis. Volgens onderhoude met 'n paar jonger mans (25 tot 35 jaar), van wie
een die eienaar van die meule en die res almal daar werksaam was, het hulleself as pioniers
beskou. Hulle het die volgende motiverings vir hulle verhuising na Orania verstrek, naamlik dat
van hulle ontevrede met toestande by vorige werkplekke was; dat hulle die
arbeidsomstandighede in Orania, waar slegs wit mense werksaam was, baie meer produktief
gevind het, want 'n groot hoeveelheid werk is vinnig afgehandel; dat hulle daar in n toekoms,
waarin geen politici 'n rol sou speel nie, vir hulle kinders belé het; die werksomstandighede in

Orania was baie positief, want 'n persoon kon in sy eie taal verduidelik presies wat hy gedoen

wou hé wat tegelykertyd tydbesparend was en frustrasies uitgeskakel het en van hulle het die

skuif na Orania ook as 'n sakegeleentheid gesien.

Soos reeds genoem, het Orania nie munisipale status nie en is gevolglik as 'n “privaatdorp”
beskou. Persone wat daar eiendom wou koop, moes daarvoor aansoek doen en die persepsie het
ontstaan dat Orania op rassisme gebou sou wees omdat daar geen swart of bruin inwoners
gewoon het, en daar ook geen swart of bruin arbeiders werksaam was nie. Dit is egter deurentyd
beklemtoon dat indien swart of bruin mense, soos enige wit persoon, aan die vereistes van die
aansoekvorm sou voldoen, naamlik om die Orania-idee te ondersteun en onder andere te “sé dat
hulle Afrikaners is”, sou hulle welkom wees om daar eiendom te koop. Alhoewel Afrikaners n
rasgedrewe geskiedenis gehad het, was Orania met betrekking tot raskwessies nie aan 'n toets
onderwerp nie en in die ongeveer vyftien jaar van sy bestaan is daar nog nooit iemand weggewys
uit Orania as gevolg van “kleur” nie. Vir sommige inwoners was dit moeilik om daarnatoe te trek
omdat hulle nie hulle bediendes kon saambring nie. 'n Inwoner, Hilda le Roux, het in 2002 in 'n
onderhoud wat met haar gevoer is, gesé€ sy moes in Orania as 76-jarige vir die eerste keer in haar
lewe self haar skottelgoed en vloere was.” Baie mense van kleur het al deur Orania gereis, daar
vertoef en swart en bruin joernaliste het tydens onderhoude ook al daar oornag. Alhoewel daar
elemente van rassisme tussen die inwoners te bespeur was, is dit deurentyd beklemtoon dat
Orania nie “teruggryp na apartheid” nie en dat hulle “nie rassisties” was nie. Dit is ook duidelik

in die onderhoude gestel dat Orania nie as gevolg van politieke transformasie ontstaan het nie.

Oor Afrikanerskap het een van die respondente die volgende opmerkings gemaak, naamlik dat
dit “iets” was wat jy in jou hart aangevoel het en dat die Afrikaners in Suid-Afrika se etniese
buitelyne vervaag en dat hulle gevolglik doelloos voorgekom het. In Orania kon weer
“identiteitskepping” plaasvind en identiteit kon ook daar “beskerm” word. 'n Regte Afrikaner is
ook gesien as iemand wat vir Afrikanerskap die verste sou agteroorbuig en opofferings daarvoor
sou maak. n Ander mening was dat “Orania-identiteit” nie as 'n Afrikaner-identiteit beskou kon
word nie, want soos in die geval van Afrikaner-blomme, Afrikaner-beeste en Afrikaner-
ronderibskape het die term “Afrikaner” nie identiteit aangedui nie, maar slegs 'n klassifikasie.

Gevolglik het hierdie persoon eerder die term “Boere-identiteit” vir homself toegeéien.

3 The Christian Science Monitor: “S. Africa’s island of whites”, http://www.csmonitor.com (Geraadpleeg op

22.02.2005).

Armoede in Suid-Afrika is deur n inwoner as 'n tydbom beskou en gevolglik het al die
respondente hulle sterk ten gunste van 'n gesonde ekonomie in Orania uitgespreek en is dit daar
as n hoé€ prioriteit beskou. In 2005 is daar reeds ongeveer R10 miljoen in Orania belé, die
dorpsraad was solvent, hulle het hul eie begrotings beplan en die begroting het jaarliks met 10%

gegroel.

Betreffende selfwerksaamheid, was die aanvanklike “baas-arbeiderverhouding” tussen blanke
werkgewers en blanke werknemers redelik ongemaklik. Mettertyd het die inwoners daarby
aangepas, want slegs diegene wat in Orania gewoon het, mag daar gewerk het en niemand mag
byvoorbeeld gekleurde arbeid op Hopetown gaan huur het nie. Almal, ook gesinslede, het
betreffende arbeidstake self gewerk en self gedoen. In hierdie verband is die volgende opmerking
gemaak: “Die sweet wat op die grond drup, besit die land.” Daar was selfs 'n “arbeidsbank” waar
lede vrywillig en gratis ingestaan het om vir 'n uur lank op n dag iemand anders te help. Daar is

boekgehou van hierdie tyd wat dan later weer ingewerk sou word.

'n Nasorggroep-trust, “Koningskinders”, is gestig om kinders wat byvoorbeeld deur molestering
emosioneel afgetakel is van buite Orania se grense daarheen te kanaliseer sodat hulle spesiale
aandag kon kry. Verblyf vir hierdie kinders is in die CVO-skoolkoshuis gereél en vrywillige

“nasorgouers” het ingestaan om hulle skoolgeld te borg.

Inwoners het deurgaans hulle tevredenheid met die eie geldstelsel, die Ora, uitgespreek. Dit het n
gemeenskapsidentiteit gevestig, die plaaslike ekonomie gestimuleer omdat dit slegs in Orania in
gebruik is, die rente-opbrengs op kapitaal is vir gemeenskapsontwikkeling aangewend en dit is 'n
baie veilige geldstelsel. Soos n respondent dit gestel het, sou niemand dit wou steel nie. Dit het
ook 'n versamelaarsitem geword, want verskeie stelle met die waarde van R200 (200 Ora) elk is

deur buitelanders bestel.

Tydens die onderhoude is n voorval in Orania wat tot ongelukkige gevoelens aanleiding gegee
het en wat op die sogenaamde “nuwe Waterwet” betrekking gehad het, uitgelig. Volgens die wet
moes Orania by die Waterverbruikersvereniging van Vanderkloof inskakel as die Substreek-
Orania. Gevolglik moes die ou watervereniging, Vluytjeskraal 272 Waterverbruikersvereniging,
wat vir etlike jare na die belange van die watergebruik buite die dorpsgebied omgesien het,

ontbind word. Die voorsitter van hierdie vereniging, Dirk Mostert, 'n oud-Vlootkaptein, en die

uitvoerende beampte, of waterfiskaal, André Putter, het saam met enkele besproeiingsboere
geweier om hulle by die besluit om die vereniging te ontbind, neer te l&. Tydens die onderhoude
wat in 2005 gevoer is, het n inwoner ook die probleem met die Waterverbruikersvereniging
opgehaal en gesé dat die meeste van die “ou manne” uitgestem is en dat die water op Orania baie
duur geraak het. Nadat die huidige Departement van Waterwese die Vanderkloof-
waterverbruikersvereniging gestig het, het die Hoofuitvoerende Beampte van die Orania
Beweging, Frans de Klerk, die pompstelsel aan 'n sub-komitee toegestaan om te bestuur. Die
beswaar teen hierdie stap was dat hulle (die Oraniérs) geen “stemreg” meer oor watersake sou hé
nie, want volgens inligting was die regering van plan om 800 swart boere vanuit die Oos-Kaap
rondom Orania te ontplooi en dan sou die Oraniérs in elk geval geen beheer oor watersake hé

nie.

Koos van der Westhuizen, n oud Lugmag Regiment sersant-majoor, was een van die beswaarde
inwoners van Orania wat ingestem het om 'n onderhoud te voer. Die motivering vir sy verhuising
na Orania was hoofsaaklik om tussen Afrikaners te woon, want hy wou wegkom van die
“vertrapping” en “diefstal” in Suid-Afrika en die rustigheid en kalmte van die omgewing het
hom aangetrek. Die volkstaatgedagte was nie vir hom lewensvatbaar nie en daarom was dit nooit
n oorweging vir sy skuif na Orania nie. Hy het die juridiese onderbou van 'n eie strafselsel in
Orania betwyfel omdat hy “ontnugter” was deur sekere sake wat hulle op Orania afgespeel het en
die wyse waarop dit hanteer is. Syns insiens was daar kriminele sake wat eerder deur die polisie
hanteer moes word. Na sy mening was die regstelsel wat in Orania van toepassing was, nie
aanvaarbaar nie, want in plaas daarvan om sekere sake met strafmaatreéls te beredder, was dit
met “mooipraatjies” reggestel en gevolglik eerder geblokkeer as wat dit afgehandel is. In
dieselfde verband het ’'n ander inwoner tydens 'n onderhoud met Rapport gesé dat dit jammer is

dat Orania se bestuursmetodes nie daarop ingestel was om probleme op te los nie.”

In Voorgrond, die mondstuk van die Orania Beweging, is in 'n artikel, “Mediasie en arbitrasie los
probleme op”, 'n uittreksel geplaas uit Orania se grondwet (wat deur alle intrekkers onderteken
moes word), naamlik Artikel 7.4 waarin die volgende vermeld is: “...ons stem toe dat enige
dispuut wat tussen die grondwetondertekenaars onderling en/of tussen voormelde persone en
Vluytjeskraal Aandeleblok Bpk (hierna genoem die maatskappy), uit of in verband met hierdie

grondwet voortspruit, vir mediasie verwys word en indien die dispuut nie binne die

4 Rapport, 15.05.2005, p. 3 (N6 waai die hare in Orania).

hierondervermelde tydperk bygel¢ word nie, sal die dispuut deur arbitrasie beslis word”. Voorts
is daar in hierdie artikel gespekuleer oor die moontlikheid van die ontstaan van 'n eie regstelsel in
Orania, want soos in enige ander gemeenskap gebeur dit soms dat inwoners van Orania van tyd

tot tyd “sonde met die bure het”.”

n Ander beswaar wat Van der Westhuizen verwoord het, was sy en ander individue se ongemak
omdat hulle nie regstreekse toegang tot gesprek met die media gehad het nie en hy het genoem
dat slegs “reklamepersoneel” met die media in gesprek kon tree. In hierdie verband was daar wel
n ongelukkige voorval toe n inwoner 'n besoekende Ierse radiojoernalis genader het en haar
gevra het of sy bewus was van die korrupsie wat op Orania plaasgevind het. Sy het die joernalis
meegedeel van n voorval waartydens n sekere persoon op Orania met kookwater verbrand is en
het aan haar drie A4 foto’s van die brandwonde van hierdie inwoner gewys. Sy het ook genoem
dat die skuldiges “prof. Boshoff se mense” was en het geimpliseer dat hulle optrede prof.
Boshoff se goedkeuring weggedra het. In n brief wat die VAB aan hierdie inwoner in verband
met die saak gestuur het, is dit duidelik gestel dat sodanige “verwronge” uitsprake 'n negatiewe
effek op die beeld van Orania na buite gehad het. Die VAB het haar versoek om in gesprek met
hulle te tree om te verduidelik wat haar bedoeling met die gesprek met die joernalis was. Daar
moes aan haar uitgewys word dat afbrekende uitsprake oor Orania almal, ook hulle beleggings in
die dorp, kon benadeel.® In haar antwoord hierop het die betrokke persoon aan die voorsitter van
die VAB geskryf en die stelling gemaak dat toe sy voor die “keuringskomitee” verskyn het, het
sy die versekering gekry dat al die wette van die RSA ook in Orania van toepassing was. Na haar
mening het die uiters aanmatigende houding van die VAB haar vryheid van spraak van haar
probeer wegneem en dat hulle gedrag haar, sowel as dié¢ van baie inwoners, glad nie aangestaan
het nie. Sy het die volgende vraag aan hulle gestel: “Of woon ons nou in n kommunistiese

volkstaat-‘groeipunt’ waar mens nie mag praat met wié jy wil nie?””’

Op die Orania Forum Tuisblad het 'n deelnemer n vraag gestel in verband met die verskyning
van die bovermelde persoon voor die “direksie van die dorp” omdat sy met n joernalis gepraat

het. Eleanor Lombard, die skakelpersoon van die Orania Beweging, het geantwoord dat inwoners

Voorgrond, Orania Beweging, April 2006, p.8 (Mediasie en arbitrasie los probleme op).

K. van der Merwe (Bestuurder): “Klagte: Gesprek met lerse joernalis”. Brief van VAB, gerig aan M van der
Westhuizen, 15.02.2005.

M. van der Westhuizen: “Uitspraak teenoor Besoekende Joernalis”, brief gerig aan die VAB, 14.03.2005.

van Orania welkom was om met joernaliste te praat. Oraniérs was egter veronderstel om met
verantwoordelikheid op te tree en te onthou dat hulle te alle tye ambassadeurs van Orania was.
Na Lombard se mening het hierdie betrokke inwoner erg verdraaide stellings in veband met

Orania oorgedra en dit het 'n baie negatiewe beeld van die Orania-gemeenskap geprojekteer.

Op eie versoek is n onderhoud met n persoon gevoer wat deels in Orania woonagtig was.
Tydens hierdie onderhoud het sy besware in verband met die bestuur van Orania geopper,
naamlik dat die OBD, toe die VAB (die dorpsraad) in die lewe geroep is, aandele in die VAB
behou het. Prof. Boshoff was die voorsitter van die VAB in die vroe€ negentigs en volgens haar
inligting het hy in 'n stadium man alleen 'n vergadering gehou waartydens aandele uitgedeel is.
Aanvanklik is daar 10 000 aandele aan die OBD oorgedra en later nog 110 000 sonder dat enige
ander aandeelhouers verteenwoordig was. Die gevolg daarvan was dat die OBD in besit van 94%
van die aandele gekom het. Die OBD het ook die sypaadjies voor die huise besit. Van die
inwoners was ongelukkig oor hierdie toedrag van sake en wou met n klag na die handelspolisie
gaan. Daar is toe “geskinder” in Orania dat die direksie vir hierdie betrokke persoon n perseel
gegee het om hom te paai en die hele saak het in die niet verdwyn. Ten spyte van die feit dat die
OBD voortdurend aan die VAB-aandeelhouers die versekering gegee het dat hulle nooit hulle
meerderheidsaandeelhouding sou misbruik nie, was daar n voorval toe 'n direksielid grond
verkry het wat as bewaringsgrond geoormerk was omdat daar Boesmanstekeninge op die perseel
was. Aanvanklik het die aandeelhouers hierdie versoek afgestem, maar die OBD het toe hulle
meerderheidsaandeelhoudingstem gebruik om die versoek in te stem en die betrokke grond het n
A-klassifikasie, dieselfde as residensiéle gebied, gekry. Van die implikasies van hierdie besluit
was dat die begunsigde in hierdie saak hierdie ongeveer 8 ha in residensiéle eenhede kon

8
onderverdeel.

Alhoewel n ander inwoner van Orania nie as 'n negatief-gesinde persoon geklassifiseer wou
word nie het hy dit egter duidelik gestel dat daar tog sekere sake in Orania was waaraan aandag
gegee moes word. Hy het onder andere genoem dat toe die dorp begin is die bestuur van daardie
tyd nie die nodige ondervinding gehad het om so 'n entiteit te bestuur nie en dat daar foute

gemaak is wat uitgeskakel kon gewees het indien hulle meer navorsing oor die saak gedoen het.

Privaatonderhoud gevoer met anonieme Orania-inwoner, Bellville, Julie 2005.

SLOTBESKOUING

Reeds voor 1969, toe die HNP vanuit die NP oor beleidverskille gestig is, was dit duidelik dat
daar politiecke woelinge in Suid-Afrika onder Afrikaners was en dat politieke eensgesindheid
onder hulle prakties gesproke vir altyd verby was. Hierdie woelinge was duidelik te bespeur in n
breuklyn wat geleidelik tussen Afrikaners ontwikkel het. In 1967 het n Potchefstroomse
akademikus, Willem de Klerk, drie tendense in die volksbeweging onderskei. Eerstens was daar
die “verligtes”, wat meer liberaal in hulle denke was en wat vryheid en inklusiwiteit ten opsigte
van rasse-verhoudinge voorgestaan het. Die “positiewe” Afrikaners het 'n ewewig gehandhaaf

¢

tussen eksklusiwiteit, tradisie en progressiewe denke en die “verkramptes” was eng in hulle
denke, hulle was aan die verlede verkleef, hulle wou steeds die stelsel van apartheid toepas en
hulle was van die oortuiging dat Suid-Afrika n Afrikaner-staat was.! Vanaf 1990, toe die
moontlikheid van 'n swart regering n werklikheid begin word het, het die houding van baie van
die “verkramptes” of “regses” verander. Waar hulle vroeér aansprake op die grootste gebied van
Suid-Afrika, asook op wit heerskappy gemaak het, het hulle tot die besef gekom dat hulle hulself

eerder vir die totstandkoming van 'n etniese Afrikaner-volkstaat met selfregering moes beywer.

Na die mening van Mads Vestergaard, 'n Deense navorser, was daar min oppervlakkige
veranderinge in die lewens van die deursnee Afrikaners in Suid-Afrika na die aftakeling van
apartheid te bespeur. Hulle het steeds in groot huise gewoon, in duur motors gery, hulle kinders
na goeie skole gestuur en werkloosheid onder hulle was betreklik laag. Na tien jaar van
demokrasie, waartydens Suid-Afrika in n nie-rassige gemeenskap getransformeer moes word,
het die posisie van Afrikaners egter drasties verander. In hierdie verband het Vestergaard die
begrippe heterodoksie en ortodoksie met Afrikaners in verband gebring. Na sy mening het
heterodokse Afrikaners die uitdagings van die nuwe Suid-Afrika verwelkom en hulle het as
kampvegters vir die nuwe sosiale terrein in die land opgetree. Die ortodokse Afrikaners het egter
die veranderinge teengestaan en aan ou waardes, byvoorbeeld di¢ van apartheid, vasgeklou.
Nadat die NP-regering in 1985 die beginsel van gebiedskeiding laat vaar en daardeur swartes
toegelaat het om permanent in stede te kon woon, het sommige wit Afrikaners en kritici van die
NP ’n voorstel ingedien dat alle Afrikaners in n spesifieke gebied moes gaan woon, terwyl die

swartes die res van die land sou regeer. Na Nelson Mandela se vrylating in 1990 was daar

! H. Giliomee: Die Afrikaners ‘n Biografie, p. 500.

verskeie regse organisasies wat die ontstaan van n volkstaat bepleit het® en in dieselfde jaar is
die verlate dorpie Orania in die Noord-Kaap aangekoop wat op 11 April 1991 vir Afrikaners

oopgestel is.

Die steunbasis van Orania was dat dit vir Oraniérs en vir Orania-ondersteuners 'n toekomsvisie
gebied het en tesame daarmee n toekomsverwagting. Die volgende faktore sou 'n baie belangrike
rol in die verband speel, naamlik ekonomiese vooruitgang en groei, maatskaplike opheffing,
veiligheid, doeltreffende onderwys, voldoende huisvesting, die verbetering van lewenstandaarde,
werkskepping, asook die handhawing van gemeenskaplike waardes. Dit is ook gesien as die plek
waar ‘n begin gemaak kon word om Afrikaners se verlore vryheid weer te herwin en waartydens
hierdie groep, nie alleen in Suid-Afrika nie, maar wéreldwyd as’t ware metafisies deur 'n eie
volkstaat saamgesnoer kon word. Dit bly egter 'n ope vraag of Orania slegs n “droomvisie” is
wat deur n sekere groep gevoed en gekoester word en of dit slegs 'n doodgewone plattelandse
dorpie is waar wit Afrikaanssprekendes woon, waar almal selfwerksaam is, waar daar nie eintlik
veel aangaan nie en waar die werklikhede van ontwikkeling vanaf grondvlak dalk mense
ontnugter en teleurgesteld gelaat het. Alhoewel Orania aan die meeste van die vereistes van sy
inwoners se toekomsverwagting voldoen het, moes hierdie toekomsvisie ook aan die vereistes
van Afrikaners buite hierdie gebied voldoen en prakties as 'n volkstaattuiste dien vir alle

Afrikaners wat afsonderlik van die nuwe Suid-Afrika wou woon.

Die volkstaatgedagte het n redelike vroeé¢ aanloop tydens die NP-regering se bewind in Suid-
Afrika gehad en reeds in die 1960’s is die moontlikheid daarvan in opdrag van SABRA
ondersoek. Dr. Gerrit Viljoen, die destydse SABRA-voorsitter, het in 1972 na aanleiding van die
toenemende verstedeliking van swartes gesé dat 'n volkstaat na die enigste uitweg vir Afrikaners
gelyk het. In 1978 is die volkstaatgedagte in beginsel deur SABRA aanvaar nadat sommige van
hulle lede 'n besoek aan Israel gebring het. 'n Ander organisasie wat n baie groot rol in die
beplanning en uitbouing van hierdie gedagte gespeel het, was die Oranjewerkers Vereniging wat
in 1980 gestig is met die doel om n Afrikaner-staat te skep. Tussen 1982 en 1985 sou SABRA
met verskeie skeidingsmodelle vorendag kom en in 1985 het die organisasie voorgestel dat daar

'n volkstaat in Suid-Afrika vir elke nasie geskep moes word. In 1988 het prof. Carel Boshoff die

M. Vestergaard: “Who’s Got the Map? The Negotiation of Afrikaner Identities in the Post-Apartheid South
Africa”, Daedalus, Winter 2001, pp. 19, 33.

Afrikaner Vryheidstigting gestig om nog meer momentum aan die volkstaatgedagte te gee en

teen daardie tyd het hy 'n fyn beplande strategie vir 'n volkstaat bekend gestel.

Teen 1990 was die volkstaatgedagte 'n integrale deel van SABRA se filosofie. Afgesien van
hierdie volkstaatvisie was daar ook 'n ander moontlikheid wat deur n ander groep Afrikaners
ondersoek is. Die grootste regse party, die KP, het nooit die volkstaatgedagte daadwerklik
gesteun nie en dit was eers in 1993 dat dit onder druk van sekere kiesers wel sodanige gedagte
begin ondersteun het. In 1993 het die party egter ontbind en saam met ander regse ondersteuners
die Afrikaner Volksfront, wat nie 'n politicke party was nie, onder die leierskap van Constand
Viljoen, gestig. Die doel van hierdie organisasie was om alle regse groepe in die land te
mobiliseer en om ’n volkstaat te stig, al moes dit met geweld gepaardgaan. Hulle het aanvanklik
16,5% van Suid-Afrika se totale oppervlakte opgeéis, veral dele in Noord-, Wes- en Oos-
Transvaal met Pretoria as hoofstad. In hierdie streke sou wittes en swartes saam woonagtig wees,
maar volgens hulle eise sou swartes slegs beperkte stemreg hé. Die ANC was bereid om in
hierdie verband met die AVF te onderhandel. Die KP het hulle egter van hierdie onderhandelinge
onttrek omdat hulle eerder 'n onathanklike Afrikaner-volkstaat, waar slegs Afrikaners woonagtig
sou wees, wou hé. Na Viljoen se mening was totale Afrikaner-onathanklikheid nie moontlik nie
het hy het met sy onderhandelinge met die ANC voortgegaan. Die ANC was bereid om 'n gebied
in die ou Oos-Transvaal met Pretoria as hoofstad aan hulle af te staan en hierdie ooreenkoms sou
op 20 Desember 1993 onderteken word. Viljoen het egter onder druk van sy kollegas geswig en

hom van hierdie onderhandelinge onttrek.

In 2004 het Prof. Carel Boshoff in n toespraak die vraag, of Orania as 'n volkstaat beskou kan
word, aangespreek en gesé dat daar soms gepraat word van die herloodsing van die
volkstaatgedagte wat gevolglik die vraag oor die toekoms van Orania sal insluit. Na sy mening
was die term “volkstaat” deur mense ondeurdag wangebruik en sodoende het die begrip ten
onregte in onguns verval.’ Prof. Boshoff word ook in 'n artikel, “10 years on, Orania fades
away”, wat in 2004 verskyn het, aangehaal waar hy die volgende gesé het: “If South Africa
stays peaceful, if no conflict breaks out, then I do not think I will see the realization of a

”4

Volkstaat in my lifetime.”” Tydens n onderhoud met dr. Chris Jooste in 2005, het hy genoem dat

C.W.H. Boshoff: “Was die stigting van Orania ‘n abortiewe poging?”, 2004 http://www.orania.co.za
(Geraadpleeg op 20.08.20006).

F. Grobler: “The Afrikaner Homeland — a fading dream”, 12 Februarie 2004, http:www.news24.com/News
24/South Africa/Decade of Freedom (Geraadpleeg op 7 Oktober 2006).

die benaming “Volkstaat” nooit n goeie keuse was nie, omdat dit by ander groeperings n
negatiewe politicke konnotasie gehad het en dat die begrip “Afrikaner-tuiste” of “Afrikaner-
staat” meer toepaslik sou wees.’ Dit is wel so dat Orania teen 2006 deur sy leiersfigure gesien is
as slegs 'n rigtingwyser, naamlik dat die pad na 'n volkstaat deur Orania sal loop.® Eleanor
Lombard, 'n gewese lid van die Wes-Kaapse Provinsiale Parlement en tans die skakelpersoon van
die Orania Beweging, het verklaar dat die ideaal van 'n volkstaat tog veel meer inhou as net die
bestaan van 'n dorp en dat Orania wel 'n belangrike rol in die ontwikkeling van die groter ideaal

te speel het, naamlik as die beginpunt daarvan en nie as die eindpunt nie.”

Die volgende eienskappe word met Orania geassosieer, naamlik dat slegs wittes daar woonagtig
is, dat daar slegs Afrikaans gepraat word, dat almal selfwerksaam is en dat dit 'n Christelike
Afrikaner-gemeenskap is. Die Orania Beweging het ten doel om Afrikaners oral oor saam te
snoer en om nog groeipunte te vestig. Daar is 'n gemeenskapsgedrewe ekonomie met die doel om
Orania uiteindelik volkome selfversorgend te maak, hulle het 'n eie geldstelsel, hulle eie simbole
en ook twee goeie skole waarvan die een uniek is weens die gebruik van rekenaars met
rekenaargesteunde onderwyspakette Hulle het doeltreffende dienslewering, hulle pas volhoubare
ontwikkeling toe, hulle lanboupruduksie is suksesvol en hulle is tans die grootste produseerder

van pekanneute in Suid-Afrika.

Tydens veldnavorsing op Orania het dit geblyk dat vele fasette daarvan goed funksioneer,
byvoorbeeld die feit dat dit as n selfstandige gemeenskap verskeie instellings geskep het om
ekonomiese ontwikkeling te bevorder tot n suksesvolle ekonomiese model van selfstandige
plaaslike ontwikkeling. Instellings soos n eie bank, n eie geldstelsel, n koOperatiewe
besproeiingskema, asook 'n ontwikkelingsfonds funksioneer eweneens goed. Daar word aandag
aan beide gemeenskaps- en maatskaplike ontwikkeling gegee waarvan die suksesvolle
funksionering van die onderwys, die Maatskaplike Raad, die kunsteraad en die eko-gilde getuig.
As 'n klein gemeenskap lewer dit dienste op volhoubare grondslag en is dit tans een van die min
suksesvolle plaaslike owerhede in Suid-Afrika. Die gevoel op Orania is dat Afrikaners self na
hulle eie mense wat in nood verkeer, moet omsien en gevolglik het die Orania Beweging die

Helpsaamfonds tot stand gebring. In die boekjaar, 2004/2005, is R87 000 aan instellings en

5 C.J. Jooste: Onderhoud, Orania, Julie 2005.
6 C.W.H. Boshoff: “Kers-en Nuwejaarsbrief aan inwoners”, 2004/2005.
! E. Lombard: Forum Tuisblad, http://www.orania.co.za, 16.03.2005, p.2-3 (Geraadpleeg op 06.04.2005).

projekte in hierdie verband oorbetaal. Orania het ook gereelde kontak met Afrikaner-
georiénteerde instellings soos die vakbond Solidariteit, Radio Pretoria, die Erfenisstigting, die

FAK, die Vryheidsfront Plus en die Voortrekkermonument Beheerkomitee.®

Alhoewel baie inwoners hulleself nie meer as “Afrikaners” beskou nie, maar eerder as Oraniérs
of Boere-Afrikaners, word tradisionele Afrikaner-gebruike en instellings soos die Afrikaanse
taal, godsdiens, kultuur, geskiedenis, dissipline en die strewe om vry te wees daar toegepas en
prakties uitgeleef. Na die mening van Vestergaard dui die term “Boere-Afrikaner” op die feit dat
Oraniérs hulleself daardeur as slegs “wit” aandui omdat die meeste Afrikaner-organisasies in
Suid-Afrika tans ook anderskleuriges insluit en eersgenoemde term gevolglik van hulle
rassuiwerheid in eie geledere getuig.” In Orania word n sterk Afrikaner-identiteit gehandhaaf
waarin hulle geskiedenis en hulle toeckomsverwagting n baie belangrike rol speel en dit word
beklemtoon deur die viering van kulturele vakansiedae. Afrikaans is die enigste voertaal en die
belangrikheid hiervan word verwoord in 'n feesrede ter viering van Geloftedag wat op 16
Desember 2004 deur dr. Manie Opperman gelewer is: “Die gebruik van Afrikaans in al die sfere

van die gemeenskapslewe verhoog identiteitsbewustheid en lei tot groter effektiwiteit.”!

Die Orania-gemeenskap het in die afgelope vyftien jaar sodanig ontwikkel dat hulle van mening
is dat die volgende eienskappe slegs op hulle van toepassing kon wees: Hulle het hulleself as
verskillend van ander Afrikaners elders beskou omdat hulle meer konserwatief, fisies meer
gehard as gevolg van hulle selfwerksaamheid en minder materialisties was en 'n gedeelde ideaal
gehad het. Hulle het ook in Orania onderneem om die volkstaatideaal te bevorder en n
Christelike lewenspatroon te handhaaf. Hulle handhaaf 'n homogene kultuur en almal het die
beginsel van volkseie arbeid ondersteun. Hulle het ook 'n eie grondgebied, hulle eie simbole en 'n

gedeelde vryheidstrewe.

Ten spyte van hierdie skynbare positiewe faktore betreffende die bereiking en uitlewing van die
doel van Orania, is daar is egter ander faktore wat die moontlikheid om sodanige tuiste in die

nuwe Suid-Afrika te kan wees, bevraagteken. Eerstens moet die motiverings waarmee inwoners

Orania Beweging Jaarverslag 2005, p.3.
M. Vestergaard: “Who’s Got the Map? The Negotiation of Afrikaner Identities in the Post Apartheid South
Africa”, Daedalus, Winter 2001, p. 34.

" M. Opperman: “Die Volksidentiteit van die Afrikaner”, feesrede gelewer op Geloftedag, 16 Desember 2004.

na Orania getrek het in oé€nskou geneem word. Tydens onderhoude wat in 2005 met inwoners
gevoer is, was daar inwoners wat laat blyk het dat hulle om ander redes as die uitlewing van 'n
Afrikaner-identiteit en die ideale wat daarmee vereenselwig is, na Orania verhuis het. Soos reeds
vermeld, was daar byvoorbeeld diegene wat aan die pekanprojek wou deelneem; sommige het n
belangstelling in die Perma-kultuur gehad, terwyl ander Orania as n vreedsame, veilige
aftreedorp beskou het. Vir ander was dit goedkoper om daar te woon; sommige is deur die
landelike omgewing aangetrek; van hulle was van mening dat hulle hulself daar ten volle kon
uitleef; hulle kon daar van die gedrang en misdaad wat in stedelike gebiede is, ontvlug; hulle was
bereid om selfwerksaam te wees om in 'n wit gemeenskap te kon woon en die gebied was ook

ekonomies lewensvatbaar.

Sommige persone wat daarheen verhuis het, het egter gevind dat Orania nie aan hulle
verwagtinge voldoen het nie en in hierdie verband word daar na ’n artikel, “Afrikaners in Orania
is anders” wat in Die Burger in 2004 verskyn het, verwys. Daarin het dr. Manie Opperman
vermeld dat sedert 1991 250 inwoners Orania alreeds weer verlaat het en volgens sy navorsing
was dit weens fisieke en maatskaplike druk.'' In 1999 het Danie van Rensburg, n inwoner van
Orania, n brief aan Volksblad gerig waarin hy na aanleiding van Oraniérs wat die gebied verlaat
het, geskryf het dat dit hoofsaaklik voorgekom het onder mense wat nie in hulle eie omgewings
werk kon vind nie. Hulle het met sekere verwagtinge na Orania gekom sonder om kennis te dra
van die grondige redes vir die bestaan en strewe van die dorp, naamlik dat dit 'n groeipunt met n
missiec was om te dien as die loodsprojek vir die verwesenliking van 'n vryheidsideaal in 'n
Afrikaner-volkstaat. Na sy mening het die “dorpsverlaters” gemeen dat Orania 'n apartheidsdorp
sou wees en hulle kon nie by die beginsel van selfwerksaamheid aanpas nie.'> Volgens dr. John
Strydom, 'n mediese dokter wat tans daar boer, het baie potensiéle inwoners Orania as n plek
beskou waar hulle hul wonde, wat aan hulle toededien is deur die verlies aan apartheidvoordele,
kon lek. Hy het verder gesé dat Afrikaners nooit entrepreneurs was nie omdat hulle altyd daaraan
gewoond was dat “iemand anders vir hulle sal sorg - dat die staat of 'n groot maatskappy vir hulle

sal werk gee.”"”

""" Die Burger, 4.11.2004, p. 11 (Afrikaners in Orania is anders).
2 Volksblad, 12.08.1999, p. 8 (Dié wat Orania verlaat).
5 Rapport, 16.11.2003, p. 21 (Orania).

Tweedens moet die identiteitsfaktor in oénskou geneem word, want tans is dit juis op daardie
vlak dat daar soveel verskillende menings onder Afrikaners is. Sommige voel beleérd deur die
term Afrikaner en sal eerder daarvan wou afstand doen juis omdat hierdie identiteit en die
apartheidsideologie deur baie persone as onlosmaakbaar aan mekaar gekoppel word. Ander staan
passief teenoor Afrikaner-identiteit en beskou dit as 'n uitgediende term, terwyl dit sommige met
woede vervul oor aksies van die verlede, byvoorbeeld die Grensoorlog, waaraan hulle gedwing
was om deel te hé en dat dit juis hulle is wat vir die “saak” geveg het wat nou aan die korste end
in Suid-Afrika betreffende regstellende aksie trek. Sommige Afrikaners beskou die gebruik van
die term, “Afrikaner”, as argaies en iets waarvan afskeid geneem moet word omdat dit 'n
skepping deur historiese stiksieningheid en eietydse eenoogigheid van wit Afrikaanssprekendes
vir politieke doeleindes, was. In die nuwe Suid-Afrika moes Afrikaners n nuwe identiteit
ontwikkel, want daar is ook met hulle simbole weggedoen en Afrikaans as gebruikstaal staar
steeds die bedreiging van Engels in die gesig. Vanuit die bruin gemeenskap is daar 'n beskouing
dat Afrikaners onvergenoegde mense is en dat die term Afrikaanstaliges of Afrikaanses lankal
die term Afrikaner moes vervang het. Persone met hierdie beskouings sal gevolglik nie in die
moontlikheid van n volkstaat vir Afrikaners belang stel nie en dit sal weer daartoe aanleiding gee
dat daar moontlik nie genoeg standhoudende “voete” in Orania sal wees nie en dat verwagte
groei en uitbreiding dan nie sal kan plaasvind nie. Prof. Carel Boshoff het tydens n onderhoud
met Rapport die volgende gesé: “Baie sal vir jou saggies om die hoekie sé€ jou idee is die enigste
wat sal werk en Afrikaners op lang termyn sal beskerm, maar hulle sal dit nooit hardop sé
nie...Die ironie is dat ons meer begrip vir ons idees van die ANC kry as van ons eie

volksgenote.”"

Derdens speel die verskille en onderlinge twiste wat tydens sommige onderhoude na vore gekom
het 'n rol in die keldering van hierdie ideaal. Hierdie verskille is heelwaarskynlik die oorsaak van
interne persoonlikheidsbotsings. Die vertolking van die ideaal, maar ook die tipe bestuur in
Orania kan aanleiding tot botsings gee omdat dit nie by al die inwoners byval vind nie. Die
beleidsrigting van die leierskorps in Orania is dikwels té outokraties en diktatoriaal wat dan
aanleiding tot teenstand vanuit die gemeenskap gee. Die volgende beswaar is al voor
Carel(iv)Boshoff se deur gelé, naamlik dat hy Orania telkens in n post-modernistiese raamwerk
geposisioneer het. Omdat die moderne mens deur strukturalisme en modernisme ontnugter is,

sou daar eerder na identiteit binne die grense van kleiner, geborgde strukture gesoek moes word.

4 Rapport, 16.11.2003, p. 21 (Orania).

Hierdie denkrigting het mense na Orania gelok, maar daar het hulle hulself in n geslote en
beheerde stelsel vasgevang bevind. Vir sommige inwoners was veral die volgende situasies in
Orania onaanvaarbaar, naamlik dat baie lede van die Verwoerd-Boshoff-familie hulle in
strategiese posisies in Orania bevind het, dat sommige lede van die beheerstrukture nie self op
Orania woonagtig is nie en dat hulle inligting aangaande Orania deur middel van eensydige
propaganda ontvang het. Daarby het sommige inwoners weens hulle hervestiging finansiéle
probleme ervaar, maar hulle sou eerder oor strukturele probleme swyg, want anders sou hulle

hulself benadeel.

Tabel I (p. 112) toon aan dat 62% van die respondente tersiére opleiding ontvang het. Tydens
veldnavorsing kon daar egter nie vasgestel word of daar wel in Orania 'n klassestruktuur bestaan
nie. Alhoewel baie gegradueerdes in die besture van beide die OBD en die VAB dien, kon daar
nie konkreet vasgestel word of hulle vanweé hul kwalifikasies in sodanige posisies is nie en of
hulle in die besture dien vanweé hulle kundigheid en dat die dorp dan gevolglik nie deur n

“intellektuele opperklas”, beheer word nie.

Ten spyte van die feit dat die leiers in Orania deurlopend n gemotiveerde oortuiging oor die
sukses van die dorp ervaar, veral omdat hulle intiem met hulle toekomsvisie leef en werk, is daar
sommige individue wat nie hulle samewerking in hierdie verband gee nie. Binne die relatiewe
“kleinkring” van inwoners in Orania is daar n groot verskeidenheid van persoonlikhede en
alhoewel almal wit is, Afrikaans praat en die meeste hulleself as “anders” as Afrikaners in die res
van Suid-Afrika beskou, Afrikanerskap onderskryf en dit op n eiesoortige manier uitleef, is daar
wel onderlinge verskille. Hierdie verskille kom veral voor betreffende die visie van die situasie
in Orania, die oorlewingsmoontlikhede van Afrikaners, asook die legitimiteit van die ANC-
regering. In hierdie opsig het die leiers daar n positiewer benadering tot die nuwe Suid-Afrika.
Hulle het onder die besef gekom van die belangrikheid van n goeie verhouding met die leiers
van die ANC-regering, sowel as om enige verwysings na ras te vermy wat deur sommige
inwoners as ’n te liberale visie beskou word, want laasgenoemde wou hulleself van die nuwe
Suid-Afrika distansieer juis omdat dit te “swart” geword het. Die leierskap en sommige inwoners
is dit eens dat Orania n etniese tuiste is, maar alhoewel daar geen anderskleuriges woonagtig is

nie, is dit volgens hulle beslis nie 'n rasse-wegkruipplek nie.

> Volksblad, 08.07.1999, p. 9 (Orania: Etniese tuiste of wegkruipplek? Leiers se bestuurstyl wek teenstand van

die inwoners).

Tydens onderhoude wat op Orania met inwoners gevoer is, was daar by die meeste respondente
'n redelike verwagting te bespeur en hulle was baie bewus van die fondament waarop hierdie
ideaal gebou is, naamlik die besonderse filosofie van “eie arbeid”. Mislukkings, teleurstellings

en terugslae word daar as deel van 'n leerproses beskou.

Faktore wat ook gevaartekens vir die Orania-ideaal uitspel, is die betwyfeling van die bestuur se
aandeeluitreiking binne die konsep wat eienaarskap van grondgebied verseker, die outokratiese
bestuurstyl van die verantwoordelike individue, asook die uiteenlopende menings oor die bestuur
binne die stelsel en spesifieck die moontlike misbruik daarvan omdat daar twyfel oor die
gevestigde leierskorps se bestuurstyl uitgespreek is. Die gebrek aan demokratiese besluitneming,
groeperings binne die relatiewe klein kring van inwoners, asook die betwyfeling van die juridiese
onderbou van 'n eie strafstelsel word bevraagteken. Die arbeidsituasie verwoord uiteenlopende
menings, asook kritiek van individue veral betreffende n algemene passiewe houding ten opsigte
daarvan, die onvermoé van werkgewers om dit na wense te bestuur en te ontwikkel en die luiheid
en totale afhanklikheid waarin werknemers verval het. Daar is ook ongemak onder individue
omdat hulle nie regstreeks toegang tot gesprek met die openbare media het nie. Dit blyk ook dat
die ANC-regering nie nou of in die toekoms enigsins bereid sal wees om grondgebied aan
Afrikaners vir die ontwikkeling van 'n volkstaat af te afstaan nie. Die onderbou van die struktuur
van 'n plek soos Orania toon gedefinieerde diskriminerende eienskappe, soos die voorwaarde dat
slegs persone wat voldoen aan sekere vereistes en diegene wat die Orania-idee ondersteun, daar
mag woon. Orania maak baie staat op die ondersteuning van lede wat hulle by die Orania
Beweging aansluit. Alhoewel die ledetal in 2005 'n groei van 30% getoon het, is daar nog te min
belangstelling van Afrikaners in die res van Suid-Afrika en die ope vraag is of alle Afrikaners in

hierdie vryheidstrewe deel en wat as die “regte koers” in Orania beskou word.

In n studie oor die ontwikkeling van Orania moet daar besin word oor die feit of die Afrikaner
weer eens, S00s vantevore gemeen is, besig is om na ’n “eindbestemming” te beweeg. In 1971 het
F.A. van Jaarsveld in sy boek, Afrikaner Quo Vadis, oor die toekoms van Afrikaners gespekuleer
met die woorde: “Gaan ons pal staan en ons jeug geestelik staal om 'n toekoms te win. ‘Skep jou
eie toekoms’ was 'n bekende formule. Het dit nog vir ons betekenis? En besit ons die kennis om
dit te verdedig, en die wil en geloof om dit, nieteenstaande kritiek, daadwerklik uit te voer?”16

Dit klink na profetiese woorde wat selfs tans op Orania van toepassing kan wees. Reeds in 1960

' F.A. van Jaarsveld: Afrikaner Quo Vadis, p. 148.

het P.J. Meyer tydens sy verkiesing as voorsitter van die Afrikaner-Broederbond die volgende
gesé: “Die Afrikaner-Broederbond is die Afrikanervolk op trek na sy eindbestemming.”'” Orania
het tans slegs vir 'n klein groepie Afrikaners hulle “eindbestemming” geword. Die strewe na “die

eie” het egter reeds vir die meeste Afrikaners in Suid-Afrika in 1994 in die sand verdwyn.

Die ideale en suksesse wat in Orania sigbaar is, kan misleidend wees indien die vermoede
daardeur geskep word dat dit die embrio van n nuwe Afrikaner-ideaal verteenwoordig. Die
grootste ideale wat Afrikaners in die Orania-model na vyftien jaar kan definieer, is om te leer
wat die intrinsicke waarde van eie arbeid is; om voort te gaan om Afrikaans as die enigste
voertaal te praat en om vir die wéreld te wys dat 'n klein gemeenskap wel suksesvol ekonomies
selfstandig kan oorleef. Inwoners word aangemoedig om kultuurskatte te bewaar en te
respekteer, om respek vir demokratiese stelsels en beginsels te hé en uit te leef en om grond
suksesvol te bewerk om sodoende aan meer as jou eie behoeftes te voorsien. Daar is bewys dat
Afrikaners nie tweede klas burgers is nie, dat hulle deel van die oplossing en nie deel van die
probleem wil wees nie, asook dat hulle selfstandig kan wees. Hierdie eienskappe voldoen egter
ook aan die vereistes van volhoubare ontwikkeling in basies enige gemeenskap. Orania slaag wel
daarin om n voorbeeld vir ander Afrikaners te stel betreffende inisiatief, om idealisme uit te leef
en om vanuit basies “niks” 'n sukses te maak. Hulle probeer steeds hard om die Afrikaners se
rassistiese verlede af te skud soos vermeld in 'n artikel wat in 2003 in Rapport verskyn het en
waar Frans de Klerk, Hoof-Uitvoerende Beampte van die Orania Beweging, as volg aangehaal
word: “Ek glo ons het dit reggekry om die rassistiese eienskappe af te skud. Ons het afskeid

geneem van apartheid. Wat ons nou beoog, is groeiende geloofwaardigheid.”'®

Die afsondering waarin Oraniérs lewe, naamlik apart van die nuwe Suid-Afrika en sy
werklikhede, kan as 'n negatiewe skuif beskou word al sien Oraniérs dit slegs as die begin van n
groter ideaal. n Finale slotsom is dat indien daar nie 'n begrip vir die werklikheid van die
uitdaging is nie, die werklikheid die mooi ideaal waarvoor Orania staan, kan versmoor. Die
teendeel is egter ook waar, naamlik dat indien die ANC-regering na suksesresepte van
“volgehoue groei en ontwikkeling” soek, daar na Orania as n voorbeeld gekyk kan word waar

durf en visie 'n suksesmodel vir Suid-Afrika is.

7" AN. Pelser: Die Afiikaner-Broederbond: Eerste 50 jaar,p 1.
'8 Rapport, 16.11.2003, p. 21 (Orania).

Tabel I:

Sosiale profiel van respondente van Orania in Julie 2005

Veranderlikes Respondente
50
Geslag:
Manlik 25
Vroulik 25
Ouderdom:
10-19 15
20 -29 1
30 -39 6
40 — 49 5
50+ 23
Huwelikstaat:
Getroud 31
Weduwee/ Wewenaar
Geskel
Nooit getroud nie 17
Akademiese kwalifikasies:
<@Gr10 8
Gr10-12 7
Tersiére kwalifikasies:
BA /BSc/Bcom 9
BA / BSc / Bcom (Hons) 5
MA / MSc 3
PhD / MBChB 0
Diplomas 14
Beroep:
Administtrasie 4
Bouer 1
Pensionaris 13
Professioneel 6
Sakebedryf 4
Skolier 15
Tuisteskepper 2

Tabel II: Verblyfstatistieke van inwoners van Orania

Veranderlikes Respondente
50
Tyd woonagtig in Orania:
<2 jaar 1
2 — 4 jaar 5
4 — 6 jaar 5
> 6 jaar 23
Hervestigingsbeplanning:
> 6 maande 9
6 — 12 maande 7
> ] jaar 10
Vorige woonarea:
Gauteng 15
Noord-Kaap 4
Mpumalanga 0
Vrystaat S
Wes-Kaap 4
KwaZulu-Natal 6
Limpopo-provinsie 0
Noord-Wes 4
Oos-Kaap 1
Vorige woongebied:
Stad 19
Dorp 27
Plaas 0
Lewensstandaard in Orania:
Beter as voorheen 22
Dieselde
Swakker 1
Finansiéle implikasies:
Positief 25
Negatief 12




115

Tabel III Opsomming van menings soos in vraelyste oor Afrikaneridentiteit
van respondente in Orania: Julie 2005"

OUDERDOM:
10-19 20-29 30-39 40-49 50+
Calvinisties Kultuur en tradisies | Eie arbeid Geskiedenis Taal
Herkoms Geloftedag Samewerking Taal Godsdiens
Geloof Kultur Kultuur
Oraniér-Afrikaner Geloof
Eerder Oraniérs
Eerder Oraniér Aan kultuur verbind Afrika bly Oraniér: Nie Afrikaner
Dink anders Rasse nie Taal
Gebooie Boer
Boere-Oraniér
Taal Afrikaans Taal Blank
Kultuur Orania-feesdae Christenskap Geskiedenis
Eie arbeid Blank Protestants:Godsdiens
Geen vol;ksvreemdes
Ongelukkig noem wit, Kultuur Verskil tussen Afr en 'n | Boer
Afrikaans-sprekendes en Rasse Boere-Afrikaner Geskiedenis
Christene hulleself Godsdiens Weet waar vandaan
Afrikaners kom
Geskiedenis
Historiese dae
Kultuur
Waardes
Taal Taal Dieselfde herkoms Europese atkoms
Feeste Kultuur Geloof Taal
Vryheid van  volks- Waardes Taal Kultuur
vreemde oorheersing Kerk
Verenigings
Geskiedenis
Godsdiens
Geloof Taal Europese afkoms
Geskiedenis Geskiedenis Godsdiens:
Geloof Gereform.Pioniersgees
Taal
Geloof Gasvryheid
Taal Christenskap
Kultuur
Herkoms
Taal Taal Oraniér
Afrikaner = enige kleur Geskiedenis Taal
Boere-Afrikaner=wit
Veg vir land, taal en
kultuur
Anders as ander Blank
Afrikaners Christelik
Eie grondgebied
Eie regering
Taal Godsdiens
Geloof Waardes
Kultuur Blank
Geskiedenis Geskiedenis
Taal
Kultuur
Taal Boere-Afrikaners
Geloof Blank
Blank Tradisies
Geskiedenis
Taal
Taal Godsdiens
Godsdiens Blank
Kultuur Onafhanklik
Geskiedenis selfwerksaam
Boer Herkoms
Onverskrokke Geskiedenis

Inligting vanuit vraelyste wat aan inwoners van Orania gegee is.



Selfwerksaam
Geloof
Taal

KultuurEie
grondgebied
Eie regering

Geloof
Blank
Kultuur
Geskiedenis

Boer

Taal
Godsdiens
Vryheid
Selfwerksaam
Geskiedenis

Weet nie

Oraniér

Eie gebied

Eie vlag
Self-werksaam
Geskiedenis
Blank

Kultuur

Taal

Geloof
Volksfeeste
Geskiedenis
Boere-Afrikaners

Geskiedenis
Taal
Godsdiens
Selfwerksaam
Oraniér

Selfbestuur
Eie arbeid
Geloof

Blank

Taal
Godsdiens
Vryheidsdrang
Kultuur
Waardes

Eiesoortig
Selfregering
Waardes
Taal
Herkoms
Tradisies
Geskiedenis
“Die Ander”
Godsdiens

Kultuur; kultuurdae
Geloof

Taal

Selfwerksaam

Blank
Selfregering

KAART 2: DIE LIGGING VAN ORANIA IN DIE
NOORD-KAAP?

N. Kotze: “Changing economic bases: Orania as a case study of small town development in South Africa",

Acta Adademia Supplementum, Augustus 2006, p. 163,

KAART 3: VOLKSTAATMODEL VAN BOERE-REPUBLIEKE®

Transvaal

4 M. Schénteich and H. Boshoff: ‘Volk', Faith and Fatherland, p.41.

KAART 4: AFSTIG/VRYHEIDS FRONT VOLKSTAATMODEL?

KAART 5: VOLKSTAATGROEIPUNTE: HOEVELD-GEBIED®

KAART 6: VOLKSTAATGROEIPUNTE: DORPE’

VOORBEELD VAN ‘N VRAELYS WAT AAN INWONERS VAN ORANIA
UITGEDEEL IS

VRAELYS: INWONERS VAN ORANIA

1. GROEPERING (merk met ‘n kruisie)

1.1 Manlik / vroulik

1.2 Ouderdomsgroep: 10-19 jr./ 20-29 jr./ 30-39jr./ 40-49 jr./ 50 jr.+

1.3 Huwelikstatus: Ongetroud / Getroud / Geskei / Wewenaar / Weduwee
2. BEROEP

B

3. AKADEMIESE KWALIFIKASIES (merk toepaslike met ‘n kruisie)

3.1 =Gr 10
32 Grl10-12
3.3 Tersi€r (INOEIM) vrerrrurunnassactoisonsesentssesseasanacnncsnnenssssssssssnsnsssssssssssnnnsnnnns

4. TYD WOONAGTIG IN ORANIA (merk toepaslike met ‘n kruisie)
4.1 <2 jaar

4.2 2 -4 jaar

4.3 4 -6 jaar

4.4 > 6 jaar

5. HERVESTIGING

5.1 Tydperk van beplanning van hervestiging ........c.cevvevvrnnee
5.2 Area (naam van dorp / stad) van herkoms....occeeiucunnnnann, rresesesesssensensenssasnaanan
5.3 Voldoen die hervestiging aan u verwagtings? (Ja / Nee)

Indien “Ja’: Motiveer / Indien ‘Nee’: Motiveer

5.4 Op watter wyse S0SIialiSEer U ? vuvereiiiiiiniiiic i reccccirciere e e e e eens



123

5.5 Was daar by u enige sosiale aanpassings nodig na u hervestiging? (Ja / Nee)
Indien ‘Ja’: Noem die aanpassings

6.2 Leef u hierdie identiteit in Orania uit? (Ja / Nee)
6.3 Leef u dit meer uit as in die tydperk voor u na Orania gekom het? (Ja / Nee)
Indien *Ja’ verduidelik hoe u dit hier vitleef

6.4 Is daar spesiale strukture in Orania geskep om Afrikaner-identiteit te bevorder?
(Ja/Nee) Indien ‘Ja’: Noem voorbeelde

7. FINANSIES

‘Wat sou u beskou as ‘n positiewe/negatiewe finansiéle implikasie van u verblyf in Orania

